Улсын Их Хурлын 2003 оны намрын ээлжит чуулганы 11 дүгээр сарын 20-ны өдөр  /Пүрэв гариг/-ийн хуралдаан 09 цаг 10 минутад эхлэв.


УИХ-ын дарга С.Төмөр-Очир хуралдааныг нээж, гишүүдийн ирц, хэлэлцэх асуудлын дарааллыг танилцуулав.

Ирвэл зохих 76 гишүүнээс  55 гишүүн ирж,  72,3 хувийн  ирцтэй байв.

Чөлөөтэй: Б.Баатарзориг, Н.Баяртсайхан, Т.Ганди, Ш.Гунгаадорж, Ц.Дашдорж, С.Дулам, Ж.Наранцацралт, Т.Очирхүү, Ц.Өөлд, Д.Сугар, Н.Тогтох, С.Төмөр, Ч.Улаан, Б.Чадраа, Н.Энхбаяр, Б.Эрдэнэбат

Өвчтэй: Ж.Бямбадорж, Э.Гомбожав, Б.Долгор, Д.Дэмбэрэлцэрэн, Д.Лүндээжанцан
Нэг.Ахуйн болон үйлдвэрлэлийн хаягдлын тухай хуулийн төсөл /эхний хэлэлцүүлэг/

Хэлэлцэж буй асуудалтай холбогдуулан Байгаль орчны дэд сайд О.Болат, мөн яамны Тогтвортой хөгжил хүрээлэн буй орчны газрын дарга А.Намхай, мөн газрын мэргэжилтэн .Нарантуяа, Хууль зүй, дотоод хэргийн яамны мэргэжилтэн Н.Удаанжаргал, УИХ-ын Тамгын газрын  зөвлөх О.Баяраа нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаархи Байгаль орчин, хөдөөгийн хөгжлийн байнгын хорооны дүгнэлтийг УИХ-ын гишүүн Ц.Ням-Осор танилцуулав.

Байнгын хорооны дүгнэлттэй холбогдуулан УИХ-ын гишүүдээс асуулт, санал гараагүй болно.

Байнгын хорооны ажлын хэсгээс гаргасан зарчмын зөрүүтэй саналын томъёоллоор санал хураалт явуулахаар тогтов.

С.Төмөр-Очир: Хуулийн төслийн нэрийг “Ахуйн болон үйлдвэрлэлийн хог хаягдлын тухай” гэж  өөрчлөөд, цаашид “хог хаягдал “ гэсэн нэр томьёогоор төсөлд тусгах гэсэн Улсын Их Хурлын гишүүн Ш.Бадам, Д.Арвин, П.Нямдаваа нарын гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
37

Татгалзсан

  5

Бүгд


42

88.1 хувийн саналаар Байнгын хорооны санал дэмжигдлээ.

 

Төслийн “төлбөр” гэснийг “төлбөр, хураамж” гэж өөрчлөх гэсэн Улсын Их Хурлын гишүүн Ш.Бадамын гаргасан, Байгаль орчин, хөдөөгийн хөгжлийн байнгын хороо дэмжээгүй санал, Байнгын хорооны саналыг дэмжье.

Зөвшөөрсөн
33

Татгалзсан

10

Бүгд


43

76.7 хувийн саналаар Байнгын хорооны санал дэмжигдлээ.

 

2.1-д “Ариун цэврийн тухай хууль” гэж нэмэх гэсэн Улсын Их Хурлын гишүүн П.Нямдаваагийн гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
38

Татгалзсан

  5

Бүгд


43

88.4 хувийн саналаар Байнгын хорооны санал дэмжигдлээ.

 

3.1.1-ийг “Ахуйн болон үйлдвэрлэлийн хаягдал /цаашид “хаягдал”гэх / гэж хэрэглээний болон үйлдвэрлэл, үйлчилгээний явцад үүсч, цаашид тухайн зориулалтаар хэрэглэгдэхгүй болсон эд юмсыг” гэж өөрчлөх гэсэн Улсын Их Хурлын гишүүн Э.Гомбожав, Г.Нямдаваа, П.Нямдаваа нарын гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
37

Татгалзсан

  7

Бүгд


44

84.1 хувийн саналаар Байнгын хорооны санал дэмжигдлээ.

 

3.1.3 болон Хоёрдугаар бүлгийн гарчгийн “Хаягдалтай харилцах талаар” гэснийг хасах, 6.1.1, 7.1.1, 8.1.1, 9.3.1, 10 дугаар зүйлийн гарчиг, 10.2.2, 10.2.4, 18.1.3, 19.1-д заасан “хаягдалтай харилцах” гэснийг “хог хаягдлын” гэж өөрчлөх гэсэн Улсын Их Хурлын гишүүн Н.Болормаа, Г.Нямдаваа нарын гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
37

Татгалзсан

  6

Бүгд


43

86.0 хувийн саналаар Байнгын хорооны санал дэмжигдлээ.

 

3.1.4-ийг хасаж, “байршуулах”, “түр байрлуулах” гэснийг “булах”,”зайлуулах” “хадгалах”,  “түр хадгалах”, “хаях” гэсэн үгээр сольж, төслийн холбогдох заалтуудад тохируулан тусгах гэсэн Улсын Их Хурлын гишүүн Н.Гэрэлсүрэн, Ц.Ням-Осор нарын гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
41

Татгалзсан

  2

Бүгд


43

95.1 хувийн саналаар Байнгын хорооны санал дэмжигдлээ.

 

3.1.6-г: “хаягдал хадгалах” гэж хаягдлыг булах, хоргүйжүүлэх, ашиглах зорилгоор зориулалтын  цэгт түр хадгалахыг “ гэж өөрчлөх гэсэн Улсын Их Хурлын гишүүн Н.Гэрэлсүрэн, Ц.Баасанжав нарын гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
40

Татгалзсан

  5

Бүгд


45

88.9 хувийн саналаар Байнгын хорооны санал дэмжигдлээ.

 

3.1.10-ыг “хаягдал байршуулах зориулалтын байгууламж” гэж хаягдлыг аюулгүй, хортой нөлөөлөлгүй хадгалах стандартын нөхцөлийг бүрдүүлсэн технологийн барилга, байгууламжийг” гэж өөрчлөх гэсэн Улсын Их Хурлын гишүүн Г.Нямдаваагийн гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
40

Татгалзсан

  5

Бүгд


45

88.9 хувийн саналаар Байнгын хорооны санал дэмжигдлээ.

 

1.4-ийн “байгууламжинд тавигдах шаардлага” гэснийг “байгууламжийн төрөл, тэдгээрт тавигдах шаардлага” гэж өөрчлөх гэсэн Улсын Их Хурлын гишүүн Ч.Раднаагийн гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
41

Татгалзсан

  4

Бүгд


45

91.1 хувийн саналаар Байнгын хорооны санал дэмжигдлээ.

 

9.1-д “сум, дүүргийн” гэж нэмээд, 9.2-ыг хасах гэсэн Улсын Их Хурлын гишүүн Р.Цогтбаатарын гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.
Зөвшөөрсөн
38

Татгалзсан

  8

Бүгд


46

82.6 хувийн саналаар Байнгын хорооны санал дэмжигдлээ.

 

9.3-д “аймгийн төвийн сумын газар зохион байгуулалтын ерөнхий төлөвлөгөөний дагуу хаягдлын төвлөрсөн цэгийн байршлыг тухайн аймгийн Засаг дарга тогтоох” гэсэн 6 дахь заалт нэмэх гэсэн Улсын Их Хурлын гишүүн Ч.Раднаагийн гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
41

Татгалзсан

  5

Бүгд


46

89.1 хувийн саналаар Байнгын хорооны санал дэмжигдлээ.

 

17.1-тэй давхацсан тул 9.3.3-аас “хаягдлын мэдээллийн сан байгуулж ажиллуулах” гэснийг хасах гэсэн Улсын Их Хурлын гишүүн Р.Цогтбаатарын гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
40

Татгалзсан

  6

Бүгд


46

87.0 хувийн саналаар Байнгын хорооны санал дэмжигдлээ.

 

9.3.4, 9.5.3, 12.1, 13.2-д “иргэн” гэж нэмэх гэсэн Улсын Их Хурлын гишүүн Р.Цогтбаатар, Ц.Баасанжав нарын гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
39

Татгалзсан

  7

Бүгд


46

84.8 хувийн саналаар Байнгын хорооны санал дэмжигдлээ.

 

9.4.1-ийн “нийслэлийн газар зохион байгуулалтын ерөнхий төлөвлөгөөний дагуу дүүрэг, дүүрэг дундын хаягдлын төвлөрсөн цэгийн байршлыг тогтоох” гэснийг ”байгаль орчны асуудал эрхэлсэн төрийн захиргааны төв байгууллагаас баталсан “хог хаягдлын төвлөрсөн цэг байгуулах журам, /заавар/-ын дагуу нийслэлийн газар зохион байгуулалтын ерөнхий төлөвлөгөөг харгалзан  хаягдлын цэгийн байршлыг тогтоох” гэж өөрчлөх гэсэн Улсын Их Хурлын гишүүн П.Нямдаваагийн гаргасан, Байгаль орчин, хөдөөгийн хөгжлийн байнгын хороо дэмжээгүй санал, Байнгын хорооны саналыг дэмжье.

Зөвшөөрсөн
37

Татгалзсан

10

Бүгд


47

78.7 хувийн саналаар Байнгын хорооны санал дэмжигдлээ.

 

9.4.1-ийн “ дүүрэг, дүүрэг дундын” гэснийг хасах гэсэн Улсын Их Хурлын гишүүн Ц.Ням-Осорын гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
43

Татгалзсан

  4

Бүгд


47

91.5 хувийн саналаар Байнгын хорооны санал дэмжигдлээ.

 

9.4.2-ын “хаягдал” гэсний дараа “цуглуулах, тээвэрлэх”, уг өгүүлбэрийн дараа “гэрээний биелэлтийг үндэслэн тухайн аж ахуйн нэгж, байгууллагыг санхүүжүүлэх” гэж тус тус нэмэх гэсэн Улсын Их Хурлын гишүүн Ц.Ням-Осорын гаргасан, Байгаль орчин, хөдөөгийн хөгжлийн байнгын хороо дэмжээгүй санал, Байнгын хорооны саналыг дэмжье.

Зөвшөөрсөн
37

Татгалзсан

11

Бүгд


48

77.1 хувийн саналаар Байнгын хорооны санал дэмжигдлээ.

9.6.2-ыг “хаягдал цуглуулах, тээвэрлэх аж ахуйн нэгж, байгууллагатай гэрээ байгуулан биелэлтийг сар тутам дүгнэж, дүнг нийслэлийн Засаг даргад хүргүүлэх” гэж өөрчлөх гэсэн Улсын Их Хурлын гишүүн Ц.Ням-Осорын гаргасан, Байгаль орчин, хөдөөгийн хөгжлийн байнгын хороо дэмжээгүй санал, Байнгын хорооны саналыг дэмжье.

Зөвшөөрсөн
33

Татгалзсан

15

Бүгд


48

68.8 хувийн саналаар Байнгын хорооны санал дэмжигдлээ.

 

9.5, 9.6 -д “ нийтийн эдэлбэрийн газрын  хаягдлыг цэвэрлүүлэх” гэсэн 5,3 дахь заалт нэмэх гэсэн Улсын Их Хурлын гишүүн Н.Гэрэлсүрэнгийн гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
41

Татгалзсан

  7

Бүгд


48

85.4 хувийн саналаар Байнгын хорооны санал дэмжигдлээ.

 

9.7-д “Баг, хорооны Засаг дарга төв суурингаас алслагдсан хэсэг, бүлэг айл, өрх, аж ахуйн нэгж, байгууллагын хаягдал байршуулах цэгийг тогтоож мөрдүүлэх.” гэсэн 4 дэх  заалт нэмэх гэсэн Улсын Их Хурлын гишүүн Ч.Раднаагийн гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
41

Татгалзсан

  6

Бүгд


47

87.2 хувийн саналаар Байнгын хорооны санал дэмжигдлээ.

 

10.1-д ”Зориулалтын цэгээс бусад газарт хаягдал хаяхгүй байх, орчны газрын хаягдлыг цэвэрлэх “ гэсэн 3 дахь заалтыг нэмэх гэсэн Улсын Их Хурлын гишүүн Г.Нямдаваа, Ж.Наранцацралт нарын гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
42

Татгалзсан

  6

Бүгд


48

87.5 хувийн саналаар Байнгын хорооны санал дэмжигдлээ.

10 дугаар зүйлд “Иргэд, аж ахуйн нэгж, байгууллага нь  хог хаягдлыг цэвэрлэх олон нийтийг хамарсан ажилд оролцох үүрэгтэй” гэсэн 3 дахь хэсэг нэмэх гэсэн Улсын Их Хурлын гишүүн Н.Гэрэлсүрэнгийн гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
42

Татгалзсан

  6

Бүгд


48

87.5 хувийн саналаар Байнгын хорооны санал дэмжигдлээ.

10.2.1-ийн “хаягдлаа хаягдал байрлуулах түр цэгт ангилан байршуулах” гэснийг “явуулж буй үйлдвэрлэл, үйлчилгээний төрлөөс хамаарч  хаягдлыг төрөлжүүлж, хаягдал түр байрлуулах цэгт ангилан байрлуулах” гэж өөрчлөх гэсэн Улсын Их Хурлын гишүүн П.Нямдаваагийн гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
46

Татгалзсан

  2

Бүгд


48

95.8 хувийн саналаар Байнгын хорооны санал дэмжигдлээ.

10.2-д “хаягдал зайлуулах эрх авсан аж ахуйн нэгж, байгууллагатай  гэрээ байгуулан биелэлтийг хангах” гэсэн 6 дахь заалт нэмэх гэсэн Улсын Их Хурлын гишүүн Ц.Ням-Осорын гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
45

Татгалзсан

  3

Бүгд


48

93.8 хувийн саналаар Байнгын хорооны санал дэмжигдлээ.

10.2-д “Хаягдал цуглуулах, тээвэрлэх, байршуулах эрх аваагүй иргэн, аж ахуйн нэгж,байгууллага дээр дурдсан  үйл ажиллагаа явуулахыг хориглоно” гэсэн 7 дахь заалт нэмэх гэсэн Улсын Их Хурлын гишүүн Ц.Ням-Осор, Р.Цогтбаатар нарын гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
42

Татгалзсан

  6

Бүгд


48

87.5 хувийн саналаар Байнгын хорооны санал дэмжигдлээ.

10.2-д “Иргэн,аж ахуйн нэгж,байгууллага өөрийн эзэмшил өмчлөлийн барилга  барих, буулгах, засварлах тохиолдолд гарах хаягдлаа зайлуулах талаар урьдчилан гэрээ байгуулан зохих төлбөрийг  төлсний үндсэн дээр хаягдлаа хаягдалтай харилцах эрх бүхий байгууллагад шилжүүлнэ” гэсэн 8 дахь заалт нэмэх гэсэн Улсын Их Хурлын гишүүн Ц.Ням-Осорын гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
44

Татгалзсан

  4

Бүгд


48

91.7 хувийн саналаар Байнгын хорооны санал дэмжигдлээ.

13.1-ээс “Мэргэжлийн байгууллага нь хаягдлыг цуглуулах,тээвэрлэх, байршуулах үйл ажиллагааг нэгэн зэрэг эрхэлж болно.” гэснийг хасах гэсэн Улсын Их Хурлын гишүүн Г.Нямдаваагийн гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
40

Татгалзсан

  7

Бүгд


47

85.1 хувийн саналаар Байнгын хорооны санал дэмжигдлээ.

13.3-ын эхний өгүүлбэрийг “Энэ хуулийн 11.3-т заасан аж ахуйн нэгж, байгууллага нь хаягдлаа мэргэжлийн байгууллагын хяналтан дор тогтоосон газар булна.” гэж өөрчлөх гэсэн Улсын Их Хурлын гишүүн Ч.Раднаагийн гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
43

Татгалзсан

  4

Бүгд


47

91.5 хувийн саналаар Байнгын хорооны санал дэмжигдлээ.

14.2 –ыг хасах гэсэн Улсын Их Хурлын гишүүн Г.Нямдаваагийн гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье. 

Зөвшөөрсөн
33

Татгалзсан

11

Бүгд


47

76.6 хувийн саналаар Байнгын хорооны санал дэмжигдлээ.

18.1-д “импортоор оруулсан дахин ашиглагдах боломжгүй бараа материал, хаягдлын   төлбөрийг тусгай хуулиар зохицуулах” гэсэн 4 дэх заалт нэмэх гэсэн Улсын Их Хурлын гишүүн Ц.Шийрэвдамбын гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
45

Татгалзсан

  2

Бүгд


47

95.7 хувийн саналаар Байнгын хорооны санал дэмжигдлээ.

21.3-д “нийтийн эдэлбэрийн газрын хаягдлыг цуглуулах, тээвэрлэх, байршуулах зориулалтаар орон нутгийн төсвөөс зарцуулах хөрөнгө” гэсэн 4 дэх заалт нэмэх гэсэн Улсын Их Хурлын гишүүн Ц.Баасанжавын гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
41

Татгалзсан

  6

Бүгд


47

87.2 хувийн саналаар Байнгын хорооны санал дэмжигдлээ.

21.4-д “хог хаягдлын төвлөрсөн цэгийг нөхөн сэргээх”, “хүн амд мэдээлэл, сургалт, сурталчилгаа явуулах” гэсэн 3, 4 дэх заалт нэмэх гэсэн Улсын Их Хурлын гишүүн П.Нямдаваагийн гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
43

Татгалзсан

  4

Бүгд


47

91.5 хувийн саналаар Байнгын хорооны санал дэмжигдлээ.

22.4.1-ийн “… хүртэл төгрөгөөр торгох” гэснийг “… хүртэл төгрөгөөр торгож, учруулсан хохирлыг арилгуулна” гэж өөрчлөх гэсэн Улсын Их Хурлын гишүүн Э.Гомбожав, Ц.Баасанжав нарын гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
39

Татгалзсан

  8

Бүгд


47

83.0 хувийн саналаар Байнгын хорооны санал дэмжигдлээ.

22.4-д “нийтийн эдэлбэрийн болон хог хаягдал байрлуулах зориулалтын бус газарт нийлэг уут, сав, бохь, тамхины иш хаясан иргэнийг 1000-10000 төгрөгөөр торгоно” гэсэн 3 дахь заалт нэмэх гэсэн Улсын Их Хурлын гишүүн Н.Гэрэлсүрэнгийн гаргасан, Байгаль орчин, хөдөөгийн хөгжлийн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
39

Татгалзсан

  8

Бүгд


47

85.1 хувийн саналаар Байнгын хорооны санал дэмжигдлээ.


Байнгын хорооноос 16 саналд найруулгын чанартай саналын томъёолол ирүүлснийг нэгтгэн санал хураалт явуулахаар тогтов.


Зөвшөөрсөн
40


Татгалзсан
  
  7


Бүгд


47


85.1 хувийн саналаар найруулгын чанартай 16 санал дэмжигдлээ.

Ахуйн болон үйлдвэрлэлийн хаягдлын тухай хуулийн төслийг эцсийн хэлэлцүүлэгт бэлтгэхээр Байгаль орчин, хөдөөгийн хөгжлийн байнгын хороонд шилжүүлэхээр тогтов.

Уг асуудлыг 09 цаг 37 минутанд хэлэлцэж дуусав.

Хоёр.Архидан согтуурахтай тэмцэх тухай хуульд нэмэлт өөрчлөлт оруулах тухай хуулийн төсөл, Архидан согтуурахаас урьдчилан сэргийлэх, хяналт тавих үндэсний хөтөлбөр батлах тухай УИХ-ын тогтоолын төсөл /эцсийн хэлэлцүүлэг/

Хэлэлцэж буй асуудалтай холбогдуулан Монгол Улсын Ерөнхийлөгчийн хуулийн бодлогын зөвлөх Г.Баясгалан, Хууль зүй, дотоод хэргийн яамны газрын дарга Д.Баярсайхан, УИХ-ын Тамгын газрын зөвлөх Д.Одсүрэн, референт Ч.Ариунхур нарын бүрэлдэхүүнтэй ажлын хэсэг байлцав.

УИХ-ын тогтоолын төслийн талаархи Хууль зүйн байнгын хорооны дүгнэлтийг УИХ-ын гишүүн Д.Мөрөн танилцуулав.

Байнгын хорооны дүгнэлттэй холбогдуулан УИХ-ын гишүүн Ц.Нямдорж асуулт асууж, УИХ-ын гишүүн Д.Мөрөн хариулт өгөв.

УИХ-ын тогтоолын төслийг эцсийн хэлэлцүүлэгт бэлтгэх явцад ажлын хэсгээс гаргасан зарчмын зөрүүтэй саналын томъёоллоор санал хураалт явуулахаар тогтов.

С.Төмөр-Очир: Архидан согтуурахтай тэмцэх тухай хуульд нэмэлт өөрчлөлт оруулах тухай хуулийн талаар, хуулийн төслийн 131.3-ыг хасах гэсэн УИХ-ын гишүүн Д.Мөрөнгийн гаргасан, Хууль зүйн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
40

Татгалзсан

  6

Бүгд


46

87.0 хувийн саналаар Байнгын хорооны санал дэмжигдлээ.

Архидан согтуурахаас сэргийлэх, хяналт тавих үндэсний хөтөлбөр батлах тухай УИХ-ын тогтоолын төслийн талаар: Тогтоолын төслийн 2-т: “Монгол Улсын Ерөнхийлөгчийн дэргэдэх Архидан согтуурахтай тэмцэх бодлого, зохицуулалтын зөвлөл” гэснийг “Монгол улсад гэмт хэргээс урьдчилан сэргийлэх ажлыг зохицуулах зөвлөл” гэж өөрчлөх гэсэн УИХ-ын гишүүн Д.Мөрөнгийн гаргасан, Хууль зүйн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
42

Татгалзсан

  3

Бyгд


45

93.3 хувийн саналаар Байнгын хорооны санал дэмжигдлээ.

Хөтөлбөрийн төслийн 5.2.7-гийн: “29.Наркологийн анхан шатны тусламжийн сургалтад хамрагдсан сумын болон өрхийн эмч, эмнэлгийн ажилтны тоо /хувиар/, 32.Наркологийн тусламж үзүүлдэг аймаг, дүүргийн эмнэлгийн тоо /хувиар/ гэснийг тус тус хасах” гэсэн УИХ-ын гишүүн П.Нямдаваа, Н.Болормаа нарын гаргасан, Хууль зүйн байнгын хороо дэмжсэн санал, Байнгын хорооны саналыг дэмжье.

Зөвшөөрсөн
41

Татгалзсан

  4

Бүгд


45

91.1 хувийн саналаар Байнгын хорооны санал дэмжигдлээ.

С.Төмөр-Очир: Архидан согтуурахтай тэмцэх тухай хуульд нэмэлт өөрчлөлт оруулах тухай хуулийг батлая.

Зөвшөөрсөн
45

Татгалзсан

  1

Бүгд


46

97.8 хувийн саналаар Архидан согтуурахтай тэмцэх тухай хуульд нэмэлт өөрчлөлт оруулах тухай хууль батлагдлаа.

Архидан согтуурахаас урьдчилан сэргийлэх, хяналт тавих үндэсний хөтөлбөр батлах тухай УИХ-ын тогтоолыг батлая.

Зөвшөөрсөн
44

Татгалзсан

  3

Бүгд


47

93.6 хувийн саналаар Архидан согтуурахаас урьдчилан сэргийлэх, хяналт тавих үндэсний хөтөлбөр батлах тухай УИХ-ын тогтоол батлагдлаа.

Согтууруулах, мансууруулах донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх тухай хуульд нэмэлт өөрчлөлт оруулах тухай хуулийг батлая.

Зөвшөөрсөн
44

Татгалзсан

  2

Бүгд


46

95.7 хувийн саналаар Согтууруулах, мансууруулах донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх тухай хуульд нэмэлт өөрчлөлт оруулах тухай хууль батлагдлаа.

Улсын тэмдэгтийн хураамжийн тухай хуульд нэмэлт оруулах тухай хуулийг батлая.

Зөвшөөрсөн
44

Татгалзсан

  2

Бүгд


46

95.7 хувийн саналаар Улсын тэмдэгтийн хураамжийн тухай хуульд нэмэлт оруулах тухай хууль батлагдлаа.

Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийг батлая.

Зөвшөөрсөн
41

Татгалзсан

  5

Бүгд


46

89.1 хувийн саналаар Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хууль батлагдлаа.

Захиргааны хариуцлагын тухай хуульд өөрчлөлт оруулах тухай хуулийг батлая.

Зөвшөөрсөн
40

Татгалзсан

  6

Бүгд


46

87.0 хувийн саналаар Захиргааны хариуцлагын тухай хуульд өөрчлөлт оруулах тухай хууль батлагдлаа.

Уг асуудлыг 11 цаг 20 минутанд хэлэлцэж дуусав.

Гурав.Баярын болон тэмдэглэлт өдрүүдийн тухай хууль, Оюуны өмчийг хамгаалах өдөр бий болгох тухай, Хоршоологчдын өдөр бий болгох тухай, Хүчирхийллийн эсрэг өдөр бий болгох тухай УИХ-ын тогтоолын төсөл /хэлэлцэх эсэх/
Хэлэлцэж буй асуудалтай холбогдуулан Хүнс, хөдөө аж ахуйн сайд Д.Насанжаргал, мөн яамны газрын дарга О.Нэргүй, Хууль зүй, дотоод хэргийн яамны газрын дарга Д.Баярсайхан, Оюуны өмчийн газрын дарга Н.Чинбат, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Э.Энхнаран, референт Д.Чагнаадорж нарын бүрэлдэхүүнтэй ажлын хэсэг байлцав.

Хуулийн төслийн талаархи төсөл санаачлагчийн илтгэлийг УИХ-ын гишүүн Н.Болормаа, Оюуны өмчийг хамгаалах өдөр бий болгох тухай УИХ-ын тогтоолын төслийн талаархи төсөл санаачлагчийн илтгэлийг УИХ-ын гишүүн, Хууль зүй, дотоод хэргийн сайд Ц.Нямдорж, Хоршоологчдын өдөр бий болгох тухай УИХ-ын тогтоолын төслийн талаархи төсөл санаачлагчийн илтгэлийг Хүнс, хөдөө аж ахуйн сайд Д.Насанжаргал, Хүчирхийллийн эсрэг өдөр бий болгох тухай УИХ-ын тогтоолын төслийн талаархи төсөл санаачлагчийн илтгэлийг УИХ-ын гишүүн С.Оюун нар танилцуулав.

Төсөл санаачлагчийн илтгэлтэй холбогдуулан УИХ-ын гишүүн Х.Жекей, Д.Базарсад, Г.Нямдаваа, Л.Цэрэнжав, Ч.Раднаа, О.Нигамет, Ц.Шийрэвдамба, Д.Мөрөн, Н.Содномдорж, Н.Ганбямба нар асуулт асууж, УИХ-ын гишүүн Н.Болормаа, С.Оюун, Ц.Нямдорж, Ш.Бадам, Д.Дондог, Д.Дэмбэрэл нар хариулж тайлбар өгөв.

Төмөр-Очир: Баярын болон тэмдэглэлт өдрүүдийн тухай хуулийн төсөл, Оюуны өмчийг хамгаалах өдөр бий болгох тухай, Хоршоологчдын өдөр бий болгох тухай, Хүчирхийллийн эсрэг өдөр бий болгох тухай УИХ-ын тогтоолын төслүүдийг нэгтгэн хэлэлцэх нь зүйтэй гэсэн Байнгын хорооны саналыг дэмжье.

Зөвшөөрсөн
28

Татгалзсан

12

Бүгд


40

70.0 хувийн саналаар Байнгын хорооны санал дэмжигдлээ.

Хууль, тогтоолын төслүүдийг анхны хэлэлцүүлэгт бэлтгэхээр Төрийн байгуулалтын байнгын хороонд шилжүүлэхээр тогтов.

Дөрөв. Эцсийн найруулга

УИХ-ын дарга С.Төмөр-Очир Архивын тухай хуульд нэмэлт өөрчлөлт оруулах тухай,  Шүүхийн тухай хуульд нэмэлт оруулах тухай, Прокурорын байгууллагын тухай хуулийн зарим хэсгийг хүчингүй болсонд тооцох тухай, Эрүүгийн байцаан шийтгэх хуульд өөрчлөлт оруулах тухай, Боловсролын тухай хуульд нэмэлт оруулах тухай, “Эдийн засгийн чадавхийг бэхжүүлэх техник туслалцааны зээлийн төсөл”-ийн хөгжлийн зээлийн гэрээг соёрхон батлах тухай, Yндсэн хуулийн цэцийн 2003 оны 03 дугаар дүгнэлтийн тухай Монгол Улсын хууль, УИХ-ын тогтоолын эцсийн найруулгыг уншиж танилцуулав.

Эцсийн найруулгатай холбогдон УИХ-ын гишүүдээс санал гараагүй болно.

УИХ-ын гишүүд дээрх хууль, тогтоолын эцсийн найруулгыг сонсов.

10.35-10.45 минутанд хөдөлмөрчдийн төлөөлөгчид Чуулганы нэгдсэн хуралдааны үйл ажиллагаатай танилцав.

Энэ өдрийн хуралдаан 12 цаг 35 минутанд өндөрлөв.


ТЭМДЭГЛЭЛТЭЙ ТАНИЛЦСАН:



ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА


       Н.ЛУВСАНЖАВ

ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН



БИЧГИЙН ДАРГА




        Ч.АЛТАНЦЭЦЭГ

УИХ-ЫН  2003 ОНЫ ХАВРЫН ЭЭЛЖИТ ЧУУЛГАНЫ

11 ДYГЭЭР САРЫН 20-НЫ ӨДРИЙН ЧУУЛГАНЫ НЭГДСЭН

ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Хуралдаан 09 цаг 05 минутанд эхлэв.
С.Төмөр-Очир: - УИХ-ын намрын чуулганы 11 дүгээр сарын 20-ны өдрийн нэгдсэн хуралдаан нээснийг мэдэгдье.

Өнөөдрийн Чуулганаар дараахь асуудлуудыг хэлэлцэхээр төлөвлөж байна:

1.Ахуйн болон үйлдвэрлэлийн хаягдлын тухай хуулийн төслийн анхны хэлэлцүүлэг.

2.Архидан согтуурахтай тэмцэх тухай хуульд нэмэлт өөрчлөлт оруулах тухай хуулийн төсөл, Архидан согтуурахаас урьчдилан сэргийлэх, хяналт тавих үндэсний хөтөлбөр батлах тухай УИХ-ын тогтоолын төслийн эцсийн хэлэлцүүлэг.

3.Баярын болон тэмдэглэлт өдрүүдийн тухай хуулийн төсөл хэлэлцэх эсэх, Оюуны өмчийг хамгаалах өдөр бий болгох тухай тогтоолын төсөл, Хоршоологчдын өдөр бий болгох тухай Улсын Их Хурлын тогтоолын төсөл, Хүчирхийллийн эсрэг өдөр бий болгох тухай УИХ-ын тогтоолын төслийн хэлэлцэх эсэх тухай асуудлыг шийдэхээр байна.

Бусад асуудлын хүрээнд асуудал орж ирвэл хэлэлцэнэ, ингээд эхнийхээ хэлэлцэх асуудалд орьё.

Нэг.Ахуйн болон үйлдвэрлэлийн хаягдлын тухай 

хуулийн төсөл /анхны хэлэлцүүлэг/

С.Төмөр-Очир: - Ахуйн болон үйлдвэрлэлийн хаягдлын тухай хуулийн төслийн анхны хэлэлцүүлгийг явуулъя, ажлын хэсгийг урья.  Хуулийн төслийн талаар Байгаль орчин, хөдөөгийн хөгжлийн байнгын хорооны дүгнэлтийг сонсоё, Байнгын хорооны дүгнэлтийг УИХ-ын гишүүн Ням-Осор танилцуулна, Ням-Осор гишүүнийг индэрт урьж байна.

Ц.Ням-Осор: Улсын Их Хурлын дарга, эрхэм гишүүд ээ, 
Монгол Улсын Засгийн газраас Улсын Их Хуралд өргөн мэдүүлсэн Ахуйн болон үйлдвэрлэлийн хаягдлын тухай хуулийн төслийг хэлэлцэх эсэх асуудлыг Улсын Их Хурлын чуулганы нэгдсэн хуралдаанаар 2003 оны 11 дүгээр сарын 5-ны өдөр хэлэлцэж, төслийг анхны хэлэлцүүлэгт бэлтгүүлэхээр Байгаль орчин, хөдөөгийн хөгжлийн байнгын хороонд шилжүүлсэн билээ.


Ахуйн болон үйлдвэрлэлийн хаягдлын тухай хуулийн төслийг анхны хэлэлцүүлэгт бэлтгэсэн тухай асуудлыг тус Байнгын хорооны хуралдаанаар 2003 оны 11 дүгээр сарын 12,19-ний өдөр  хэлэлцлээ.


Байнгын хорооны болон нэгдсэн хуралдааны үед гишүүдээс гаргасан саналыг нэг бүрчлэн судалж, зарчмын зөрүүтэй 33, найруулгын чанартай 16, бүгд 49 саналын томъёолол бэлтгэн Байнгын хорооны хоёр удаагийн хуралдаанд санал хураалт явууллаа.

Улсын Их Хурлын гишүүн Ш.Бадамын төслийн “төлбөр” гэснийг “төлбөр, хураамж”, гишүүн П.Нямдаваагийн 9.4.1-ийн “нийслэлийн газар зохион байгуулалтын ерөнхий төлөвлөгөөний дагуу дүүрэг, дүүрэг дундын хаягдлын төвлөрсөн цэгийн байршлыг тогтоох” гэснийг ” байгаль орчны асуудал эрхэлсэн төрийн захиргааны төв байгууллагаас баталсан “хог хаягдлын төвлөрсөн цэг байгуулах журам, /заавар/-ын дагуу нийслэлийн газар зохион байгуулалтын ерөнхий төлөвлөгөөг харгалзан  хаягдлын цэгийн байршлыг тогтоох” ,гишүүн Ц.Ням-Осорын  9.6.2-ыг “хаягдал цуглуулах, тээвэрлэх аж ахуйн нэгж, байгууллагатай гэрээ байгуулан биелэлтийг сар тутам дүгнэж, дүнг нийслэлийн Засаг даргад хүргүүлэх” гэж тус тус өөрчлөх, 9.4.2-ын “хаягдал” гэсний дараа “цуглуулах, тээвэрлэх” ,уг өгүүлбэрийн дараа “гэрээний биелэлтийг үндэслэн тухайн аж ахуйн нэгж, байгууллагыг санхүүжүүлэх” гэж  нэмэх саналууд Байнгын хорооны хуралдаанд оролцсон гишүүдийн олонхийн дэмжлэг аваагүй болно.

Төслийн талаархи зарчмын зөрүүтэй болон найруулгын чанартай саналын томъёоллыг гишүүдэд тараасан тул Ахуйн болон үйлдвэрлэлийн хаягдлын тухай хуулийн төслийг анхны хэлэлцүүлэгт бэлтгэсэн тухай асуудлаар Байгаль орчин, хөдөөгийн хөгжлийн байнгын хорооноос гаргасан дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа

С.Төмөр-Очир: -Байнгын хорооны дүгнэлттэй холбогдуулж асуулт асуух гишүүн байхгүй байна, ажлын хэсэгт Байгаль орчны дэд сайд болат, яамны Тогтвортой хөгжил, хүрээлэн буй орчны газрын дарга Намхай, мэргэжилтэн Нарантуяа, Хууль зүй, дотоод хэргийн яамны мэргэжилтэн Удаанжаргал нар ирсэн байна. 

Зарчмын зөрүүтэй саналын томъёолол та бүхэнд тараагдсан, санал хураалт явуулъя.

1.Хуулийн төслийн нэрийг “Ахуйн болон үйлдвэрлэлийн хог хаягдлын тухай” гэж  өөрчлөөд, цаашид “хог хаягдал “ гэсэн нэр томьёогоор төсөлд тусгах гэсэн Улсын Их Хурлын гишүүн Ш.Бадам, Д.Арвин, П.Нямдаваа нарын гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 42 гишүүн оролцож 37 гишүүн зөвшөөрч, 5 гишүүн татгалзаж, 88.1 хувийн саналаар Байнгын хорооны санал дэмжигдлээ.

 

2.Төслийн “төлбөр” гэснийг “төлбөр, хураамж” гэж өөрчлөх гэсэн Улсын Их Хурлын гишүүн Ш.Бадамын гаргасан, Байгаль орчин, хөдөөгийн хөгжлийн байнгын хороо дэмжээгүй байна, Байнгын хорооны саналыг дэмжье гэдгээр санал хураалт явуулъя.

Санал хураалтад 43 гишүүн оролцож 33 гишүүн зөвшөөрч, 10 гишүүн татгалзаж, 76.7 хувийн саналаар Байнгын хорооны санал дэмжигдлээ.

 

3.2.1-д “Ариун цэврийн тухай хууль” гэж нэмэх гэсэн Улсын Их Хурлын гишүүн П.Нямдаваагийн гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 43 гишүүн оролцож 38 гишүүн зөвшөөрч, 5 гишүүн татгалзаж, 88.4 хувийн саналаар Байнгын хорооны санал дэмжигдлээ.

 

4.3.1.1-ийг “Ахуйн болон үйлдвэрлэлийн хаягдал /цаашид “хаягдал”гэх / гэж хэрэглээний болон үйлдвэрлэл, үйлчилгээний явцад үүсч, цаашид тухайн зориулалтаар хэрэглэгдэхгүй болсон  эд юмсыг” гэж өөрчлөх гэсэн Улсын Их Хурлын гишүүн Э.Гомбожав, Г.Нямдаваа, П.Нямдаваа нарын гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 44 гишүүн оролцож 37 гишүүн зөвшөөрч, 7 гишүүн татгалзаж, 84.1 хувийн саналаар Байнгын хорооны санал дэмжигдлээ.

 

5.3.1.3 болон Хоёрдугаар бүлгийн гарчгийн “Хаягдалтай харилцах талаар” гэснийг хасах, 6.1.1, 7.1.1, 8.1.1, 9.3.1, 10 дугаар зүйлийн гарчиг, 10.2.2, 10.2.4, 18.1.3, 19.1-д заасан “хаягдалтай харилцах” гэснийг “хог хаягдлын” гэж өөрчлөх гэсэн Улсын Их Хурлын гишүүн Н.Болормаа, Г.Нямдаваа нарын гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 43 гишүүн оролцож 37 гишүүн зөвшөөрч, 6 гишүүн татгалзаж, 86.0 хувийн саналаар Байнгын хорооны санал дэмжигдлээ.

 

6.3.1.4-ийг хасаж, “байршуулах”, “түр байрлуулах” гэснийг “булах”,”зайлуулах” “хадгалах”,  “түр хадгалах”, “хаях” гэсэн үгээр сольж, төслийн холбогдох заалтуудад тохируулан тусгах гэсэн Улсын Их Хурлын гишүүн Н.Гэрэлсүрэн, Ц.Ням-Осор нарын гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 43 гишүүн оролцож 41 гишүүн зөвшөөрч, 2 гишүүн татгалзаж, 95.1 хувийн саналаар Байнгын хорооны санал дэмжигдлээ.

 

7.3.1.6-г: “хаягдал хадгалах” гэж хаягдлыг булах, хоргүйжүүлэх, ашиглах зорилгоор зориулалтын  цэгт түр хадгалахыг “ гэж өөрчлөх гэсэн Улсын Их Хурлын гишүүн Н.Гэрэлсүрэн, Ц.Баасанжав нарын гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 45 гишүүн оролцож 40 гишүүн зөвшөөрч, 5 гишүүн татгалзаж, 88.9 хувийн саналаар Байнгын хорооны санал дэмжигдлээ.

 

8.3.1.10-ыг “хаягдал байршуулах зориулалтын байгууламж” гэж хаягдлыг аюулгүй, хортой нөлөөлөлгүй хадгалах стандартын нөхцөлийг бүрдүүлсэн технологийн барилга, байгууламжийг” гэж өөрчлөх гэсэн Улсын Их Хурлын гишүүн Г.Нямдаваагийн гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 45 гишүүн оролцож 40 гишүүн зөвшөөрч, 5 гишүүн татгалзаж, 88.9 хувийн саналаар Байнгын хорооны санал дэмжигдлээ.

 

9.8.1.4-ийн “байгууламжинд тавигдах шаардлага” гэснийг “байгууламжийн төрөл, тэдгээрт тавигдах шаардлага” гэж өөрчлөх гэсэн Улсын Их Хурлын гишүүн Ч.Раднаагийн гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 45 гишүүн оролцож 41 гишүүн зөвшөөрч, 4 гишүүн татгалзаж, 91.1 хувийн саналаар Байнгын хорооны санал дэмжигдлээ.

 

10. 9.1-д “сум, дүүргийн” гэж нэмээд, 9.2-ыг хасах гэсэн Улсын Их Хурлын гишүүн Р.Цогтбаатарын гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 46 гишүүн оролцож 38 гишүүн зөвшөөрч, 8 гишүүн татгалзаж, 82.6 хувийн саналаар Байнгын хорооны санал дэмжигдлээ.

 

11. 9.3-д “аймгийн төвийн сумын газар зохион байгуулалтын ерөнхий төлөвлөгөөний дагуу хаягдлын төвлөрсөн цэгийн байршлыг тухайн аймгийн Засаг дарга тогтоох” гэсэн 6 дахь заалт нэмэх гэсэн Улсын Их Хурлын гишүүн Ч.Раднаагийн гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 46 гишүүн оролцож 41 гишүүн зөвшөөрч, 5 гишүүн татгалзаж, 89.1 хувийн саналаар Байнгын хорооны санал дэмжигдлээ.

 

12. 17.1-тэй давхацсан тул 9.3.3-аас “хаягдлын мэдээллийн сан байгуулж ажиллуулах” гэснийг хасах гэсэн Улсын Их Хурлын гишүүн Р.Цогтбаатарын гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 46 гишүүн оролцож 40 гишүүн зөвшөөрч, 6 гишүүн татгалзаж, 87.0 хувийн саналаар Байнгын хорооны санал дэмжигдлээ.

 

13. 9.3.4, 9.5.3, 12.1, 13.2-д “иргэн” гэж нэмэх гэсэн Улсын Их Хурлын гишүүн Р.Цогтбаатар, Ц.Баасанжав нарын гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 46 гишүүн оролцож 39 гишүүн зөвшөөрч, 7 гишүүн татгалзаж, 84.8 хувийн саналаар Байнгын хорооны санал дэмжигдлээ.

 

14. 9.4.1-ийн “нийслэлийн газар зохион байгуулалтын ерөнхий төлөвлөгөөний дагуу дүүрэг, дүүрэг дундын хаягдлын төвлөрсөн цэгийн байршлыг тогтоох” гэснийг ”байгаль орчны асуудал эрхэлсэн төрийн захиргааны төв байгууллагаас баталсан “хог хаягдлын төвлөрсөн цэг байгуулах журам, /заавар/-ын дагуу нийслэлийн газар зохион байгуулалтын ерөнхий төлөвлөгөөг харгалзан  хаягдлын цэгийн байршлыг тогтоох” гэж өөрчлөх гэсэн Улсын Их Хурлын гишүүн П.Нямдаваагийн гаргасан, Байгаль орчин, хөдөөгийн хөгжлийн байнгын хороо дэмжээгүй байна, Байнгын хорооны саналыг дэмжье гэдгээр санал хураалт явуулъя.

Санал хураалтад 47 гишүүн оролцож 37 гишүүн зөвшөөрч, 10 гишүүн татгалзаж, 78.7 хувийн саналаар Байнгын хорооны санал дэмжигдлээ.

 

15. 9.4.1-ийн “ дүүрэг, дүүрэг дундын” гэснийг хасах гэсэн Улсын Их Хурлын гишүүн Ц.Ням-Осорын гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 47 гишүүн оролцож 43 гишүүн зөвшөөрч, 4 гишүүн татгалзаж, 91.5 хувийн саналаар Байнгын хорооны санал дэмжигдлээ.

 

16. 9.4.2-ын “хаягдал” гэсний дараа “цуглуулах, тээвэрлэх”, уг өгүүлбэрийн дараа “гэрээний биелэлтийг үндэслэн тухайн аж ахуйн нэгж, байгууллагыг санхүүжүүлэх” гэж тус тус нэмэх гэсэн Улсын Их Хурлын гишүүн Ц.Ням-Осорын гаргасан, Байгаль орчин, хөдөөгийн хөгжлийн байнгын хороо дэмжээгүй байна, Байнгын хорооны саналыг дэмжье гэдгээр санал хураалт явуулъя.

Санал хураалтад 48 гишүүн оролцож 37 гишүүн зөвшөөрч, 11 гишүүн татгалзаж, 77.1 хувийн саналаар Байнгын хорооны санал дэмжигдлээ.

 

17. 9.6.2-ыг “хаягдал цуглуулах, тээвэрлэх аж ахуйн нэгж, байгууллагатай гэрээ байгуулан биелэлтийг сар тутам дүгнэж, дүнг нийслэлийн Засаг даргад хүргүүлэх” гэж өөрчлөх гэсэн Улсын Их Хурлын гишүүн Ц.Ням-Осорын гаргасан, Байгаль орчин, хөдөөгийн хөгжлийн байнгын хороо дэмжээгүй байна, Байнгын хорооны саналыг дэмжье гэдгээр санал хураалт явуулъя.

Санал хураалтад 48 гишүүн оролцож 33 гишүүн зөвшөөрч, 15 гишүүн татгалзаж, 68.8 хувийн саналаар Байнгын хорооны санал дэмжигдлээ.

 

18. 9.5, 9.6 -д “ нийтийн эдэлбэрийн газрын  хаягдлыг цэвэрлүүлэх” гэсэн 5,3 дахь заалт нэмэх гэсэн Улсын Их Хурлын гишүүн Н.Гэрэлсүрэнгийн гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 48 гишүүн оролцож 41 гишүүн зөвшөөрч, 7 гишүүн татгалзаж, 85.4 хувийн саналаар Байнгын хорооны санал дэмжигдлээ.

 

19. 9.7-д “Баг, хорооны Засаг дарга төв суурингаас алслагдсан хэсэг, бүлэг айл, өрх, аж ахуйн нэгж, байгууллагын хаягдал байршуулах цэгийг тогтоож мөрдүүлэх.” гэсэн 4 дэх  заалт нэмэх гэсэн Улсын Их Хурлын гишүүн Ч.Раднаагийн гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 47 гишүүн оролцож 41 гишүүн зөвшөөрч, 6 гишүүн татгалзаж, 87.2 хувийн саналаар Байнгын хорооны санал дэмжигдлээ.

 

20. 10.1-д ”Зориулалтын цэгээс бусад газарт хаягдал хаяхгүй байх, орчны газрын хаягдлыг цэвэрлэх “ гэсэн 3 дахь заалтыг нэмэх гэсэн Улсын Их Хурлын гишүүн Г.Нямдаваа, Ж.Наранцацралт нарын гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 48 гишүүн оролцож 42 гишүүн зөвшөөрч, 6 гишүүн татгалзаж, 87.5 хувийн саналаар Байнгын хорооны санал дэмжигдлээ.

21. 10 дугаар зүйлд “Иргэд, аж ахуйн нэгж, байгууллага нь  хог хаягдлыг цэвэрлэх олон нийтийг хамарсан ажилд оролцох үүрэгтэй” гэсэн 3 дахь хэсэг нэмэх гэсэн Улсын Их Хурлын гишүүн Н.Гэрэлсүрэнгийн гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 48 гишүүн оролцож 42 гишүүн зөвшөөрч, 6 гишүүн татгалзаж, 87.5 хувийн саналаар Байнгын хорооны санал дэмжигдлээ.

22. 10.2.1-ийн “хаягдлаа хаягдал байрлуулах түр цэгт ангилан байршуулах” гэснийг “явуулж буй үйлдвэрлэл, үйлчилгээний төрлөөс хамаарч  хаягдлыг төрөлжүүлж, хаягдал түр байрлуулах цэгт ангилан байрлуулах” гэж өөрчлөх гэсэн Улсын Их Хурлын гишүүн П.Нямдаваагийн гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 48 гишүүн оролцож 46 гишүүн зөвшөөрч, 2 гишүүн татгалзаж, 95.8 хувийн саналаар Байнгын хорооны санал дэмжигдлээ.

23. 10.2-д “хаягдал зайлуулах эрх авсан аж ахуйн нэгж, байгууллагатай  гэрээ байгуулан биелэлтийг хангах” гэсэн 6 дахь заалт нэмэх гэсэн Улсын Их Хурлын гишүүн Ц.Ням-Осорын гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 48 гишүүн оролцож 45 гишүүн зөвшөөрч, 3 гишүүн татгалзаж, 93.8 хувийн саналаар Байнгын хорооны санал дэмжигдлээ.

24. 10.2-д “Хаягдал цуглуулах, тээвэрлэх, байршуулах эрх аваагүй иргэн, аж ахуйн нэгж,байгууллага дээр дурдсан  үйл ажиллагаа явуулахыг хориглоно” гэсэн 7 дахь заалт нэмэх гэсэн Улсын Их Хурлын гишүүн Ц.Ням-Осор, Р.Цогтбаатар нарын гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 48 гишүүн оролцож 42 гишүүн зөвшөөрч, 6 гишүүн татгалзаж, 87.5 хувийн саналаар Байнгын хорооны санал дэмжигдлээ.

25. 10.2-д “Иргэн,аж ахуйн нэгж,байгууллага өөрийн эзэмшил өмчлөлийн барилга  барих, буулгах, засварлах тохиолдолд гарах хаягдлаа зайлуулах талаар урьдчилан гэрээ байгуулан зохих төлбөрийг  төлсний үндсэн дээр хаягдлаа хаягдалтай харилцах эрх бүхий байгууллагад шилжүүлнэ” гэсэн 8 дахь заалт нэмэх гэсэн Улсын Их Хурлын гишүүн Ц.Ням-Осорын гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 48 гишүүн оролцож 44 гишүүн зөвшөөрч, 4 гишүүн татгалзаж, 91.7 хувийн саналаар Байнгын хорооны санал дэмжигдлээ.

26. 13.1-ээс “Мэргэжлийн байгууллага нь хаягдлыг цуглуулах,тээвэрлэх, байршуулах үйл ажиллагааг нэгэн зэрэг эрхэлж болно.” гэснийг хасах гэсэн Улсын Их Хурлын гишүүн Г.Нямдаваагийн гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 47 гишүүн оролцож 40 гишүүн зөвшөөрч, 7 гишүүн татгалзаж, 85.1 хувийн саналаар Байнгын хорооны санал дэмжигдлээ.

27. 13.3-ын эхний өгүүлбэрийг “Энэ хуулийн 11.3-т заасан аж ахуйн нэгж, байгууллага нь хаягдлаа мэргэжлийн байгууллагын хяналтан дор тогтоосон газар булна.” гэж өөрчлөх гэсэн Улсын Их Хурлын гишүүн Ч.Раднаагийн гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 47 гишүүн оролцож 43 гишүүн зөвшөөрч, 4 гишүүн татгалзаж, 91.5 хувийн саналаар Байнгын хорооны санал дэмжигдлээ.

28. 14.2 –ыг хасах гэсэн Улсын Их Хурлын гишүүн Г.Нямдаваагийн гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 47 гишүүн оролцож 33 гишүүн зөвшөөрч, 11 гишүүн татгалзаж, 76.6 хувийн саналаар Байнгын хорооны санал дэмжигдлээ.

29. 18.1-д “импортоор оруулсан дахин ашиглагдах боломжгүй бараа материал, хаягдлын   төлбөрийг тусгай хуулиар зохицуулах” гэсэн 4 дэх заалт нэмэх гэсэн Улсын Их Хурлын гишүүн Ц.Шийрэвдамбын гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 47 гишүүн оролцож 45 гишүүн зөвшөөрч, 2 гишүүн татгалзаж, 95.7 хувийн саналаар Байнгын хорооны санал дэмжигдлээ.

 30. 21.3-д “нийтийн эдэлбэрийн газрын хаягдлыг цуглуулах, тээвэрлэх, байршуулах зориулалтаар орон нутгийн төсвөөс зарцуулах хөрөнгө” гэсэн 4 дэх заалт нэмэх гэсэн Улсын Их Хурлын гишүүн Ц.Баасанжавын гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 47 гишүүн оролцож 41 гишүүн зөвшөөрч, 6 гишүүн татгалзаж, 87.2 хувийн саналаар Байнгын хорооны санал дэмжигдлээ.

31. 21.4-д “хог хаягдлын төвлөрсөн цэгийг нөхөн сэргээх”, “хүн амд мэдээлэл, сургалт, сурталчилгаа явуулах” гэсэн 3, 4 дэх заалт нэмэх гэсэн Улсын Их Хурлын гишүүн П.Нямдаваагийн гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 47 гишүүн оролцож 43 гишүүн зөвшөөрч, 4 гишүүн татгалзаж, 91.5 хувийн саналаар Байнгын хорооны санал дэмжигдлээ.

32. 22.4.1-ийн “… хүртэл төгрөгөөр торгох” гэснийг “… хүртэл төгрөгөөр торгож, учруулсан хохирлыг арилгуулна” гэж өөрчлөх гэсэн Улсын Их Хурлын гишүүн Э.Гомбожав, Ц.Баасанжав нарын гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 47 гишүүн оролцож 39 гишүүн зөвшөөрч, 8 гишүүн татгалзаж, 83.0 хувийн саналаар Байнгын хорооны санал дэмжигдлээ.

33. 22.4-д “нийтийн эдэлбэрийн болон хог хаягдал байрлуулах зориулалтын бус газарт нийлэг уут, сав, бохь, тамхины иш хаясан иргэнийг 1000-10000 төгрөгөөр торгоно” гэсэн 3 дахь заалт нэмэх гэсэн Улсын Их Хурлын гишүүн Н.Гэрэлсүрэнгийн гаргасан, Байгаль орчин, хөдөөгийн хөгжлийн байнгын хороо дэмжсэн байна, Байнгын хорооны саналыг дэмжье гэдгээр санал хураалт явуулъя.

Санал хураалтад 47 гишүүн оролцож 39 гишүүн зөвшөөрч, 8 гишүүн татгалзаж, 85.1 хувийн саналаар Байнгын хорооны санал дэмжигдлээ.


Дараа нь найруулгын чанартай 16 саналыг дэмжье гэдгээр санал хураалт явуулъя.


Санал хураалтад 47 гишүүн оролцож 40 гишүүн зөвшөөрч, 7 гишүүн татгалзаж, 85.1 хувийн саналаар найруулгын чанартай 16 санал дэмжигдлээ.

Ажлын хэсгийнхэнд баярлалаа, Ахуйн болон үйлдвэрлэлийн хаягдлын тухай хуулийн төслийг эцсийн хэлэлцүүлэгт бэлтгэхээр Байгаль орчин, хөдөөгийн хөгжлийн байнгын хороонд шилжүүллээ.

Уг асуудлыг 09 цаг 37 минутанд хэлэлцэж дуусав.

Хоёр.Архидан согтуурахтай тэмцэх тухай хуульд нэмэлт 

өөрчлөлт оруулах тухай хуулийн төсөл, Архидан согтуурахаас урьдчилан сэргийлэх, хяналт тавих үндэсний хөтөлбөр 

батлах тухай УИХ-ын тогтоолын төсөл /эцсийн хэлэлцүүлэг/

С.Төмөр-Очир: Архидан согтуурахт ай тэмцэх тухай хуульд нэмэлт өөрчлөлт оруулах тухай хуулийн төсөл, Архидан согтуурахаас урьдчилан сэргийлэх, хяналт тавих үндэсний хөтөлбөр батлах тухай УИХ-ын тогтоолын төслийн эцсийн хэлэлцүүлэг, ажлын хэсгийнхнийг урьж байна.

Хуулийн төслийн талаар, мөн УИХ-ын тогтоолын төслийн талаар Хууль зүйн байнгын хорооны танилцуулгыг сонсоё, танилцуулгыг УИХ-ын гишүүн Мөрөн танилцуулна, Мөрөн гишүүнийг индэрт урьж байна.

Д.Мөрөн: - УИХ-ын дарга, эрхэм гишүүд ээ, Монгол Улсын Ерөнхийлөгчөөс өргөн мэдүүлсэн Архидан согтуурахтай тэмцэх тухай хуульд нэмэлт, өөрчлөлт оруулах тухай хуулийн болон Архидан согтуурахаас сэргийлэх, хяналт тавих үндэсний хөтөлбөр батлах тухай УИХ-ын тогтоолын төслүүдийн анхны хэлэлцүүлгийг УИХ 2003 оны 11 дүгээр сарын 13-ны өдөр нэгдсэн хуралдаанаараа хийж, төслүүдийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

Тус Байнгын хороо Архидан согтуурахтай тэмцэх тухай хуульд нэмэлт, өөрчлөлт оруулах тухай хуулийн болон Архидан согтуурахаас сэргийлэх, хяналт тавих үндэсний хөтөлбөр батлах тухай УИХ-ын тогтоолын төслүүдийг эцсийн хэлэлцүүлэгт бэлтгэсэн тухай асуудлыг 2003 оны 11 дүгээр сарын 19-ний өдрийн хуралдаанаар хэлэлцээд УИХ-ын нэгдсэн хуралдаанаар төслүүдийн анхны хэлэлцүүлэг хийх үед санал хурааж шийдвэрлэсэн асуудлыг хуулийн төсөлд бүрэн тусгасны зэрэгцээ уг хуралдаанаас өгөгдсөн үүргийн дагуу Засгийн газар болон УИХ-ын зарим гишүүдийн /Н.Болормаа, Д.Түмэндэмбэрэл, П.Нямдаваа/ гаргасан саналыг авч үзэж, нээлттэй үлдээсэн зүйлүүдэд зохих өөрчлөлтийг хийв.

УИХ-ын чуулганы хуралдааны дэгийн 23.12.3-ын а-д “эхний хэлэлцүүлгийн үед гүйцээн боловсруулахаар шийдвэрлэсэн төслийн зүйл, заалт байгаа бол”, в-д “төслийн аль нэг зүйл, заалт хүчин төгөлдөр дагаж мөрдөж байгаа хууль болон уг төслийн бусад зүйл, заалттай зөрчилдөж байна гэж зохих Байнгын хороо болон Хууль зүйн байнгын хороо үзсэн бол дээрх асуудал тус бүрээр санал хурааж шийдвэрлэнэ” гэж заасныг баримтлан дараахь зарчмын зөрүүтэй саналуудыг та бүхэнд санал хураалгахаар оруулж байна:

Хуулийн төслийн 131.3 нь мөн төслийн 131.1, 131.2-той зөрчилдөж буй тул 131.3-ыг хасах, хөтөлбөр батлах тухай УИХ-ын тогтоолын төсөлд “Монгол Улсын Ерөнхийлөгчийн дэргэдэх архидан согтуурахтай тэмцэх бодлого, зохицуулалтын зөвлөл” гэснийг “Монгол улсад гэмт хэргээс урьдчилан сэргийлэх ажлыг зохицуулах зөвлөл” гэж Засгийн газрын саналын дагуу өөрчлөх, хөтөлбөрийн төслийн 5.2.7-гийн 29.Наркологийн анхан шатны тусламжийн сургалтад хамрагдсан сумын болон өрхийн эмч, эмнэлгийн ажилтны тоо /хувиар/, 32.Наркологийн тусламж үзүүлдэг аймаг, дүүргийн эмнэлгийн тоо /хувиар/ гэснийг тус тус хасах саналууд болно.

Түүнчлэн төслүүдийн хэл найруулга, хууль тогтоомжийн бичлэгийн техникийг сайжруулах чиглэлээр дараахь найруулгын засварыг оруулсан болно:

Хуулийн төслийн 6.4-ийн “тоо, төрлийг” гэснийг “тоо, төрлийн талаарх нормативыг” гэж, 9.2.6-г “согтууруулах ундааны үйлдвэрлэл, импорт, худалдаа, үйлчилгээний талаар төрөл бүрийн сугалаа, хонжвор, аливаа хэлбэрийн урамшуулалт худалдаа явуулах“  гэж тус тус өөрчлөх, 131.4-ийн өгүүлбэрийн эхэнд “Энэ хуулийн 131.1.3-д заасан” гэж нэмэх, 16.1.9-д “3000-5000” гэснийг “10000-15000” гэж өөрчлөх, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслөөс “үйл ажиллагаа явуулах” гэснийг хасах, Захиргааны хариуцлагын тухай хуульд өөрчлөлт оруулах тухай хуулийн төслөөс “багаж” гэснийг хасах, хөтөлбөрийн төслийн 2.2.3-д “эрүүл мэнд, нийгмийн халамжийн тусламж, үйлчилгээ” гэснийг “арга хэмжээг” гэж өөрчлөх, 3.2.3.1-т “эрүүл мэндийн суурь тусламж сум, өрхийн эмнэлгээр” гэснийг “эрүүл мэндийн суурь тусламжийн хүрээнд” гэж өөрчлөх, 3.2.3.3-аас “халамж” гэснийг хасах, 3.2.3.8 болон 3.2.3.9-ийг нэгтгэн “архинд донтох өвчнийг эмчлэх дэлхий нийтээр хүлээн зөвшөөрсөн аргыг харьцуулан судлах замаар хэрэгжүүлнэ” гэж өөрчлөх, 3.2.5.10-ын 3-ыг 7-той, 5.2.6-г 5.2.5-тай, 5.2.7-г 5.2.4-тэй тус тус нэгтгэх, 5.2.1-ээс 9, 23-ыг хасах, 10-ын “хууль бус үйл ажиллагааг 10, 5 хувиар бууруулна” гэснийг хасах саналууд болно.

УИХ-ын гишүүн Ц.Оюунбаатар, Д.Базарсад нар хуулийн төслийн 6.4-д “орон нутгийн хурлын байгууллагын санал” гэж нэмэх санал гаргасныг Байнгын хороо дэмжээгүй болно. УИХ-ын чуулганы хуралдааны дэгийн 23.12.3-ын б-д “эхний хэлэлцүүлгээр санал хурааж шийдвэрлэсэн боловч дахин санал хураах шаардлагатай гэсэн зохих Байнгын хорооны саналыг чуулганы хуралдаанд оролцсон гишүүдийн гуравны нэг нь дэмжсэн бол” гэж заасан тул тус Байнгын хороо санал оруулаагүй болно.

Архидан согтуурахтай тэмцэх тухай хуульд нэмэлт өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Захиргааны хариуцлагын тухай хуульд өөрчлөлт оруулах тухай, Улсын тэмдэгтийн тухай хуульд нэмэлт оруулах тухай хуулиудын болон Архидан согтуурахаас сэргийлэх, хяналт тавих үндэсний хөтөлбөр батлах тухай УИХ-ын тогтоолын төслүүд, Хууль зүйн байнгын хорооны танилцуулга, зарчмын зөрүүтэй саналын томъёоллыг тус тус та бүхэнд тараасан болно. Согтуурах, мансуурах донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх тухай хуульд нэмэлт өөрчлөлт оруулах тухай хуулийн төслийг хууль санаачлагч төслийн эцсийн хэлэлцүүлэг хийхээс өмнө татан авсан болно.

УИХ-ын эрхэм гишүүд ээ, Архидан согтуурахтай тэмцэх тухай хуульд нэмэлт өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Захиргааны хариуцлагын тухай хуульд өөрчлөлт оруулах тухай, Улсын тэмдэгтийн тухай хуульд нэмэлт оруулах тухай хуулиуд болон Архидан согтуурахаас сэргийлэх, хяналт тавих үндэсний хөтөлбөр батлах тухай УИХ-ын тогтоолын төслүүдийг хэлэлцэн бүхэлд нь баталж өгөхийг хүсье. Анхаарал тавьсанд баярлалаа.

С.Төмөр-Очир: - Мөрөн гишүүнд баярлалаа, ажлын хэсгийнхэн ирсэн байна, ажлын хэсэгт Монгол Улсын Ерөнхийлөгчийн хуулийн бодлогын зөвлөх Баясгалан, Хууль зүй, дотоод хэргийн яамны газрын дарга Баярсайхан, Эрүүл мэндийн яамны ахлах мэргэжилтэн Цэцэгдарь нар ирсэн байна, Байнгын хорооны танилцуулгатай холбогдуулан асуулт асуух гишүүн байна уу?  Нямдорж гишүүн байна, Нямдорж гишүүнийг асуултаа асуухыг урьж байна.

Ц.Нямдорж: - Пиво, вино зэрэг рекламдаж болох заалт хуулинд орсон байсныг хасаад хаячихсан юмуу?

Д.Мөрөн: - Нямдорж гишүүний асуултад хариулъя, ажлын хэсэг дээр хуулийн төслийн анхны хэлэлцүүлгийг Хууль зүйн байнгын хороогоор хэлэлцүүлэхийн өмнө энэ асуудлыг бас ярьсан юм, тэгээд энэ дээр Хууль зүйн байнгын хороон дээр орж санал хураалгасан, анхны хэлэлцүүлгийн үед, тэгээд согтууруулах ундааны төрлийг бүхэлд нь хамруулж энийг сурталчлах асуудлыг нэгтгэж гаргах нь зүйтэй гэж бодоод энийг хассан юм. Өөрөөр хэлбэл пиво, дарсыг сурталчлах ажлыг, мөн согтууруулах ундааны бусад төрөлтэй ижил сурталчлах ажлыг хасаад шийдсэн юм. Уг нь Байнгын хорооны хуралдаан дээр ярьсан л даа, ер нь хатуулаг ихтэй архийг аль болохоор багасгах, ер нь зөөлөн зүйл рүү аль болохоор ойртуулах чиглэлээр уг нь заалт нь зүйтэй гэж үзсэн боловч хэлэлцээд хассан юм.

С.Төмөр-Очир: - Асуулт асуухаар нэрээ ирүүлсэн гишүүн дууслаа, асуулт хариултаа таслая. Одоо зарчмын зөрүүтэй саналын томъёолол тараагдсан байгаа, зарчмын зөрүүтэй саналын томъёоллоор санал хураалт явуулъя.

Архидан согтуурахтай тэмцэх тухай хуульд нэмэлт өөрчлөлт оруулах тухай хуулийн талаар, хуулийн төслийн 131.3-ыг хасах гэсэн УИХ-ын гишүүн Д.Мөрөнгийн гаргасан, Хууль зүйн байнгын хороо дэмжсэн, Байнгын хорооны саналыг дэмжье гэдгээр санал хураалт явуулъя.

Санал хураалтад 46 гишүүн оролцож, 40 гишүүн зөвшөөрч, 6 гишүүн татгалзаж, 87.0 хувийн саналаар Байнгын хорооны санал дэмжигдлээ.

Архидан согтуурахаас сэргийлэх, хяналт тавих үндэсний хөтөлбөр батлах тухай УИХ-ын тогтоолын төслийн талаар 2 санал ирсэн байна.

Тогтоолын төслийн 2-т: “Монгол Улсын Ерөнхийлөгчийн дэргэдэх архидан согтуурахтай тэмцэх бодлого, зохицуулалтын зөвлөл” гэснийг “Монгол улсад гэмт хэргээс урьдчилан сэргийлэх ажлыг зохицуулах зөвлөл” гэж өөрчлөх гэсэн УИХ-ын гишүүн Д.Мөрөнгийн гаргасан, Хууль зүйн байнгын хороо дэмжсэн, Байнгын хорооны саналыг дэмжье гэдгээр санал хураалт явуулъя.

Санал хураалтад 45 гишүүн оролцож, 42 гишүүн зөвшөөрч, 3 гишүүн татгалзаж, 93.3 хувийн саналаар Байнгын хорооны санал дэмжигдлээ.

Хөтөлбөрийн төслийн 5.2.7-гийн 29.Наркологийн анхан шатны тусламжийн сургалтад хамрагдсан сумын болон өрхийн эмч, эмнэлгийн ажилтны тоо /хувиар/, 32.Наркологийн тусламж үзүүлдэг аймаг, дүүргийн эмнэлгийн тоо /хувиар/ гэснийг тус тус хасах гэсэн УИХ-ын гишүүн П.Нямдаваа, Н.Болормаа нарын гаргасан, Хууль зүйн байнгын хороо дэмжсэн, Байнгын хорооны саналыг дэмжье гэдгээр санал хураалт явуулъя.

Санал хураалтад 45 гишүүн оролцож, 41 гишүүн зөвшөөрч, 4 гишүүн татгалзаж, 91.1 хувийн саналаар Байнгын хорооны санал дэмжигдлээ.

Байнгын хорооноос гарсан зарчмын зөрүүтэй саналуудаар санал хурааж дууслаа. Мөрөн гишүүнд микрофон өгье.

Д.Мөрөн: - Байнгын хорооны дүгнэлтэд дурдснаар, төсөлд ингэж орж ирсэн юм, донтой этгээдийг албадан эмчлэх тухай хуульд нэмэлт оруулах тухай, энэнтэй холбогдуулаад Эрүүгийн хуульд бас тодорхой зүйл орохоор орж ирсэн, энэ юу байсан гэхээр албадан эмчлүүлж байгаа этгээд тэр эмчилгээний газраасаа оргон зугтах юм бол, 2 буюу түүнээс дээш оргон зугатах юм бол эрүүгийн хариуцлага хүлээлгэнэ гэсэн зүйл нь төсөл, хөтөлбөрт, хуулийн төсөлд орж ирсэн юм, энийг ярьж байгаад Эрүүгийн хуульд тодорхой зүйл заалт байхгүй, төсөл санаачлагчтай ярьсан, тэгээд төсөл санаачлагч энийг Хууль зүйн байнгын хороогоор Эрүү, Эрүүгийн байцаан шийтгэх хуульд бас нэмэлт оруулах тухай энэ асуудал яригдах үед энийг ярья, бусад зүйл заалтууд нь явж байгаа юм шүү гэж ойлгохыг хүсье.

С.Төмөр-Очир: - Архидан согтуурахтай тэмцэх тухай хуульд нэмэлт өөрчлөлт оруулах тухай хуулийг бүхэлд нь батлая гэдгээр санал хураалт явуулъя.

Санал хураалтад 46 гишүүн оролцож, 45 гишүүн зөвшөөрч, 1 гишүүн татгалзаж, 97.8 хувийн саналаар Архидан согтуурахтай тэмцэх тухай хуульд нэмэлт өөрчлөлт оруулах тухай хууль батлагдлаа.

Архидан согтуурахаас урьдчилан сэргийлэх, хяналт тавих үндэсний хөтөлбөр батлах тухай УИХ-ын тогтоолыг бүхэлд нь батлая гэдгээр санал хураалт явуулъя.

Санал хураалтад 47 гишүүн оролцож, 44 гишүүн зөвшөөрч, 3 гишүүн татгалзаж, 93.6 хувийн саналаар Архидан согтуурахаас урьдчилан сэргийлэх, хяналт тавих үндэсний хөтөлбөр батлах тухай УИХ-ын тогтоол бүхэлдээ батлагдлаа.

Согтууруулах, мансууруулах донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх тухай хуульд нэмэлт өөрчлөлт оруулах тухай хуулийг бүхэлд нь батлая гэдгээр санал хураалт явуулъя.

Санал хураалтад 46 гишүүн оролцож, 44 гишүүн зөвшөөрч, 2 гишүүн татгалзаж, 95.7 хувийн саналаар Согтууруулах, мансууруулах донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх тухай хуульд нэмэлт өөрчлөлт оруулах тухай хуулийг бүхэлд батлагдлаа.

Улсын тэмдэгтийн хураамжийн тухай хуульд нэмэлт оруулах тухай хуулийг бүхэлд нь батлая гэдгээр санал хураалт явуулъя.

Санал хураалтад 46 гишүүн оролцож, 44 гишүүн зөвшөөрч, 2 гишүүн татгалзаж, 95.7 хувийн саналаар Улсын тэмдэгтийн хураамжийн тухай хуульд нэмэлт оруулах тухай хууль бүхэлдээ батлагдлаа.

Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийг бүхэлд нь батлая гэдгээр санал хураалт явуулъя.

Санал хураалтад 46 гишүүн оролцож, 41 гишүүн зөвшөөрч, 5 гишүүн татгалзаж, 89.1 хувийн саналаар Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хууль батлагдлаа.

Захиргааны хариуцлагын тухай хуульд өөрчлөлт оруулах тухай хуулийг бүхэлд нь батлая гэдгээр санал хураалт явуулъя.

Санал хураалтад 46 гишүүн оролцож, 40 гишүүн зөвшөөрч, 6 гишүүн татгалзаж, 87.0 хувийн саналаар Захиргааны хариуцлагын тухай хуульд өөрчлөлт оруулах тухай хууль бүхэлдээ батлагдлаа.

Ажлын хэсгийнхэнд баярлалаа.

Эцсийн найруулга

С.Төмөр-Очир: - Архивын тухай хуульд нэмэлт өөрчлөлт оруулах тухай хуулийн эцсийн найруулга тарсан, саналтай гишүүн байна уу, байхгүй байна, эцсийн найруулга сонслоо.

-Yндсэн хуулийн цэцийн 2003 оны 03 дугаар дүгнэлтийн тухай УИХ-ын тогтоолын төслийн эцсийн найруулга тараагдсан, саналтай гишүүн байна уу, байхгүй байна, эцсийн найруулга сонслоо.

-Шүүхийн тухай хуульд нэмэлт оруулах тухай Монгол улсын хуулийн эцсийн найруулга тарсан, саналтай гишүүн байна уу, байхгүй байна, эцсийн найруулга сонслоо.

-Прокурорын байгууллагын тухай хуулийн зарим хэсгийг хүчингүй болсонд тооцох тухай Монгол улсын хуулийн төслийн эцсийн найруулга тараагдсан, саналтай гишүүн байна уу, байхгүй байна, эцсийн найруулга сонслоо.

-Эрүүгийн байцаан шийтгэх хуульд өөрчлөлт оруулах тухай Монгол улсын хуулийн эцсийн найруулга тарсан, саналтай гишүүн байна уу, байхгүй байна, эцсийн найруулга сонслоо.

-Боловсролын тухай хуульд нэмэлт оруулах тухай хуулийн эцсийн найруулга тарсан, саналтай гишүүн байна уу, байхгүй байна, эцсийн найруулга сонслоо.

“Эдийн засгийн чадавхийг бэхжүүлэх техник туслалцааны зээлийн төсөл”-ийн хөгжлийн зээлийн гэрээг соёрхон батлах тухай Монгол улсын хуулийн эцсийн найруулга тарсан, саналтай гишүүн байна уу, байхгүй байна, эцсийн найруулга сонслоо.

Дараагийн хэлэлцэх асуудалдаа орьё.

Гурав.Баярын болон тэмдэглэлт өдрүүдийн тухай хууль,

Оюуны өмчийг хамгаалах өдөр бий болгох тухай, 

Хоршоологчдын өдөр бий болгох тухай, Хүчирхийллийн эсрэг өдөр бий болгох тухай УИХ-ын тогтоолын төсөл /хэлэлцэх эсэх/
С.Төмөр-Очир: - Баярын болон тэмдэглэлт өдрүүдийн тухай хууль, Оюуны өмчийг хамгаалах өдөр бий болгох тухай, Хоршоологчдын өдөр бий болгох тухай, Хүчирхийллийн эсрэг өдөр бий болгох тухай УИХ-ын тогтоолын төслүүдийн талаархи хууль санаачлагчийн илтгэлийг сонсоё. Баярын болон тэмдэглэлт өдрүүдийн тухай хуулийн төслийн талаар УИХ-ын гишүүн Болормаа танилцуулна, Болормаа гишүүнийг индэрт урьж байна.

Н.Болормаа: - Монгол Улсын Их Хурлын дарга, эрхэм гишүүд ээ, Монгол Улсын Yндсэн хуулийн 26 дугаар зүйлийн 1 дэх хэсэг, УИХ-ын гишүүний Эрх зүйн байдлын тухай хуулийн 7 дугаар зүйлийн 1 дэх хэсэгт заасан бүрэн эрхийнхээ дагуу УИХ-ын гишүүн Д.Сугар, Ш.Бадам, Н.Болормаа, Д.Дондог нар Баярын болон тэмдэглэлт өдрүүдийн тухай хуулийн төслийг санаачилж, 2003 оны 6 дугаар сарын 9-ний өдөр УИХ-д өргөн мэдүүлсэн юм.

Улсын хэмжээнд тэмдэглэж байгаа баяр ёслол өдөр, түүнчлэн салбар, зарим ажил мэргэжлийн ажилтан, ажилчдын өдрүүдийг анх Ардын Их хурлын Тэргүүлэгчдийн зарлигаар тогтоож байжээ. Одоо Монгол Улсын хэмжээнд баярын болон тэмдэглэлт өдөр, түүнчлэн салбарын ажилтан, ажилчдын өдрүүдийг Ардын Их Хурлын Тэргүүлэгчдийн зарлиг, Хөдөлмөрийн хууль, УИХ-ын болон Засгийн газрын тогтоол зэрэг янз бүрийн эрхийн актаар тогтоон мөрдөж байна. Энэ асуудлыг нэг мөр цэгцлэх, УИХ, Засгийн газрын эрх хэмжээнд ямар асуудлаар нь шийдвэр гаргаж байхыг тогтоох явдал шаардлагатай байгааг харгалзан баярын болон тэмдэглэлт өдрүүдийн тухай хуулийн төсөл, энэ төсөлтэй нийцүүлэх үүднээс бусад хууль тогтоомжид өөрчлөлт оруулах төслүүдийг хамтад нь боловсруулан танилцуулж байна.

Нэг. Ардын Их Хурлын Тэргүүлэгчдийн зарлиг, Хөдөлмөрийн хууль тогтоомжоор зохицуулж байсныг харгалзан Баярын болон тэмдэглэлт өдрүүдийг тусгайлан зохицуулсан хууль байх нь илүү зохимжтой гэж хууль санаачлагчид үзлээ. Энэ хуулиар Монголын ард түмний ёслон тэмдэглэж ирсэн уламжлал болон улс нийгмийн амьдралд гүйцэтгэсэн ач холбогдлын цар хүрээг харгалзан нийтээр тэмдэглэх баярын болон тэмдэглэлт өдрүүдийг тогтоох юм. Гэхдээ одоогийн дагаж мөрдөж байгаа Хөдөлмөрийн хуулиар зохицуулж байгаа нийтээр амрах баярын өдрүүдийг хадгалан үлдээж байна. 

Өөрөөр хэлбэл уламжлал болгон тэмдэглэж ирсэн Yндэсний их баяр наадам, Цагаан сар, Бүгд найрамдах улс тунхагласны, Шинэ жилийн, Олон улсын эмэгтэйчүүдийн болон Хүүхдийн баярын өдрүүдийг хамааруулан тусгалаа. Дээрх баярын өдрүүдийг нийтээр тэмдэглэх үндэсний ба бусад баярын өдөр гэж 2 ялгаж авч үзсэн болно.

Хоёр. Баярын болон тэмдэглэлт өдрүүдийн тухай хуулиар зохицуулахаар оруулсан өөр нэг асуудал нь улсын хэмжээнд нийтээр тэмдэглэх тэмдэглэлт өдрүүдийг тогтоож байгаа явдал юм. Тэмдэглэлт өдрүүдийг тогтоохдоо манай ард түмний ёслон тэмдэглэж ирсэн уламжлал, түүнчлэн тухайн асуудлын нийгмийн ач холбогдол, онцлог, өмнөх хууль тогтоомжоор тогтоож байсан зэргийг харгалзан үзсэн.

Монгол Улсын шинэ Yндсэн хуулийн өдөр, Дэлхийн эрүүл мэндийн өдөр, Гэр бүлийн өдөр, Ахмад дайчдын өдөр, Залуучуудын өдөр, Улс төрийн хэлмэгдэгсдийн дурсгалын өдөр, Байгаль орчныг хамгаалах өдөр, Ахмадын өдөр, Монгол улсын нийслэлийн өдөр, Хүний эрхийг хамгаалах өдрүүдийг нийтээр тэмдэглэж байхаар тусгалаа.

Гурав. Нийтээр тэмдэглэхээс бусад ой, түүхэн үйл явдал, салбарын болон зарим ажил мэргэжлийн ажилтан, ажилчдын өдрийг тухайн салбар мэргэжлийн үүсэл хөгжил, үйл ажиллагааных нь онцлогийг харгалзан холбогдох хууль тогтоомжид нийцүүлэн Засгийн газар тогтоож байх нь зүйтэй гэж үзэж байна. Нийтээр амрах баярын болон тэмдэглэлт өдрүүдээс гадна тодорхой салбарын ажилтны өдрийг тогтоох эрхийг Засгийн газарт олгосны дагуу уг тогтоолын төслийг хамтад нь боловсрууллаа.

Салбарын ажилтны өдрийг тогтоохдоо өмнө нь тэмдэглэж ирсэн уламжлалыг харгалзах, ингэхдээ ойролцоо салбарын өдрүүдийг нэгтгэх бодлого баримтлах нь зүйтэй гэж үзэж байна.

Хууль батлагдсантай холбогдуулан холбогдох хууль, тогтоол, зарлигийг хүчингүй болгох тухай төслийг хамтад нь боловсруулах шаардлагатайг харгалзан үзэж төслийг хамтад нь өргөн барьсан болно.

УИХ-ын эрхэм гишүүдээ, хуулийн төслийг хэлэлцэн шийдвэрлэж өгөхийг хүсье, анхаарал тавьсанд баярлалаа.

С.Төмөр-Очир: - Болормаа гишүүнд баярлалаа, Оюуны өмчийг хамгаалах өдөр бий болгох тухай УИХ-ын тогтоолын төслийн талаар Хууль зүй, дотоод хэргийн сайд Нямдорж танилцуулна, Нямдорж сайдыг индэрт урьж байна.

Ц.Нямдорж: - УИХ-ын дарга, эрхэм гишүүд ээ, Манай улс оюуны өмчийн үнэ цэнийг үнэлэх чиглэлээр сүүлийн жилүүдэд олон талт арга хэмжээнүүдийг авч хэрэгжүүлж байна.  Энэ оюуны өмчийн хамгаалалтын асуудлаар бид Дэлхийн оюуны өмчийн байгууллагатай нягт хамтран ажиллаж байгаа юм. 180-аад орныг эгнээндээ нэгтгэсэн Дэлхийн оюуны өмчийн байгууллага Оюуны өмчийн өдөр бий болгох тухай санаачилга гаргаж, 2001 оны 4 дүгээр сарын 26-ны өдөр анх удаа энэ өдрийг тэмдэглэсэн.

Манай улсын хувьд дэлхий нийтийн чиг хандлагыг харгалзан үзэж Дэлхийн оюуны өмчийн байгууллагаас гаргасан энэ санал санаачилгыг дэмжиж Оюуны өмчийн өдөртэй болох саналыг Засгийн газраар хэлэлцэж УИХ-д өргөн толилуулсан. Энэ асуудлыг хэлэлцэж дэмжиж өгөхийг хүсье, баярлалаа.

С.Төмөр-Очир: - Хоршоологчдын өдөр бий болгох тухай УИХ-ын тогтоолын төслийн талаар Хүнс, хөдөө аж ахуйн сайд Насанжаргал танилцуулна, Насанжаргал сайдыг индэрт урьж байна.

Д.Насанжаргал: - УИХ-ын дарга, эрхэм гишүүд ээ, НYБ-ын Ерөнхий Ассамблейн 1992 оны 47/90 дүгээр тогтоолоор жил бүрийн 7 дугаар сарын эхний Бямба гаригийг Хоршоологчдын олон улсын өдөр болгон тэмдэглэж байхаар шийдвэрлэсэн бөгөөд улмаар 1994 оны 49/155 дугаар тогтоолоор улс орнуудын Засгийн газарт хандаж энэ өдрийг тэмдэглэж байхыг хүссэн байгаа.

Монгол Улсын Засгийн газрын үйл ажиллагааны хөтөлбөрийг хэрэгжүүлэх ажлын хүрээнд Засгийн газар 2002 оны сүүлчээр, 2003 оны Хоршооны хөгжлийг дэмжих жил болгон зарлаж, энэ хүрээнд нэлээд өргөн хүрээтэй ажил зохион байгуулж байна. Хоршооны хөгжлийг дэмжих жилийн хүрээнд зохиох үйл ажиллагааны төлөвлөгөөнд Хоршоологчдын өдөр бий болгох асуудлыг тусгаж, энэ асуудлыг боловсруулж Засгийн газрын хуралдаанд оруулж, УИХ-д өргөн барьсан билээ.

Хоршоо нь бүх салбарт үйл ажиллагаа явуулж байгаа ба ялангуяа ажилгүйдлийг бууруулах, ажлын байр бий болгох, ядуурлыг бууруулах, үйлдвэрлэл, үйлчилгээг өргөтгөх чиглэлээр цаашдаа Монгол оронд хоршооны хөгжил ирээдүйтэй гэдэг нь харагдаж байна. Одоо улсын хэмжээнд 1700 гаруй хоршоонд 40000 гаруй гишүүнтэй хоршоо ажиллаж байгаа. Ийм учраас цаашид Хоршоологчдын олон улсын өдөртэй давхцуулан жил бүрийн 7 дугаар сарын эхний долоо хоногийн Бямба гаригт тэмдэглэж байхаар хэлэлцэж шийдвэрлэж өгөхийг хүсье. Баярлалаа.

С.Төмөр-Очир: - Хүчирхийллийн эсрэг өдөр бий болгох тухай УИХ-ын тогтоолын төслийн талаар Оюун гишүүн танилцуулна, Оюун гишүүнийг индэрт урьж байна.

С.Оюун: - Их Хурлын эрхэм гишүүд ээ, Монгол Улсын Yндсэн хуулийн 16 дугаар зүйлийн 1 дэх хэсэгт Монгол Улсын иргэн амьд явах эрхтэй, мөн зүйлийн 13 дахь хэсэгт Хүний халдашгүй, чөлөөтэй байх эрхийг хуульчлан бэхжүүлсэн билээ. Энэ нь нэг талаас хүн өөрөө амьд явах, амьдрах эрхэд нь хууль бусаар халдах, аливаа хүчирхийллийн эсрэг тэмцэх эрхтэй, нөгөө талаас төр нь хүний амьд явах, амьдрах эрхийг хамгаалах, эцэст нь иргэн бүр бусад хүний амьд явах халдашгүй чөлөөтэй байх эрхийг хүндэтгэн сахих эрх, үүргүүдийг цогц байдлаар хуулийн хамгаалалтад оруулсан хэрэг юм.

Хэдийгээр хүний амьд явах, халдашгүй чөлөөтэй байх эрхийг хууль эрх зүйн актуудаар баталгаажуулсан боловч манай улсад хүчирхийлэл, гэмт хэргийн улмаас хүний амь насыг хохироох, хүний бие махбодь болон оюун санааны хувьд тахир дутуу, эрэмдэг, зэрэмдэг болох явдал нэлээд гарч байна. Цагдаагийн байгууллагын мэдээллээс үзэхэд сүүлийн 5 жилд 2315 хүн бусдын гарт амь үрэгджээ, мөн 32340 хүн танхайн сэдэлттэй хүчирхийлэлд өртөн эд эрхтэний хувьд эрэмдэг зэрэмдэг болсон. 1420 охид эмэгтэйчүүд бэлгийн дур хүслээ хангах зорилготой хүчингийн хэргийн золиос болж оюун ухаан, сэтгэл санааны нөхөгдөшгүй хохирол амссан байна. 

Аллага хүчирхийлэл жил ирэх тутам илүү харгис, бурангуй, зохион байгуулалттай, шинж чанартай болж байна, улс төрийн учир шалтгааны сэдэлтээр хүний амийг хэрцгийгээр бүрэлгэсэн явдал ч гарав. Түүнчлэн хүчирхийллийн харилцаа түгээмэл гардаг нэг газар нь өрх гэр бол гэр бүл болсон байна. Судалгаанаас үзэхэд Монгол улсад таван гэр бүлийн тутмын нэг нь хүчирхийллийн ямар нэгэн харилцаатай, 3 эмэгтэй тутмын нэг нь хүчирхийллийн ямар нэгэн хэлбэрт өртдөг, 10 эмэгтэйн 1 нь байнга эр нөхөртэй зодуулдаг, өндөр настан, ахмадуудын 14 хувь нь хүчирхийллийн ямар нэгэн хэлбэрийг амсдаг зэрэг дүнгүүд гарсан байна.

Хүчирхийллийн  Монгол Улсын Засгийн газрын үйл ажиллагааны хөтөлбөрт тодорхойлсны дагуу иргэдийн амгалан тайван амьдрах нөхцөлийг бүрдүүлж, иргэд, цагдаагийн байгууллагын хамтын ажиллагааг өргөжүүлэх талаар нэлээд арга хэмжээ авч байгаа боловч хүчирхийллийг эсэргүүцэх олон түмний хүчтэй дэмжлэг дутагдаж байгаагаас тэр бүр сайн үр дүнд хүрэхгүй байна. Энэ чухал ажилд хамгийн гол нь хүчирхийллийг эсэргүүцэх нийгмийн сэтгэл зүйг идэвхжүүлэх явдал гэж аливаа хүчирхийллийн эсрэг үйл ажиллагаа явуулдаг төрийн бус байгууллагууд үзэж байгаа юм.

Тэдгээр байгууллагуудаас олон нийтийн дунд явуулсан социологийн судалгаанаас үзэхэд судалгаанд хамрагдагсдын 94 хувь нь Хүчирхийллийн эсрэг үндэсний өдөртэй байх нь зүйтэй гээд бүх нийтээрээ хүчирхийлэлтэй тэмцэх нь иргэдийн амгалан тайван орчинд амьдрах, ажиллах нөхцөл бололцоог бүрдүүлэхэд нэг алхам болно гэж үзжээ.

Тиймээс Хүчирхийллийн эсрэг өдөр, нэгдүгээрт хүчирхийллээс урьдчилан сэргийлэх сурталчилгаа явуулж, олон түмний анхаарлыг татах, хоёрт хүчирхийллийг эсэргүүцэж олон нийт дуу хоолойгоо гаргах, гуравт хүчирхийлэлтэй холбоотой хууль тогтоомжийг сурталчлах, мөн аллага, хүчирхийлэлд өртөгсдөө дурсах, хүчирхийллийг жигшүүлэх, хүчирхийллийг эсэргүүцэх олон нийтийн ухамсрыг дээшлүүлэхэд төрийн болон төрийн бус байгууллагууд хамтарсан үйл ажиллагаа явуулахад энэ өдөр ач холбогдолтой болно гэж би үзсэн юм.

Иймд дээрх зорилтын хүрээнд Хүчирхийллийн эсрэг тэмцэгчдийн идэвхийг өрнүүлэх, ач холбогдол өгөх зорилгоор жил бүрийн 10 дугаар сарын 2-ны өдрийг Хүчирхийллийн эсрэг өдөр болгон тэмдэглэж байх саналыг оруулж байна. Анхаарал тавьсанд баярлалаа.

С.Төмөр-Очир: - Дээрх 4 танилцуулгатай холбогдуулан асуулт асуухаар гишүүд нэрээ ирүүлжээ, Х.Жекей гишүүн, Д.Базарсад гишүүн, Г.Нямдаваа гишүүн, Л.Цэрэнжав гишүүн, Ч.Раднаа гишүүн, Ц.Ням-Осор гишүүн, О.Нигамет гишүн, Ц.Шийрэвдамба гишүүн, Д.Мөрөн гишүүн, Н.Содномдорж гишүүн, Н.Ганбямба гишүүн нар байна, Жекей гишүүн асуултаа асууя.

Х.Жекей: - Ер нь энэ хууль гарснаар Монгол улсын хэмжээгээр нийтээр мөрдөгдөж байгаа хууль тогтоомжуудад өөрчлөлт орж байгаа юм байна, нийтээр тэмдэглэх баярын өдөр, тэмдэглэлт өдрийн тоо хуучнаасаа багасч байгаа юу, эсвэл нэмэгдэж байгаа юу, нэгдүгээрт. Урьд нь хууль тогтоомжоор хүчин төгөлдөр тэмдэглэгдэж байгаа баяр амралтын өдрүүд, тэд нар чинь яаж зохицогдох юм бэ, энд зарим нь хасагдсан байна.

Хоёрдугаарт энэ нийтээр тэмдэглэх баярын өдөрт манай казах үндэсний бас нэг онцлогийг харгалзан үзэж манай Наурызын баяр жил болгон тэмдэглэдэг уламжлалт тийм баяр болсон, бас шинэ жил гэж нэг талаар үзэж байгаа юм. Тэгэхээр энэ баярын өдрийг яагаад оруулж болоогүй байсан юм болоо? Оруулах боломж бий юу гэж?

Гуравдахь асуулт, Хүчирхийллийн эсрэг өдөртэй болгох тухай танилцуулга дээр улс төрийн учир шалтгааны сэдэлтээр хүний амийг хэрцгийгээр бүрэлгэсэн явдал гарлаа гэж, энэ ямар нотлогдсон асуудал байгаа юу гэж?

Дөрөвдүгээрт энэ судалгаанаас харахад ер нь Монголын нийгэм нэлээд дарамттай нийгэм юм шиг харагдсан байна, өөрөөр хэлбэл 5 гэр бүл тутмын 1 нь хүчирхийллийн ямар нэг харилцаатай, тэгээд бараг 10 гэр бүлийн 1 нь үндсэндээ нөхрийнхөө зодуурт байдаг гэх мэтээр, тэгэхээр энэ судалгаа гэдэг чинь Монгол улсын нийт хүн амын хичнээн хувийг хамруулж хийсэн судалгаа вэ, энэ талаар нарийвчлан хэлж өгнө үү. Энэ байдлаас харахад энэ судалгааны байдал 2 талтай гарсан байх л даа, хэр үнэмшилтэй гарсан бол, энэний баталгаа нь юу байгаа юм бэ?

С.Төмөр-Очир: - Жекей гишүүний асуултад Болормаа гишүүн, дараа нь Оюун гишүүн хариулъя.

Н.Болормаа: - Жекей гишүүний эхний 2 асуултад хариулъя, өнөөдөр Монгол улсын хэмжээнд хууль болон Ардын Их Хурлын Тэргүүлэгчдийн зарлиг, УИХ-ын тогтоол, Засгийн газрын тогтоолоор тогтоосон Баяр ёслол, тэмдэглэлт 46 өдөр байгаа юм, энэ 46 өдөр дотор хуулиар тогтоосон нь 6, Ардын Их хурлын Тэргүүлэгчдийн зарлигаар тогтоосон нь 31, УИХ-ын тогтоолоор тогтоосон нь 6, Засгийн газрын тогтоолоор тогтоосон нь 3 өдөр байна. Бид цаашдаа энэ баяр ёслол, тэмдэглэлт өдрүүдийн тоог энэ хууль гарснаар 18 болгож, нийтээр тэмдэглэх орон даяар үндэсний хэмжээний агуулгатай гэдгээр нь 18 болгож цөөлнө, салбарын болон түүхэн ой, тэмдэглэлт үйл явдлыг тогтоохыг Засгийн газарт эрхий нь олгож байгаа юм.

Хоёрдахь асуултын тухайд Наурызын баярыг оруулах уу гэдгийг хэлэлцүүлгийн явцад шийдэх бололцоотой гэж бодож байна.

С.Төмөр-Очир: - Ажлын хэсэгт Насанжаргал сайд, Оюуны өмчийн газрын дарга Чинбат, Хүнс, хөдөө аж ахуйн яамны газрын дарга Нэргүй, Хууль зүй, дотоод хэргийн яамны газрын дарга Баярсайхан нар байна, Оюун гишүүн Жекей гишүүний асуултад хариулъя.

С.Оюун: - Хийсэн судалгаанууд хэр бодитой юм бэ гэж асууж байна, энэ тогтоолын төслийг боловсруулахдаа хүчирхийллийн эсрэг үйл ажиллагаа Монгол улсад явуулдаг 10-аад төрийн бус байгууллагын төлөөлөгч нартай уулзсан, тэдгээрийн санал дүгнэлт судалгаанууд дээр тулгуурлаж энэ статистикийг гаргасан юм, тэгэхээр энэ судалгааг би үнэн зөв гэж бодож байгаа.

С.Төмөр-Очир: - Улс төрийн хүчирхийлэлттэй холбоотой асуулт асууж байсан, Жекей гишүүн тодруулъя.

Х.Жекей: - Танилцуулга дээр байна л даа, хүчирхийллийн эсрэг өдөртэй болох танилцуулга дээр улс төрийн учир шалтгааны сэдэлтээр хүн амыг хэрцгийгээр бүрэлгэсэн явдал гарлаа гэж, энэ батлагдсан юм байгаа юу гэж асуусан, энэ дээр хариулт өгөхгүй байна.

С.Төмөр-Очир: - Оюун гишүүн хариулъя.

С.Оюун: - Энэ батлагдсан, цагдаагийн газрын статистик дээр, сүүлийн 5 жилд,  сүүлийн гэдэг нь энэ хуулийн төслийг 3 сард өргөн барьсан, тэгэхээр энэний өмнөх жилийг оролцуулаад 5 жил байгаа. Шаардлагатай бол би танд бичгээр хүргүүлье, судалгааг.

10 дугаар сарын 2-нд төр нийгмийн зүтгэлтэн байсан Төмөр-Очир гуай хэрцгийгээр алагдаж байсан, Төмөр-Очир гуайн хэргийг нэлээд олон хүмүүс улс төрийн учир шалтгаантай байж болзошгүй гэж үздэг, мөн төрийн сайд байсан, УИХ-ын гишүүн байсан, талийгаач Зориг ах маань алагдсан, би хувьдаа улс төрийн шалтгаан энд заавал байгаа гэж үздэг учраас энийг оруулсан, энийг баталсан гэж хэлэхэд хэцүү учраас энэ дээр би мэдээж шууд асуухаар хариулж чадахгүй л дээ.

С.Төмөр-Очир: - УИХ-ын Чуулган дээр илтгэгдэж байгаа илтгэл тодорхой баримттай, нотлогдсон ийм юм байхгүй бол УИХ дээр яригдсан зүйлийг ард түмэн тийм юм байна гэж ойлгогдох ёстой, тийм учраас тэрэн дээр анхаарах ёстой л доо. Нямдорж гишүүнийг сонсоё.

Ц.Нямдорж: - Хүний гарт хүчирхийллээр нас барсан хүмүүсийн тоо гээд 2000-гаад хүн яригдаад байна, цагдаагийн статистик дээр болгоомжтой хандахгүй бол болохгүй байгаа юм, учир битүүлгээр харваад нас бардаг юмуу, тэгэхээр анх эрүү үүсгэхдээ заавал эрүү үүсгэж бай гэсэн шийдвэртэй, Улсын прокурорын тийм юм байсан байна лээ, тэгээд хүний амины хэргээр эрүү үүсгэдэг, 86 дугаар зүйл гэж байдаг, тэгээд шалгаж байгаад гадны нөлөөгүй байвал хэрэгсэхгүй болгодог юм, тийм учраас хүний гарт амь үрэгдсэн хүмүүсийн тоо байнга өндөр гараад байдаг, худлаа статистик байсан. Тэрийг ноднин жилээс эхлээд зүйл анги нь олдож өгөхгүй болохоор нь өөрчлөөд гадны нөлөөгөөр нас барсан гэдэг байдлаар эрүү үүсгээд явж байгаа, ер нь хамгийн бодитой үнэн гарах тоо бол шүүхээр шийтгүүлсэн, хүн амины хэрэгт шийтгүүлсэн хүмүүсийн статистик бол энэ эцсийн үнэн тоо. Шүүхийн статистик, цагдаагийн статистик хоёрын хооронд асар их зөрүү байна, ухаандаа гудамжинд архи уучихаад осгоод нас барчихвал гадны нөлөө байж болзошгүй гээд 86-аар зүйлчлээд эхэлдэг, тэгээд шалгалтын явцад гадны нөлөө байхгүй, зүгээр осгоод нас барчихаж гэхээр хэрэгсэхгүй болгодог,үнэхээр хүний гарт нас барсан бол хэрэг нь шүүх дээр очиж шийтгэгддэг учраас шүүхийн статистик энэ төрлийн хэргийн эцсийн зөв статистик гэж ойлгох хэрэгтэй, энийг гадна талдаа хэвлэл мэдээллийнхэнд зөв ярих хэрэгтэй байгаа юм.

Тэр нэг улс төрийн гэсэн үг хэрэглээнд ороод байна, яг тэр эцсийн үйлдсэн хүн нь гарч ирээд ямар зорилгоор ийм юм хийж вэ гэдэг нь шүүхийн тогтоолоор батлагдсан тохиолдолд л энэ нэр томъёог хэрэглэнэ шүү дээ, албан ёсоор. Тэрнээс зүгээр өөр тохиолдолд, эцсийн дүн гараагүй байхад хэргийн сэдэлтийн асуудал үг хэлэхэд бололцоо байхгүй, энийг эрхэм гишүүд зөвөөр ойлгоно биз.

С.Төмөр-Очир: - Базарсад гишүүн асуултаа асууя.

Д.Базарсад: - Надад 4 асуулт байна, Ардын армийн өдөр гэж байх юм, Ардын арми гэдэг нэр одоо монголын ямарч хуульд байхгүй болсон, ерөнхий зориулалтын цэрэг гэдэг болсон. Тэгэхээр ерөнхий зориулалтын цэргийн өдөр гэдэг юмуу, нийцүүлээд, ардын арми чинь 21 оны хувьсгалын үед байсан байх, тэрнээс хойш нэр нь өөрчлөгдсөөр байгаад ийм болсон. Тэгэхээр ямар санаа байна гэхээр, ингэж болохгүй юу. Орос их сайхан хийсэн байна лээ, День красный арми гэдгээ Эх орноо хамгаалагчдын өдөр гэж нэрлэсэн байна лээ, тийм зам байж болохгүй юу, нэгдүгээр асуулт.

Хоёрдугаарт тэрэнд тэтгэвэрт гарсан дайчид бүгд хамаардаг юм байна лээ, Эх орноо хамгаалгчдын өдөр гэдэг дээр, тэр агуулгыг. Хоёрдугаарт Хилийн цэрэг 70 жил баяраа тэмдэглэж ирсэн, 33 оноос хойш, энэ жил 70 жилээ тэмдэглэлээ, Хилийн цэрэг одоо 21 аймгийн 16 аймагт нь байгаа, нэг аймагт 3, 4 анги байгаа, хил хамгаалагчид, хилийн цэрэгт туслах хүчин гээд, аймагтай хамтарч тэмдэглэдэг, одоо энд аймгийн дарга нар байж байна, мэдэж байгаа байх, гэтэл одоо нөгөө эндээс хасаад хаясан байх юм. Ийм учраас одоо зэвсэг зүүж байгаа улсуудын 50 хувь нь хилийн цэрэг байгаа, төсвийн бараг 50 хувь нь байгаа, хилийн цэрэгт, тэгээд ийм байгууллагын өдрийг эндээс хасалгүй үлдээж болоогүй юу. За яахав ингээд харахаад шинээр орж байгаа өдрүүд ч тэр, ингээд харахаар хилийн цэргийн дайны юм бага юмнууд орж л байна, энийг болохгүй юу гэж хүсэх байна.

Гуравдугаарт УИХ, одоо энэ чинь хуучин 3, 4 газар тогтоож байсан байна,  одоо заавал 2 газар тогтоодог болох хэрэг юу байна, нэг мөсөн УИХ тогтоогоод баярын өдрөө журамтай, төрийн дээд тогтоодог, ийм байж болоогүй юу, заавал 2 хуваах хэрэг юу байна.

Дөрөвдүгээрт Тамгын газраас асуудаг юмуу, энэ хууль чинь хуулийн стандарт мөн үү, хуулийн зорилго алга, баяр тэмдэглэх зарчим, журам нь алга, зүгээр жагсаалт баталсан байна. Жагсаалт баталдаг хууль байх юмуу, эсвэл УИХ-ын тогтоолоор баталдаг байх ёстой юмуу, энэ дээр нэг юм харагдаад байна.

С.Төмөр-Очир: - Базарсад гишүүний асуултад Болормаа гишүүн хариулаад, Тамгын газар дараа нь хариулъя.

Н.Болормаа: - Эхний асуулт бол саналжсан асуулт байна, тэгэхээр 3 дугаар сарын 18 Монголын ардын армийн өдрийг 1985 оны Ардын Их Хурлын Тэргүүлэгчдийн 137 дугаар зарлигаар тогтоож байсан байна, 9 дүгээр сарын 17 Хилчдийн өдрийг мөн энэ зарлигаар тогтоож байсан байгаа юм. Бид нар хууль санаачлагчид төсөл боловсруулахдаа Ардын армийн өдрийг заавал бүх нийтээр тэмдэглэх өдөр биш, энэ бол салбарын шинжтэй юм, Засгийн газар тогтоож байх нь зүйтэй гэдэг саналаар эхний хувилбар боловсрогдож, Засгийн газраас өргөн мэдүүлж санал авсан. Засгийн газар саналдаа төслийн 3 дугаар зүйлд Ардын армийн өдөр 3 дугаар сарын 18 гэдгийг нэмж оруулъя гэсэн санал өгсөн, тийм учраас бид Засгийн газрын саналаар энэ төслийн 3 дугаар зүйл дээр орсон юм.

Yүнийг хэлэлцүүлгийн явцад эх орноо хамгаалагчдын өдөр гэж өргөн хүрээтэй болгоё гэсэн гишүүний саналыг хүлээж авч хэлэлцэж болох байхаа гэж бодож байна.

Хоёрдугаарт хилийн цэргийн өдрийг бид Засгийн газрын хэмжээнд тогтоох энэ ангилалд оруулсан учраас энэ 1, 2 дугаар зүйл дээр оруулаагүй юм, хэлэлцүүлгийн явцад салбарын гэдэг талд нь илүү давамгайлсан юм, уучлаарай. Заавал 2 хуваах шаардлага байгаа гэж үзсэн, ер нь улсын хэмжээнд тэмдэглэж байгаа, энэ 46 баяр ёслол, тэмдэглэлт өдрүүдийг бид цаашдаа Их Хурлаас тогтоож байгаа, баталж байгаа энэ хуульд цөөрүүлэх бодлого барьсан. Бид энэ оруулж ирж өргөн барьсан төслөөр 18 болно, бусдыг нь тэмдэглэлт ой, түүхэн үйл явдал, салбарын ажил мэргэжлийн өдрийг Засгийн газарт эрх олгож байх нь зүйтэй юм, Засгийн газар тогтоохдоо ойролцоох өдрүүдийг нэгтгэх, зардал багатай, олон өдөр сунжруулахгүй, чирэгдэлгүйгээр зохион байгуулах ийм талаас нь анхаарах нь зүйтэй гэсэн ийм байр суурь, зарчмыг хууль санаачлагчид барьсан.

С.Төмөр-Очир: - Тамгын газраас хариулт өгье. Бадам гишүүн хариулт өгье.

Ш.Бадам: - Базарсад гишүүний асуултад нэмэх зүйл байна. Ардын армийн өдөр, Хилчдийн өдөр нь хоёулаа 1985 оны 137 дугаар зарлигаар нэг өдөр шийдэгдсэн асуудал, бид нар ажлын хэсэг, төсөл санаачлагчид ярьж байгаад Ардын армийн өдөр гэх үү, эсвэл бидний ярьж байгаагаар Зэвсэгт хүчин гэж ярьж байгаа, Зэвсэгт хүчний баярын өдөр гэх үү, саяын Эх орноо хамгаалагчдын өдөр гэх үү гэдэг асуудлыг ярьж байгаад тэгээд бид Засгийн газраас өгсөн санал дээр тусгайлан санал ирээгүй учраас Ардын армийн өдөр гэдгээрээ явж байгаа, Хилчдийн өдөр гэдгийг бид нар улс орны хэмжээгээр нийтээр тэмдэглэдэг өдрүүдээ энд оруулсан байгаа учраас Хилчдийн өдөр бас л Монгол улсын тодорхой хэсгийн, тодорхой хүрээний ийм баярын асуудал тийм, тийм баяруудаа бид нар Засгийн газрын тогтоолоор шийдэж байя гэдэг үндэслэлээр ярьж байгаад орхисон, энийг бид нар ажлын хэсэг дээр эргэж авч үзэж болох юм гэдэг байдалтайгаар, анх төслөөрөө орж ирж байгаа.

Ер нь бид нар ардын армийн өдөр гэдэг дээр ярьж л байгаа л даа, тэрийг ярихдаа давхардуулаад бид нар зэвсэгт хүчний өдөр гэдэг юмуу, эх орноо хамгаалагчдын өдөр гээд хоёуланг нь хамруулаад оруулсан ч болохгүй юм байхгүй гэж бодож байгаа юм, заавал тусдаа байна гэвэл тусад нь авч үзэж болох юм гэж үзэж байгаа юм.

Заавал 2 газар батлах ямар учиртай юм гэдэг асуудал байгаа юм л даа, тэгэхээр одоо бид нар Их Хурал дээр салбарын болон ажил мэргэжлийн өдөр бүхэн байж байгаад нэг өдөр орж ирдэг, Хоршоологчдын гэдэг юмуу, Тариаланчдын гэдэг юмуу, энэ бүхэн цаашаагаа үргэлжилнэ, одоо амьдрал баян учраас ченжүүдийн өдөр ч гэж орж ирж болно, ажил мэргэжил тодорхой эрхэлдэг хүмүүс, бас тодорхой хүрээндээ тэрийгээ тэмдэглэдэг баяртай байхыг үгүйсгэхгүй, тийм учраас энэ бүхнийг Их хурал авч үзээд байх нь, хууль гаргаад байх нь бийлэмж муутай юм гэж үзээд, тэр салбар, ажил мэргэжлийн чиглэлийн юмыг Засгийн газар тэрүүгээрээ тогтоолоор шийддэг байя гэсэн ийм санаагаар, 4 газар шийдэж, энэ өдрийг тогтоодог байсныг 2 газар болгож тогтоохоор энэ хуульд орж байгаа юм.

Тамгын газар хариулах байх, бид нар төсөл санаачлагчид энэ хууль, баяр ёслолыг Монгол улсын хэмжээнд журамлая гэдэг үүднээс энэ хуулийг анх санаачилсан, энэ хууль бол сая ч гарч ирж байгаа асуудал биш, 1992 оны парламентаас эхэлж яригдаад, өмнөх парламент дээр төслийн нэлээд ажлын хэсэг байгуулагдаж яригдаж байгаад яваад байсан, 2, 3 парламент дамжиж яригдаж байгаа ийм хууль юм. Тийм учраас бид нар ерөөсөө энийг цэгцлэе, үндэсний баяры нь ямар байдалтай байлгах юм, нийтээр тэмдэглэхий нь яах юм, тэмдэглэлт өдрөө яах юм, энэ бүгдийг журамлая гэдэг үүднээс энэ өдрүүдийг тогтооё гэдэг байдлаар бид төслөө боловсруулсан.

Харин ажлын хэсэг дээр бид нар ярьж байгаад хэлэлцэх асуудал шйидэгдсэний дараагаар бид нар жинхэнэ тэр хуульд өгүүлэгдээд байгаа, манай хүмүүсийн шүүмжлээд байгаа тэр асуудлуудыг оруулахад болох юм гэж үзээд тэр зорилт, энэ хуулийн хамрах хүрээ, хариуцлагын асуудал, бусад бүх зүйлүүдийг ажлын хэсэг хийгээд томъёолоод авсан байж байгаа, хэлэлцэх асуудал шийдэгдвэл бид нар анхны хэлэлцүүлэг дээр энэ бүх юмнуудыг оруулаад ирэх, бэлэн хийсэн ийм материал ажлын хэсэгт байж байгаа гэдгийг хэлье.

Наурызын баярын хувьд тодотгож хэлэхэд бид нар ажлын хэсэг дээр ярьсан юм, Болормаа гишүүнэнийг хэрвээ хэлэлцэх асуудал шийдвэл эргээд ярьж болох юм гэж хэллээ, бид түрүүчийн тайлбар байгаа, Монгол улсын хэмжээн дээр нийт ард түмнээрээ тэмдэглэдэг тэр хэмжээнд нь авч үзэж байгаа учраас, бас тэгээд тайлбар байж байгаа, танилцуулгад, ард түмний тодорхой зан заншлын хэмжээний уламжлалт зан заншлын хэмжээний тийм юмнууд энэ хуульд хамаарагдахгүй гээд хэлсэн, тэр байдлуудаасаа болоод энд байх нь шаардлагагүй юм болов уу гээд орхисон байж байгаа. Засгийн газар энэ салбарынхаа чиглэлийг тогтоож болох юм гэдэг үүднээс.

С.Төмөр-Очир: - Энэ хуулийн зорилго, хүрээ гэсэн, хуульд байдаг ерөнхий стандартын юм байхгүй байна, ямар учиртай юм гэсэн асуулт байгаа, тэрэнд Нарантуяа хариулъя.

Ж.Нарантуяа: - Яг энэ асуултад Тамгын газраас хариулахад хэцүү байна л даа, Болормаа нарын гишүүний санаачилсан энэ хууль нь үндсэндээ салбарын баяруудыг зохицуулсан, энэхүү харьцааг зохицуулсан энэ асуудлыг оруулж, нэгдсэн нэг хууль болгож оруулж ирээд тогтоолоор салбарын баяруудыг бий болгож байсан өдрүүдийг Засгийн газрын эрх хэмжээнд өгье гэсэн гол хуулийн агуулга нь энд байгаа. Анхны хэлэлцүүлгийн шатанд Байнгын хороо энэ баярын болон тэмдэглэлт өдрүүдийг бүрэн эрхийг яаж хуваарилах вэ, Иргэдийн хурал нь ямар эрхтэй байх вэ, журам ямар байх вэ гэсэн тийм нарийвчилсан юмыг.

Х.Балсандорж: - Хууль битгий тайлбарлаад бай, асуултад тодорхой хариулъя.

Р.Содхүү: - Концепци байхгүй хууль байгаад байна шүү дээ, стандарт байхгүй.

С.Төмөр-Очир: - Тамгын газар шаардлага хангаж уу, үгүй юу гэж хянадаг, энийг хянаж байж УИХ-ын даргад өргөн барьдаг, энэ хууль бол манай Тамгын газар шаардлага хангасан байна гэж үнэлгээ өгөөд УИХ-д өргөн баригдсан, тийм учраас Тамгын газрыг муу ажиллаж байна гэсэн юм гишүүд ярьж байна, энэ үнэний хувьтай, гишүүд ч гэсэн энийгээ бодох хэрэгтэй, хэлэлцэхэр бол би тийм юм нэмэх гэж байгаа гэсэн юм ярьж болохгүй, хууль өргөн баригдахдаа ямар стандарттай байдаг юм, тэр стандартын дагуу хийгдэж баригдах ёстой, Тамгын газар энийг муу хийсэн байна, дутагдлаа энэ гишүүдийн өмнө ичихгүйгээр хүлээж сурах ёстой. Гишүүд ч гэсэн энэ дээр анхаарах ёстой. Бид нар түрүүн бас нэг хууль дээр яригдаж байсан санагдаж байна, УИХ-ын гишүүд чоно үүрэндээ өлзийтэй гэлээ гэгчээр УИХ-ын гишүүдийн өргөн барьж байгаа хуульд Тамгын газар хяналт тавихдаа жаахан тааруухан байна шүү гэсэн юм ярьж байгаа. Тийм учраас энэ дээр анхаарах хэрэгтэй, энэ дээр бие биенийгээ хамгаалаад байх шаардлага ерөөсөө байхгүй, энэ дээр Тамгын газар анхаарах хэрэгтэй. Эсвэл тийм шаардлага хангахааргүй хуулийн хэрэглэх хүрээ, зорилго гэж юм байхгүй юм бол УИХ-ын тогтоол болгох хэрэгтэй, тийм учраас энэ дээр санаачилсан гишүүд ч анхаарах ёстой, тамгын газар анхаарах ёстой юм байна гэж ойлгож байна. Базарсад гишүүнд микрофон өгье.

Д.Базарсад: - Энэ хуулийг буцаах агуулгаар ярьж байгаа юм биш, боловсронгуй болгох агуулгаар ярьж байгаа, хууль санаачлагчдын 66.6 хувь нь миний саналыг хүлээж авч байгаад баярлалаа.

С.Төмөр-Очир: - Г.Нямдаваа гишүүн асуултаа асууя.

Г.Нямдаваа: - Миний гол асуулт сая яригдлаа, энэ хуулийн өргөн баригдсан зорилгоо хангаж байна уу, үгүй юу гэдгийг асуух гэсэн юм, яагаад гэвэл хууль бол харилцааг зохицуулах ёстой, гэтэл энд жишээлбэл үндэсний баяр, нийтээр тэмдэглэх баярын өдрүүд ч гэсэн тус тусдаа жагсаалт байгаа болохоос биш, яаж ялгагдах юм, хоорондоо, жишээлбэл ямар хүрээнд тэмдэглэх ёстой юм, Монгол улсын төрийн тэргүүн үг хэлэх тохиолдол байдаг, гэх мэтчилэнгээр янз бүрийн зохицуулалт нь хийгдэж өгөөгүй байна гэсэн утгаар энэ өргөн барьсан зорилгоо хангаж байна гэж үзэж байна уу, өргөн баригдсан хүмүүс.

Хоёрдугаарт энэ хуулийн цаана бас улс төрийн агуулга байхыг үгүйсгэх аргагүй, зарим нэгэн ястан үндэстний холбоотой, магадгүй өмнө нь нэлээд өргөн хүрээнд, жишээлбэл Багш нарын баяр гэх мэтийн нэлээд том хэмжээнд, улс орны хэмжээнд тэмдэглэгддэг тиймэрхүү зүйлүүдийг иймэрхүү олон жагсаалтаас хасагдсан гэдэг утгаар нь зарим хүмүүс өөр байдлаар хандах байдал байж болзошгүй, тийм учраас цаад үр нөлөөг нь хэр зэрэг тооцсон юм бол гэсэн асуулт байна.

Нөгөө нэг чиглэл нь одоо энэ хуультай зэрэгцээд зарим өдрийг УИХ-ын тогтоолоор шийдвэрлэхээр өргөн баригдсан орж ирж байна, гэтэл энэ хууль дээр тогтоолоор ямар нэгэн баяр, тэмдэглэлт өдөр шийдвэрлэгдэхгүй, эсвэл энэ хуульд өөрчлөлт орж жагсаалтад орж ирнэ, эсвэл Засгийн газар тогтоолоор шийдвэрлэх гэсэн ийм 2 ялгаатай өргөн баригдаад орж ирж байна, гэтэл яг энэнтэй зэрэгцүүлээд хэлэлцэгдэхээр 2 өөр тогтоолын төсөл бас дахиад Их Хурлаар ороод ирж байгаа юм, эдгээрийг хооронд нь яаж зохицуулах гэж байгаа юм болоо гэсэн асуулт байна.

Дараа нь хуулийн нэртэй холбоотой нэг асуулт байна, Оюуны өмчийг хамгаалах өдөр бий болгох тухай гэж, тэгэхээр Оюуны өмчийг хамгаалах өдөр бий болгох гэсэн ийм утгаар ярихаар зэрэг ганцхан өдөр хамгаалах ёстой юмуу, ерөөсөө оюуны өмчийг тэртэй тэргүй байнга хамгаалах хууль үйлчилж байгаа, гэтэл яг тэр өдрийг тусгайлан хамгаалах өдөр гэж заадаг нь ямар учиртай юм болоо, баярлалаа.

С.Төмөр-Очир: - Нямдаваа гишүүний асуултад Болормаа гишүүн хариулаад, ажлын хэсгийнхнээс нэмж хариулж болно.

Н.Болормаа: - Хууль санаачлагчдын тавьсан гол зорилго нь Ардын Их Хурлын Тэргүүлэгчдийн зарлиг, Их Хурлын тогтоол, хууль, Засгийн газрын тогтоол гээд олон янзын эрх зүйн актаар зохицуулагдаж байгааг нэг мөр болгохыг зорьсон. Бид энэ өдрүүдийг тогтоогоод өгчихье, энэ баяр ёслол, тэмдэглэлт өдрүүдийг яаж зохион байгуулж, тэмдэглэн өнгөрүүлэх вэ гэдэг журмыг Засгийн газар баталж байх нь зүйтэй гэсэн ийм зарчим барьсан юм. Хуулийн төслийг бид 6 дугаар сард өргөн барьсан, мөн Баяр наадмын тухай, Ерөнхийлөгчийн санаачлан өргөн барьсан хуулийг хэлэлцэж баталсан байгаа, үүнтэй холбогдуулаад хууль санаачлагчдын зүгээс өнгөрсөн хугацаанд Засгийн газрын түвшинд боловсруулж гаргах журмын төсөл дээр орон нутгийн хурлын хэмжээнд гаргах журмын төсөл дээр тодорхой саналууд боловсруулагдсан. Засгийн газар 1998 оны 12 дугаар сард гарсан 234 дүгээр тогтоолоороо түүхэн үйл явдлыг тэмдэглэх, гавьяат үйлстэнийг алдаршуулах, дурсгалы нь хүндэтгэх ажлыг зохион байгуулах журмыг баталсан байгаа. Энэ хууль гарснаараа бид улсын хэмжээнд хавтгайруулан тэмдэглэж байгаа баяр ёслол, тэмдэглэлт үйл явдлыг эрх зүйн нэг зохицуулалттай болгохыг зорьж байна.

Гишүүдийн хэлсэн санал шүүмжлэлийг бид хүлээж авч байгаа, ажлын хэсэг дээр ярьсан, хэрвээ энэ хуулийн төслийг хэлэлцэх эсэхийг УИХ-ын эрхэм гишүүд шийдвэл бид ажлын хэсгийн энэ саналыг хүлээж авч хууль санаачлагчид үүнийг хуулийн бусад шаардлагуудыг хангах талаар анхаарна гэдгийг хэлмээр байна.

Хоёрдахь асуултын хувьд энд бид нар ямар нэг улс төрийн агуулгыг улс төржүүлээгүй хуулийн төсөл гэж хэлж болно, тухайлбал Багш нарын баярыг бид нар гарцаагүй, би өөрөө багш хүн, багш нарын баярыг орон даяар тэмдэглэдэг, их түгээмэл баяр, гэхдээ багш нарын баяр бол бүх нийтээр тэмдэглэх баярын жагсаалтад орох боломжгүй байгаа юм, яагаад гэвэл энэ бол 1985 оны Ардын Их Хурлын Тэргүүлэгчдийн 137 дугаар зарлигаар бий болсон, энэ салбарын хүрээнд тэмдэглэгдэх баяр гэдэгт оруулж авч үзэж байгаа юм.

Оюуны өмчийг хуулийн төсөл тусдаа өргөн баригдсан, адил төстэй хууль тогтоолын төслүүд өргөн баригдсан тохиолдолд хамтатган хэлэлцэж, нэгтгэн хэлэлцэх УИХ-ын дэгийн дагуу явж байгаа юм. Оюуны өмчийг хамгаалах өдрийг бий болгосноороо ганцхан энэ өдөр оюуны өмчийг хамгаалах гээд байгаа юм биш, дэлхий дахинд тэмдэглэдэг оюуны өмчийг өдрийг Монгол улс эндээ оруулъя гэсэн Засгийн газар хууль санаачлагч байгаа, энэ саналыг бид нар дэмжиж, энэ тэмдэглэлт өдрийн хүрээнд оруулж болох юм гэсэн ийм байр суурьтай байгаа юм. Энэ өдрийг дэлхий нийтэд тэмдэглэснээрээ ач холбогдол нь ямар байгааг Оюуны өмчийн газар, Засгийн газар, хууль санаачлагч илүү хариулах байхаа гэж бодож байна.

С.Төмөр-Очир: - Нямдаваа гишүүний ярьж байгаа нь, Оюуны өмчийг хамгаалах өдөр гэхийн оронд Оюуны өмчийн ажилтны өдөр болгоё гэсэн тийм санаа хэлж байгаа юм байна, тэрийг ажлын явцад зохицуулж болох байх, өөрөөр хэлбэл хамгаалах гэхээр ганцхан өдөр хамгаалах гэж байгаа юм шиг болчихоод байна, тийм учраас Оюуны өмчийн өдөр гэдэг юмуу, тэнд ажиллагсдын өдөр гэх юмуу, нэрий нь өөрчлөе гэсэн санаа юм шиг байна. Дондог гишүүн нэмэлт хариулт өгье.

Д.Дондог: - Гишүүд зөв ойлгох байх гэж бодож байна. Харилцааг зохицуулах асуудал нь Засгийн газрын тогтоолоор тусдаа төрийн ёслолын журмыг баталсан ийм тогтоол байгаа, энэнээс аваад хийчихнэ гэхээр эхний ээлжинд бид нарт 50 гаруй хуудас материал байгаа, бүгдий нь оруулчихмаар юм шиг болчихоод байхаар зэрэг төвийн, томоохон арга хэмжээг, үндэсний баяруудынхыг энэ журмаараа явж байг гэж харгалзсан тал бий, нэг талаас. Орон нутгийнхийг орон нутгийн Иргэдийн төлөөлөгчдийн хуралд нь эрхийг олгохоор журмын ерөнхий төслийг хийгээд бас гаргачихсан байгаа, тэрнээсээ бид нар зарим хэсгий нь, тухайлбал орон нутагт ямар байдлаар тэмдэглэх юм, тухайлбал баяр тэмдэглэх зөвшөөрлөө хэдийд авах вэ, хэдий хэмжээний хөрөнгө санхүү гаргах вэ, бай шагнал нь ямар байх вэ, хэдэн өдөр тэмдэглэх вэ, энэ арга хэмжээний үеэр гарч болзошгүй сөрөг үр дагавар, хэрэг зөрчлийг хэн хариуцаж, яаж зохицуулах вэ гэх мэтчилэнгийн ийм зүйлүүдийг энэ хуульдаа суулгаад гаргачихъя гэсэн ийм байр суурьтай байгаа. Хэрвээ гишүүд хэлэлцэх явцад үндэсний баяр наадмыг тэмдэглэх тухай асуудлуудын харилцааг хуульдаа суулгаж өг гэвэл бид нар бас хэлэлцэх явцдаа суулгах боломжтой асуудал гэж үзэж байгаа.

С.Төмөр-Очир: - Нямдаваа гишүүн тодруулъя.

Г.Нямдаваа: - Одоо яг давхар тогтоолоор батлах тогтоолын төсөл өдөр тэмдэглэхээр орж ирчихээд байна, гэтэл хуулин дээр Их Хурлын тогтоолоор ийм баяр ёслол тэмдэглэх өдрийг баталж болохооргүй ийм концепци орж ирчихээд байна, энэ хоёрын зөрчлийг бид нар аль утгаар нь ойлгоод хэлэлцэх вэ, эсвэл хуулиндаа тогтоолоор ч бас шийдвэрлэж болох хэмжээгээр өөрчлөлт оруулах гэдэг утгаар ойлгогдож, цаашдаа хэлэлцэх үү, эсвэл тогтоолыг нь ерөөсөө больё, харин энэ хууль дотроо энэ өдрүүдийг нь оруулж шууд шийдвэрлэж болох юм гэдэг утгаар ойлгож, цаашдаа хэлэлцэх үү гэдэг дээр тодруулга авмаар байна.

С.Төмөр-Очир: - Энэ ойлгомжтой, нэгэнт УИХ-д өргөн баригдсан учраас энэ хууль, тогтоол гэж нэрлэдэг юмуу, ингээд явбал тэр Оюуны өмч юмуу, Хүчирхийллийн өдөр гэдгийг дотор нь шингээгээд явчихна, зэрэг хэлэлцэж байгаа шалтгаан нь энэ, нэг мөр болгох юм. Тэнд маргаад байх юм байхгүй.

Г.Нямдаваа: - Бие даасан тогтоолын төсөл биш, хууль дотроо, одоо бол тогтоолын төсөл өргөн баригдчихаад байгаа байхгүй юу.

С.Төмөр-Очир: - Энэ бол юу гэвэл, нэгэнт УИХ-д өргөн баригдсан учраас энийг хэлэлцээд эсвэл буцаая гэх юмуу, эсвэл энэ чигээр нь батлах уу гэдгээ шийдэх ёстой, хэрвээ хууль дотроо ингээд явчихвал тогтоолын төсөл гаргахгүйгээр буцаагаад хууль дотроо оруулаад явчихна. Нямдорж сайд тайлбар өгье.

Ц.Нямдорж: - Хэлбэрийн хувьд хэлэлцэх эсэхээ шийдчихвэл тогтоолын хэлбэрээр байдаг юмуу, хуулийн хэлбэрээр байдаг юмуу гэдгээ ажлын хэсэг дээр сайн ярьж байгаад Байнгын хороогоор оруулаад шийдчихвэл яасан юм бэ, ер нь цэгцлэх шаардлага байгаа, Ардын Их Хурлын Тэргүүлэгчдийн зарлиг гэнэ, Сайд нарын Зөвлөлийн тогтоол л гэнэ, сайдын тушаал л гэнэ, хүн болгон дуртай баяр болгоноо тэмдэглэж байдаг хэлбэр рүү орчихоод байгаа учраас цэгцлэх нь зөв гэдэг байр суурьтай байгаа юм, тэрэн дотор нь өөрчлөх барих юмнууд харагдаж байна лээ, жишээ нь Ардын армийн өдөр гэдэг нэр томъёо нь болохгүй байгаа, Зэвсэгт хүчин гэдгээрээ явах ёстой, тэр юмаа янзлаад ажиллаад гаргаж болохоор юм шиг байгаа юм.

Хэм хэмжээ тогтоодгийн тухайд өдрий нь зарлаж байгаа болохоос биш зохицуулаад хэм хэмжээлдээд байх юм бараг байхгүй, салбар салбар баяраа яаж тэмдэглэхээ тус тусынхаа тогтсон жаягаар явчихаж байгаа, нэг талаас. Нөгөө талаас хэм хэмжээний түвшинд хүргэж зохицуулаад байх асуудал байхгүй учраас тийм ерөнхий хуулиудтай харьцуулахад жаахан тийм өөр зураг харагдаж байж магадгүй, энэ бүгдийг харж байгаад сайн ярьж байгаад шийдчихье.

Хоёр юман дээр бид нар удаад байгаа, нэг нь энэ баяр тэмдэглэлт өдрүүдийн асуудал, нөгөөх нь төрийн шагналын асуудлыг цаашдаа яах вэ гэдэг асуудал маш сонин болчихоод байгаа, энийг цаашдаа цэгцлэх асуудал л даа, ийм л юм байна.

Жишээ нь Оюуны өмчийн асуудлаар бид нар тогтоолын хэлбэр оруулж ирсэн, гишүүд санаачилсан хуулийнхаа хүрээнд энэ асуудлыг аваад үзье гэсэн учраас санал тохиролцсон байгаа. Ерөнхийдөө 3 удаагийн өргөн барилтаар тавигдаж байгаа асуудлыг зургий нь нэг сайн харж байгаад хуулийн хэлбэрээр гаргах уу, тогтоолын хэлбэрээр гаргах уу гэдгээ шийдчих юм байгаа юм. Яг нийтээр амрах өдөртэй тийм баяруудын тухайд бол Хөдөлмөрийн хуулиар явж байгаа учраас энд бол асуудал байхгүй. Улс төрийн зорилготой гэсэн яриа яригдаж байна, зарим баярын цаана улс төрийн илэрхий зорилгууд байдаг шүү дээ. Тусгаар тогтнолын өдөр ухаандаа 1921 он бол яахын аргагүй 200 жилийн дарлалын дараа, үндэстэн өөрөө сэргэн мандахын эх суурийг тавьсан, тусгаар тогтнолын Бүгд найрамдах улсын засаглалыг тогтоосон ийм өдөр учраас энэ чинь мундаг том улс төр шүү дээ. Улс төр байхаас өөр арга байхгүй баярын цаана, ийм л юм байна.

С.Төмөр-Очир: - Цэрэнжав гишүүн асуултаа асууя.

Л.Цэрэнжав: - Зарим асуудал давхцаж байна, ганц, хоёр асуудал тодруулъя. Баярын болон тэмдэглэлт өдрүүдийн тухай хуулийг өргөн барьжээ, энэ бол энэ хууль, баяр тэмдэглэж байгаа байдлыг журамлах чиглэлээр ийм хууль гэж ойлгож байна. Энэ дээрээс нэг юм тодруулж асуух гээд байгаа нь юу гэвэл зарим салбар дэлхий даяар тэмдэглэдэг өдрүүдийг тэмдэглээд, дотор нь салбарынхаа ойг тэмдэглээд, жишээлбэл эрүүл мэндийн салбар гэхэд Дэлхийн эрүүл мэндийн өдөр, салбарын эрүүл мэндийн өдөр, сувилагчдын өдөр гээд олон юм тэмдэглэж байна, цөмөөрөө тэр чигээрээ тэмдэглэдэг, энийг хууль санаачлагчдын хувьд нэг болгоод, ерөөсөө эрүүл мэндийн салбарын баяр нэг өдөр, Дэлхийн эрүүл мэндийн өдөр байдаг юмуу, энэ чиглэлээр бодож боловсруулсан, энэ чиглэлээр ийм зардал чирэгдэл хэмнэх чиглэлээр тооцож үзсэн юм байна уу?

Хоёрдугаарт үндэсний баярын өдөр гэж ярьж байна, ер нь бид баяр тэмдэглэхдээ олон сум, олон аймаг, ой болдог, ингээд үндэснийхээ хуульд зааснаар баярын өдөр 7 дугаар сарын 11, 12-ндоо биш, зарим өдөр 7, 8 сар дараалаад олон баярууд болдог, энийг цэгцлэх чиглэлээр энэ хуулийн төсөлд сууж байгаа юм байна уу, үгүй юу. Ерөөсөө улсын баярын өдөр бүх юмаа тэмдэглэдэг чиглэлээр энэ хуулийн төсөлд орж байгаа, мөн даншиг наадам, янз бүрийн юм зохион байгуулдаг, нийтийг хамардаг баярын хэмжээнд ордог, их зардал чирэгдэл гардаг, энийг зохицуулах чиглэлээр энэ хуулийн төсөлд сууж байгаа юм байна уу?

С.Төмөр-Очир: - Цэрэнжав гишүүний асуултад болормаа гишүүн хариулъя.

Н.Болормаа: - Эхний асуултын тухайд дэлхийн хэмжээнд тэмдэглэдэг өдрүүдийг бид авч үзсэн, дэлхийн хэмжээнд тэмдэглэдэг энэ өдрүүдийг тухайн орныхоо хэмжээнд бид салбарын өдөртэй нэгтгэж, хамтатгаж тэмдэглэх нь зүйтэй гэсэн ийм зарчим барьж байгаа. Гэхдээ та онцолж энэ Дэлхийн эрүүл мэндийн өдрийг авч хэлж байгаа байх, тэгэхээр бид энэ Дэлхийн эрүүл мэндийн өдөр, 4 дүгээр сарын 7-ныг бүх нийтээрээ тэмдэглэдэг өдөрт авч үзье гэж авч үзэж байгаа юм. Эрүүл мэндийн ажилтан, ажилчдын өдрийг тогтоох нь Засгийн газарт эрх олгож байгаа учраас Засгийн газар өөрөө шийднэ. Засгийн газраас өгсөн санал дээр анх энэ ДОХ-ын эсрэг тэмцэх өдөртэй больё, Дэлхийн эрүүл мэндийн өдөртэй больё гэсэн дэлхий нийтийн шинж чанартай хэд хэдэн өдрүүдийг нэгтгэж оруулж ирсэн. Салбарын асуудлыг Засгийн газар дээрээ шийднэ гэж үзэж байна.

Хоёрдахь асуултын тухайд Yндэсний баяр наадмын тухай хуулиар энэ асуудал зохицуулагдаж байгаа учраас энэ дээр бид хамааруулж үзээгүй. Ер нь хууль санаачлагчид болон ажлын хэсгийн барьж байгаа санал бол цаашдаа орон нутгийн хэмжээнд, орон нутгийн Иргэдийн хурал өөрийнхөө хэмжээнд тэмдэглэх тэмдэглэлт үйл явдал ойгоо шийдвэрлэнэ, шийдвэрлэхдээ үндэсний баяр наадмын үеэр олгогддог бай, шагналаас шагнал нь хэтрэхгүй байх, нэг өдрөөс хэтрэхгүй байх, хандивыг хавтгайруулан авахгүй байх зэрэг ийм зарчмуудыг бид нар ажлын хэсэг дээр болон хууль санаачлагчид хамтран ярилцсан юм.

Yүнийг Засгийн газраас баталж гаргах журам, орон нутгийн хурлын зүгээс гаргах журамд суулгаж өгөх ёстой, зарчмы нь бид хуулиндаа хийж өгье гэсэн ажлын хэсгийн саналыг Байнгын хороон дээр хууль санаачлагчид хүлээж авсан.

С.Төмөр-Очир: - Раднаа гишүүн асуултаа асууя.

Ч.Раднаа: - Асуулт давхцаж байна, ганц нэг тодруулах юм байна. Ингээд хуульчилчихлаа гэж үзэхэд баяр, наадам байна, 7 дугаар сарын 11, 12-ны өдрүүдэд баяр наадам болдог, 13 нь амралтын өдөр байна, баярын өдөр биш, Хөдөлмөрийн хуулиар тэр чинь амралтын өдөр болгосон болохоос заавал баярлах өдөр биш, тийм учраас 11, 12, 13-ныг бүгдийг бичих ямар шаардлага байсан юм болоо? 11, 12 гэж болоогүй юу, нэгдүгээрт.

Хоёрдугаарт бүх улс аймаг, сумаараа, багаараа нэг өдөр наадна гэдэг бол амьдралд их хэцүү байдаг юм. Зарим нутагт гантай, тараг сүү ч гараагүй ийм жилд наадмаа урд хойно хийнэ шүү дээ, тэгээд хуульчилсан байхад хуулий чинь хэцүү шүү дээ, тэрий чинь хэн өөрчлөх вэ, Их Хурлаас хуулий нь өөрчлөөд манай наадмыг ногоо, цагаа, тараг сүү гарахаар хийгээч гэж хэлэхэд хэцүү юм. Хоёрдугаарт бас яг 11, 12-ндоо сумын наадам хийхэд одоо их хэцүү болчихож, зурагт радиогоор улсынхаа наадмыг харах гээд, хүн наадмын талбайд очдоггүй, ерөөсөө та бүхэн мэдэх байх л даа, хөдөө сумын наадам үзсэн улсууд мэдэж байгаа. 12-нд асарт ганцхан Засаг дарга, унаагүй хэдэн бөх, морио цоллуулах 2, 3 хүн үлдээд, бусад нь гэртээ харьж, төвийнхөө наадмыг үзнэ гээд телевизээ хараад суучихдаг, энийг бодолцоод орон нутагтаа зохицуулаад 10, 11-ндээ хийчихээд, 12-ндоо сайхан бөхөө хардаг энэ зэргийг бодолцох арга байх уу, ингээд батлагдчихвал ярих юм байхгүй, 11, 12-ндоо хий, хууль бол хууль гээд байх уу? 

С.Төмөр-Очир: - Раднаа гишүүний асуултад Дэмбэрэл дарга хариулъя.

Д.Дэмбэрэл: - Байнгын хороогоор ярих үед гишүүдийн яригдаад байгаа асуудлууд цөм яригдсан, энийг Байнгын хороо дутуу, стандартын хувьд хөл, гар, зарим юмнууд дутуу юмнууд байгаа, тэрийг анхны хэлэлцүүлгийн үед нөхье гээд саналын томъёолол бэлтгэсэн байгаа, та нарт анхны хэлэлцүүлэг биш болохоор бид нар тараагаагүй. Байнгын хорооны илтгэлд тодорхой дурдсан байгаа.

Нэгдүгээрт энэ баяр ёслолын ойн энэ арга хэмжээнүүдийг цэгцэлж өгөх оролдлогыг энэ хуулийн төсөлд тавьж байгаа, энийг зөв гэж бодож байгаа. Аль нь улсын хэмжээний, аль нь улс орон даяар тэмдэглэдэг, аль нь салбарын шинжтэй, ямар ой, баяр, байгууллагын ой, тэр орон нутгийн шинжтэй юм гэж ангилж байгаа, бид энэ ангиллыг зөв гэж бодож байна. Yндэсний хэмжээнд 3 зүйлийг агуулсан байгаа юм, тэр нь үндэсний их баяр наадмын хуулиар зохицуулагдсан, энэ Yндэсний их баяр наадмын тухай орсон байгаа, Цагаан сар бол тэртэй тэргүй үндэсний гэдгийг бүх орон даяар Монгол улс зөвшөөрөн хүлээгдсэн ийм баяр байгаа. Yндсэн хуулиа баталсан буюу Улсаа тунхагласны өдрийн нэг баяр байгаа, энэ 3-ыг үндэсний гэж албан ёсоор хуулиар тогтоё, одоо ингээд тогтох гээд байгаа, энэ тогтсон юм байхгүй, янз янзын хуулинд янз янз яваад байгаа.

Дараа нь нийтээрээ тэмдэглэх хэмжээний баярууд байгаа юм, тэгээд салбарын шинжтэй, нийтээрээ тэмдэглэх хэмжээний баярыг Улсын Их Хурал тогтоогоод өгчихье, хуучин баахан тогтоолуудаар тогтоож байсан байна, гэтэл салбарын шинжтэй баяр болгоныг авчирч Улсын Их Хурал тогтоож байх нь зарчмын хувьд бас онц биш юм байна, Засгийн газар зарим үед тогтоол гаргаад байсан байгаа юм. Тэр салбарын шинжтэйг Засгийн газрыг тогтооё гэж, ингэж үндсэнд нь улс орны буюу салбарын хэмжээнд тэмдэглэдэг ой, баярын өдрийг ингэж тогтоож байя, гэтэл улсын хэмжээнд бас орон нутгийн шинжтэй тэмдэглэдэг өдий төдий байгууллагын баяр, ой, улсын их баяр наадмын хэмжээнд заримдаа наадам хийж байх жишээтэй юмнууд харагдаж байгаа, энэ бол энэ хуулийн төсөлд бас орхигдсон байгаа.

Тийм учраас Байнгын хороо орон нутгийн тэмдэглэлт баяр, тэр байгууллагын ойгоо Иргэдийн төлөөлөгчдийн хурлыг тогтоож байх нь зүйтэй гэдэг саналыг манай Байнгын хорооны илтгэл дотор явж байгаа, ингээд шат шатанд нь хэн нь ямар ой, баяраа тэмдэглэхийг шийдэж өгч байдаг, яаж тэрийгээ тэмдэглэх тэр журмыг шат шатанд нь журмы нь гаргаж өгье гэж ингэж тогтож байгаа юм.

Yндэсний их баяр наадмын 3 хоногийг асуугаад байна, энэ хоногуудыг хуулинд заасан хоногуудыг нэрлэж тавьсан байгаа. Нэгий нь нэг өдөр, хоёры нь хоёр өдөр, гурвы нь гурван өдөр. Yндэсний их баяр наадмын тухай тусгай хууль гаргасан учраас тэр хуулиар зохицуулагдана, сумын 7 дугаар сарын 11-ний баярыг Yндэсний их баяр наадмын үргэлжлэл гэж сум аймгийнхан тогтсон байж байгаа, за яахав тэрний дотор гантай юмуу, нүүдэл суудал хийдэг сумдын хувьд Иргэдийн төлөөлөгчдийн хурал тухайн үед нь авч үзэх боломжтойгоор үлдсэн, гэхдээ тэр бол тодорхой заалт байхгүй байж байгаа.

Ер нь энэ хуульд нэмэлт зүйлүүдий нь хийгээд энэ цэгцлэлтүүдийг хийж өгөх нь зүйтэй гэж Байнгын хороо үзсэн, эцсийнх нь УИХ-ын гишүүд манай Байнгын хорооны дүгнэлтийг уншсаны дараа санал хураах байх, тэнд асуудлуудыг цөмий нь тавьсан байж байгаа. Засгийн газар энэ салбарын шинжтэй юмуу, тогтоол гаргаж тогтоож өгч байгаа, нийтээрээ тэмдэглэдэг баяр зэргээр журам гаргахыг Засгийн газарт даалгах бодолтой байгаа. Орон нутгийн Иргэдийн төлөөлөгчдийн хурал буюу аймаг, нийслэлийн Иргэдийн төлөөлөгчдийн хурал, орон нутагтаа тэмдэглэдэг тэр баяр ёслолын өдрөө журмы нь гаргаж өгөхийг энэ хуулинд зааж өгье гэсэн бодолтой байгаад байгаа шүү дээ.

Тэгээд бүхэлд нь цэгцэлж болно гэсэн бодолтой байгаа, дутуу зүйлүүдийг яахав гишүүд ярьж байна, гишүүдийн өргөн барьсан төслийн хувьд гол зүйлий нь өргөн барьсан байгаа юм. Стандартын зарим зүйлийг хуулийн хэм хэмжээний үүднээс нэхвэл нэхэх зүйлүүд бий, энийг Байнгын хороо ажигласан, засна гэж үзэж байгаа.

С.Төмөр-Очир: - Раднаа гишүүн тодруулж асууя.

Ч.Раднаа: - Сумдууд өөрсдөө зохицуулаад наана цаана наадмаа хийж болох хаалга, цонх нээлттэй үлдсэн гэж ойлгох уу?

С.Төмөр-Очир: - Дэмбэрэл дарга хариулъя.

Д.Дэмбэрэл: - Яг сум өөрөө зохицуулах эрх байхгүй, хууль юу гэж гарсан гэхээр орон нутгийн буюу аймаг, нийслэлийн, нийслэл ч баяр байхгүй юм шиг байна лээ, дүүргийн, сумын баяр наадмыг Улсын их баяр наадмын хэсэг гэж хуульчилсан, энэ бол зүгээр ерөнхий зарчмыг тунхаглан тогтоосон юм, тэрнээс сум өөрөө наадмаа 8 сард хийе, 9 сард хийе гэдгийг өөрөө шийдэх эрх бидний урд гаргасан хуулиар байхгүй шүү.

С.Төмөр-Очир: - Цаг боллоо, завсарлаж орж ирээд Нигамет гишүүний асуултаар эхлэе.

Хуралдаан 11.00-11.35 цаг хүртэл түр завсарлав.

С.Төмөр-Очир: - Нигамет гишүүн асуултаа асууя.

О.Нигамет: - Гишүүд нэлээд асуулаа, би жишээгээр асууя. Тэмдэглэлт өдрүүдийн тоог зарим салбарын тэмдэглэлт өдрүүд орсон байх юм, жишээлбэл Байгаль орчныг хамгаалах өдрүүд гэж 9 дүгээр сарын 4 дэх долоо хоног гэж орсон байхад яг адилхан Хөдөө аж ахуйн ажилтны өдөр гэж байхгүй байх юм. Энэ 2 ямар ялгаатай юм бэ? Юугаараа ялгаатай болоод нэг нь хуулийн төсөлд ороод, Хөдөө аж ахуйн ажилтны өдөр яагаад орхигдоод байгаа юм бэ?

Түүнчлэн нийтээрээ тэмдэглэх Монгол Улсын шинэ Yндсэн хуулийн өдөр байна, 1 дүгээр сарын 13, энэ тэмдэглэлт өдөр ороод, бусад салбарын шинжтэй тэмдэглэх өдрүүдийн дотор энэ өдөр яагаад  ороод байгаа юм бэ, энэ хоёрдахь категорид яагаад орохгүй байгаа юм бэ? Нийтээр тэмдэглэх баярын өдөр гэдэг дотор яагаад орохгүй байгаа юм бэ гэх мэтийн тодруулаад ганц хоёр зүйлийг асууя.

С.Төмөр-Очир: - Нигамет гишүүний асуултад Болормаа гишүүн хариулъя.

Н.Болормаа: - Бид Хөдөлмөрийн тухай хуулийг хэлэлцэж байх үеийн УИХ-ын Нэгдсэн чуулганаар хэлэлцсэн протоколыг үзсэн, ер нь Наурызын баяр бол Монголын хэд хэдэн, ганцхан Баян-өлгий аймагт тэмдэглэж байгаа баяр биш юм, ер нь казах хүмүүс хаана ажиллаж, амьдарч байна, тэнд  тэмдэглэдэг, бас өргөн хүрээтэй юм, ер нь Наурызын баярыг тэмдэглэж байгаа хүмүүс цагаан сараар ажиллаад Наурызын өдөр ажиллахгүй байх ийм зохицуулалт хийж болох уу гэсэн асуудлууд бас гарч байсан байна лээ, хууль санаачлагчид энэ дээр эсрэг байр суурь бариагүй, хэрвээ УИХ-ын гишүүд санаачлаад хэлэлцүүлгийн явцад Наурызын баярын асуудал орж ирэхэд бид татгалзахгүй гэж би хариулсан. Гэхдээ бас цаана нь бодож үзэх зүйл байгаа юм, өнөөдөр Наурызын баярыг бүх нийтээр тэмдэглэдэг, орон даяар тэмдэглэдэг баярт оруулчихвал дараа нь буриадуудын баяр гэдэг юмуу, ийм асуудлууд гарч ирж болох уу, бид бас ийм асуудлыг нээлттэй үлдээж, хэлэлцүүлгийн үед авч үзье гэсэн ийм саналтай байна.

Байгаль орчныг хамгаалах өдрүүд бол салбарын шинжтэй өдөр гэж бид үзээгүй юм, дэлхий нийтээр экологийн асуудал, байгаль, хүрээлэн байгаа орчноо хамгаалах асуудал бүх нийтийн, иргэн бүрийн үүрэг болж тавигдаж байгаа. Тийм учраас Хөдөө аж ахуйн ажилчдын өдөр, Хоршоологчдын өдөр, Багш нарын баяр, Эмч нарын өдрүүдээс ялгаатай гэж үзсэн, тийм учраас дэлхий нийтийн агуулга, зорилго, ач холбогдлыг харгалзан үзээд Байгаль орчноо хамгаалахад иргэн, аж ахуйн нэгж, байгууллага бүрийн үүрэг оролцоог хангах үүднээс орон даяар тэмдэглэх өдөрт оруулъя гэсэн.

Дараагийн асуулт шинэ Yндсэн хуулийн өдөр буюу 1 дүгээр сарын 13-ны өдрийг 3 дугаар зүйл буюу тэмдэглэлт өдөрт оруулах саналыг Засгийн газраас өгсөн саналд энийг ингэж дэмжсэн байгаа, уг нь бид 1 дүгээр зүйл буюу Yндэсний баярын өдөрт оруулахаар 1.1.4-т оруулахаар орж ирсэн. Монгол улсын анхны Yндсэн хууль батлагдсан өдөр нь 1924 оны 11 дүгээр сарын 26-ны өдөр, энэ 1 дүгээр сарын 13 бол шинэ Yндсэн хуулийн өдөр юм, тийм учраас агуулгын хувьд хоёулаа Yндсэн хууль батлагдсан өдөр, тэгэхээр түүхийнхээ хувьд бид улсын тусгаар тогтнолыг тунхагласан анхдугаар үндсэн хуулиа баталсан энэ өдрийг Yндэсний баяр болгож, бүх нийтээрээ амардаг Хөдөлмөрийн хуулиар ажлын бус өдөр байгаа юм. Тийм учраас энэ дээр 1.1 дүгээр зүйлд 11 дүгээр сарын 26-ныг  авъя, амардаггүй бүх нийтээрээ тэмдэглэдэг гэдэг утгаар нь 3 дугаар зүйлд оруулъя гэсэн ийм байр суурь барьж хийсэн, Засгийн газрын саналыг хууль санаачлагчид дэмжиж оруулж ирсэн юм.

С.Төмөр-Очир: - Нигамет гишүүн тодруулж асууя.

О.Нигамет: - Тэгэхээр энэ Ахмад дайчдын өдөр, энийг ахмад дайчид тэмдэглэнэ биз дээ, жишээлбэл, Ардын армийн өдөр 3 дугаар сарын 18-ныг ардын армийнхан тэмдэглэнэ шүү дээ, энэнээс Хөдөө аж ахуйн ажилчдын өдөр ямар ялгаа байна, түрүүн гишүүд асууж байсан, Багш нарын өдөр гэж, энэ ямар ялгаа байна, зарим нь үнэхээр салбарын шинжтэй тэмдэглэлт өдрүүд, салбарын тэмдэглэлт өдрүүд энд орчихоод байна шүү дээ. Залуучуудын өдөр гээд.

С.Төмөр-Очир: - Нигамет гишүүний асуултад Болормаа гишүүн хариулъя.

Н.Болормаа: - Залуучуудын өдөр бол аль ч салбарт хамаатай, энэ бол эмэгтэйчүүдийн, хүүхдийн гээд, энэ бол бүх нийтийн, тийм учраас залуучуудын өдөр, Ахмадын өдөр бол салбарт орж болохгүй юм, аль ч салбарт ахмадууд байгаа, энэ бол нийтлэг гэж үзсэн, хүн амын тодорхой бүлэг хэсгийн нийтлэг асуудал яригдаж байгаа гэдэг зарчмаар нь авсан.

8 дугаар сарын 20 буюу Ахмад дайчдын өдрийг яагаад энд оруулж ирэвээ гэж, тэгэхээр аливаа улс орон түүхэн тэмдэглэлт өдрөө тогтоохдоо тухайн улс орны тусгаар тогтнол, бүрэн бүтэн байдалд ач холбогдолтой, үндэсний ийм ач холбогдолтой өдрийг авдаг уламжлалтай. Ардын Их Хурлын Тэргүүлэгчдийн 1985 оны 137 дугаар зарлигаар 2 өдөр байсан байна, 8 дугаар сарын 20 Халх голын байлдааны ялалтын өдөр, 9 дүгээр сарын 3 Японы милитаризмыг ялсны өдөр гэсэн ийм 2 улс орны тусгаар тогтнолтой холбоотой зайлшгүй тэмдэглэж байх Монголын ард түмэн мартаж болохгүй өдөр юм, тийм учраас хууль санаачлагчид энэ хоёрын ач холбогдлыг авч үзээд 8 дугаар сарын 20 Ахмад дайчдын өдрийг оруулж ирсэн, ингэснээрээ эх орныхоо тусгаар тогтнолын төлөө тэмцэж явсан ахмад үеийнхээ дурсгал, бүтээл, гавьяаг мөнхжүүлж байгаа гэж ингэж ойлгож оруулж ирсэн.

С.Төмөр-Очир: -Шийрэвдамба гишүүн асуултаа асууя.

Ц.Шийрэвдамба: - Тэгэхээр маш чухал нэг зүйлийг бусад гишүүд болгоомжилж байна. УИХ хууль гэж биччихээд жагсаалт оруулж ирдэг жишиг тогтчихвий гэдэгт эмзэглэж байна, тийм учраас энийг тогтоолын маягаар жагсаалтаар баталж болохгүй юу, энэ асуудлыг хууль санаачлагчид маань хэр зэрэг хүлээж авч байна вэ гэсэн ийм асуулт байна.

Хоёрдугаарт энэ үндэсний баяр наадам, нийтээр тэмдэглэх тэмдэглэлт өдрийн гадна ба дэлхий нийтээр тогтсон өдөр байна л даа, тухайлбал Дэлхийн эрүүл мэндийн өдөр гэж энд бичсэн, тэгэхээр бид нар даяарчлалын үед амьдарч байгаа, дэлхий нийтээрээ тунхаглаад олон улсын байгууллага нь дэлхий даяар хүлээн зөвшөөрсөн, тодорхой уриан дор жил бүгд бүтээлч ажил хийдэг ийм өдрүүд байгаа юм, тухайлбал байгаль орчны чиглэлээр 2 дугаар сарын 22-ны өдөр Дэлхийн усны өдөр, 2 дугаар сарын 23 нь Дэлхийн ус цаг уурын өдөр, 6 дугаар сарын 5-нд Дэлхийн байгаль хамгаалах өдөр, 12 дугаар сарын 22-нд Амьтан ургамлын өдөр гэж дэлхий даяар тунхаглаад НYБ-аас жил бүгд ямар уриан дор бүтээлч ажил хийлгэх вэ гэж бүх улс орнуудад тараадаг юм, тэгээд энэ дагуу тэмдэглэлт өдрөө тохиолдуулж бүтээлч ажил хийдэг юм. 

Тэгэхээр энд харин нэмэхэд бүтээлч ажлын өдөр гэж ер нь тийм зүйлийг бид дэлхийн жишгээр оруулж болохгүй юу гэсэн ийм зүйл байна. Тэгээд нэг асуултыг нэг мөр авч үзвэл сайн байна л даа, 6 дугаар сарын 5-ны өдөр Дэлхийн байгаль орчны өдөр байхад бид нар УИХ-аас 9 дүгээр сарын Дэлхийн байгаль орчны, Монголын байгаль орчны өдөр болгосон, би энэ Их Хурал дээр хэлж байсан, хог новшиндоо хавар дарагдчихдаг, гол нь бохирддог, мод зүлэг тарьж байдаг энэ их чухал үед тэр бүтээлч өдрөө болгоё гэсэн, тэгээд намар болгосон, тэгэхээр энийг эргэж авч үзсэн үү, ажлын хэсэг. Энэ дэлхийн жишигт, ер нь энэ монгол орны энэ тэмдэглэлт өдөр, бүтээлч өдрийг бид цэгцлэх болсон шүү, гэхдээ энийг цэгцэлсэн юм шиг цэгцэлмээр байгаа юм. Одоо Анчдын өдөр, Ойчдын өдөр гээд хуулиар тэмдэглэгдээгүй, цаанаа хууль болсон, бас ийм урсгалууд явдаг юм, энэ байгаль орчны салбарт. Энийг хэр зэрэг нааштайгаар хүлээж авч байна вэ гэсэн ийм зүйл байна. Энийг тодорхой хариулж өгвөл их сайн байна.

С.Төмөр-Очир: - Шийрэвдамба гишүүний асуултад Болормаа гишүүн хариулъя, дараа нь Дондог гишүүн нэмж хариулъя.

Н.Болормаа: - Эхний асуулт бөгөөд шүүмжлэлийг хүлээж авч байна. Анх хууль санаачлагчид Төрийн байгуулалтын байнгын хороон дээр бид ажлын хэсэг гараад Баярын болон тэмдэглэлт өдрүүдийг нэг мөр болгож цэгцлэе, үүний тулд үүнийг олон янзын зохицуулалт байгааг нэг мөр болгоё гэдэг зорилго тавьсан. Гэхдээ бид энэ хуулийг баярын болон тэмдэглэлт өдрүүдийг жагсаагаад хуульчлаад өгчихье, түүнийг яаж тэмдэглэх журам нь Засгийн газраас баталсан журам үйлчилж байгаа учраас журмыг заавал хуульд оруулах ёсгүй юм гэсэн ийм байр суурь барьж байсан юм. Гэхдээ хууль санаачлагчид энэ санал шүүмжлэлийг хүлээж аваад эхний хэлэлцүүлгийн үед хэрвээ УИХ-ын нэгдсэн чуулган хэлэлцэх эсэхийг шийдвэл эхний хэлэлцүүлгийн үед үүнийг засах талаар бид ажлын хэсэгтэй хамтарч ажиллаж байгаа юм. Тодорхой зарчмын зөрүүтэй саналын томъёолол бэлтгэсэн байгаа гэдгийг хэлэхийг хүсч байна.

Хоёрдахь асуултын тухайд УИХ-аас өмнөх гаргасан шийдвэрийг бид хүндэтгэж үзсэн, Байгаль орчныг хамгаалах өдрүүдийг 9 дүгээр сарын 4 дэх долоо хоногт болгоё гэж бид энэ бүрэлдэхүүнээрээ шийдсэн, тийм учраас энэ 9 сард тэмдэглэж байгааг Дэлхийн өдөртэй нь дүйцүүлж 6 дугаар сарын 5-нд болгоё гэдгийг бид Их Хурлын өмнөх шийдвэр гараад удаагүй байгаа учраас энэ хууль тогтоолын төслийг өргөн барихдаа үүнийг өөрчлөх шаардлагагүй, энэ шийдсэн хэмжээнд нь оруулъя гэсэн ийм байр суурь барьсан юм.

Бүтээлч ажлын өдөр бий болгохыг би санал гэж ойлгож байна, хэлэлцэх эсэхийг шийдсэний дараа үүнийг ярилцах бололцоотой гэж үзэж байна.

С.Төмөр-Очир: - Дондог гишүүн нэмэлт хариулт өгье.

Д.Дондог: - Шийрэвдамба гишүүн энэ хуулийг тогтоол болгоод гаргах боломж байхгүй юмуу, тэр тал дээр хууль санаачлагчид ямар саналтай байна вэ гэж, тэгэхээр бид хууль болгож гаргана гэдгээрээ байр сууриа баримталж ажиллана гэсэн бодлоготой байгаа. Яагаад гэвэл урьд нь манайд тогтсон жишгээр ер нь Ардын Их Хурлын Тэргүүлэгчдийн зарлиг гарч байж энийг мөрдөж шийдвэрлэж ирсэн байна лээ. Өдрүүдий нь Засгийн газрын тогтоолоор гээд, ерөөсөө хоёрхон субъектээр гаргаж байя гэдэг дээр санал нэг байгаа, энийг өөрчлөе гэсэн бодолгүй байна. Хэрвээ Yндэсний баяр наадмын хэмжээнд тэмдэглэхээр, нийтээр тэмдэглэх баяр наадмын хэмжээнд орохоор асуудал орж ирвэл хуульд өөрчлөлт оруулах замаар нэмээд яваад байх боломжтой. Ямар нэгэн салбарын, мэргэжлийн ажилтан, ажилчдын өдрийг бол Засгийн газрын тогтоолоор бас нэмээд шинэчлээд яваад байх боломжтой. Аль болохоор тэр өдрүүдийг хууль болгож дахин дахин оруулж ирэх биш, өдрүүдийг Засгийн газрын тогтоол гаргаад шийдээд байхаар, тогтвортой мөрдөж, баярлаж тэмдэглэж байх өдрүүдээ хуульчилчихъя гэсэн ийм л байр сууриар ялгаж салгачихаад байгаа юм.

Хоёрдугаарт бүтээлч ажлын өдөр гэж бас сонин нэр томъёо л доо, бүтээлчгүй ажлын өдөр гэж байх ёсгүй, аль ч салбарт, аль ч мэргэжилд бүгд л юм бүтээдэг өдөр байгаа, тэгэхээр нэр томъёоны хувьд Шийрэвдамба гишүүн эргэж бодно биз, ерөнхий санаа нь тэр өдрүүдийг ийм байгаа, ерөөсөө баяр гэдгээсээ биш, өдрүүдийг ой угтаж, өдрөө угтаж ажил зохион байгуулаад өөрийнхөө байгууллагын ололт амжилтыг сурталчлаад, технологио сурталчлаад, дараа нь юу хийх зорилтоо тодорхойлох тийм агуулгаар өдрүүдийг тэмдэглэе гэдэг ийм агуулгаар хуулийн санаанд ч тэр, үзэл баримтлал, танилцуулгад ч тэр, мөн тогтоолд ч аль алинд нь сууж байх нь зүйтэй гэсэн ийм байр суурь барьж байгаа. Таны хэлдэг санаа гол нь тэрэн дээр хэлж байх шиг байна, яг нэр томъёогоороо бүтээлч өдөр гэхээр бас жаахан тиймэрхүү юм гэж ойлгогдож байна. Хэлэлцэх явцад бас ярилцаад үзье.

С.Төмөр-Очир: - Шийрэвдамба гишүүн тодруулж асууя.

Ц.Шийрэвдамба: - Тэгэхээр даяарчлалын үед бид дэлхий ертөнцтэйгээ зохицож л амьдрах ёстой л доо. Дэлхийн өдрүүдэд надад хариулт олигтой өгөхгүй байна, би 5 өдөр нэрлээд байгаа, байгаль орчны чиглэлээр. Энэ чинь үнэхээр том ажил хийдэг байхгүй юу, бүхэл бүтэн уриан дор сарын ажил хийдэг. Энэ бол цэвэр байгаль орчноо цэвэр ариун байлгах, нөөц баялгий нь зохистой ашиглах, нөхөн сэргээхтэй холбогдсон ид ажил өрнөдөг л дөө, энийг бүтээлч гэнэ үү, яах нь вэ, тэр үндсэн юмтай яагаад зохицуулж болохгүй байгаа юм, Их Хурлын өмнө гарсан тэр Байгаль хамгаалах өдөр гэдэг бол би нэг их оновчтой цаг хугацааны биш гэдгийг би 4 үндэслэлээр тайлбарласан, ер нь тэгээд би хариултаас үзээд байхад ер нь монголчууд чинь ид бүтээн байгуулалт хийдэг, ганц сайхан урин дулаан цагтаа ер нь наадсаар, цэнгэсээр яваад дуусч байгаа.

Нэг их бүтээлч ажил юу болоод байхав, зарим нь тийм нэг архиддаг, зугаацдаг, цэнгэдэг ийм тал руугаа орчихоод байгаа, би энэ хуулийг зүгээр нэг жагсаалт биш, тодорхой харьцааг зохицуулсан, ер нь энэ тэмдэглэлт өдөр гэж юу юм, яах ёстой юм, үүнийг, яаж зохион байгуулах хэрэгтэй юм, ийм нарийн юмыг хийхгүйгээр, зүгээр дотор нь хууль гэж биччихээд, дотор нь жагсаалт хийчихээд тэгээд яг дотор нь үзэхээр зэрэг энэ харилцаа нь зохицуулагдахгүй нь л дээ, Засгийн газарт баахан эрх өгөх нь, одоо Засгийн газар бас нэг 46-г 18 болгож байгаа юм байна, дахиад хэд болох юм, баахан өдөр болох нь байна л даа, үгүй тэгээд энэ чинь концепцийн хувьд болж байна уу? Яагаад Их Хурал энэ хэдэн өдрий чинь бид нар ангилаад, ялгаад нэг мөсөн нэг амьсгаагаар хийж болдоггүй байна, энийг би хэлээд байгаа шүү дээ. Заавал 2 газар төрийн түвшинд жагсаалт гаргадаг, Засгийн газрын түвшинд баахан жагсаалт гаргадаг, үнэхээр хийх гэж байгаа юм бол төгс юм хиймээр байна шүү дээ, энэ дээр манай хууль санаачлагчид ямар санал бодолтой байгаа юм бэ гэдгийг тодруулах гэсэн юм, баярлалаа.

С.Төмөр-Очир: - Шийрэвдамба гишүүний асуултад Бадам гишүүн хариулъя.

Ш.Бадам: - Шийрэвдамба гишүүний асуултад нэмэлт тодруулах юм байна, яахав 2 түвшинд гэдгийн хариултыг би түрүүн өгсөн. Yнэхээр Их хурал дангаараа тэмдэглэлт өдрүүд, баярын өдрүүд, бүх юмыг шийдээд байна гэвэл түрүүчийн бидний практикаар тэгж л хийсэн л дээ, тэгэхээр салбар бүхэн, ажил мэргэжил бүхэн нэг хуулийн төсөл оруулж ирээд манай ажилчдын өдөр, манай салбарын өдөр гээд ингээд бид нар олон ажлыг түрүүн шийдвэрлэсэн, одоо энэ практикаа өөрчлөе, ер нь ангилж өгөөд, журамлаад Их Хурал өөр дээрээ авах юмаа авъя, тэр шинээр гарч байгаа ажил, мэргэжлийн салбарын өдрүүдийг Засгийн газар тогтоолоороо явъя гэж.

Гэхдээ түрүүн зарим улсууд яриад байна, жишээ нь Багш нарын өдрийг тэмдэглэхгүй болж байгаа юмуу, тэр 1985 оны 137 дугаар зарлигаас чинь бид нар энэ хуульд орсон тэр хэдэн баяруудыг тэмдэглэх тухай заалтыг эндээ оруулж өгөөд тэр заалтыг хүчингүй болгоно гэсэн төсөл энэ тогтоолд хавсралт явж байгаа, бусад нь тэр зарлигаар тогтоосон өдрүүд тэмдэглэгддэгээрээ тэмдэглээд, багш нарын өдөр, бүх юм чинь явдаг журмаараа яваад байх ийм учиртай юм. Тийм учраас ийм 2 түвшинд шийдэж байх нь зүйтэй юм. Бүр цаашилбал орон нутгийн хэмжээнд хүртэл тэмдэглэх юмнууды нь бид нар орон нутгийн Иргэдийн хуралд өгч байгаа л даа, бүхнийг ганцхан Их Хурал, ганцхан төр л бүхнийг шийддэг гэдгээс асуудлыг бид нар 3 түвшинд нь авч үзэж байгаа ийм учиртай юм, энийг би түрүүн ярьсан.

Дэлхийн хэмжээнд тэмдэглэдэг бүх баяруудыг энд оруулах зорилт, тэмдэглэлт өдрүүдийг оруулах зорилт бас тавиагүй, жишээ нь Дэлхийн усны өдөр гэж Шийрэвдамба гишүүн хэлж байна, амьтан, ургамлын өдөр, анчдын өдөр, нэг талаас харах юм бол энэ дэлхий нийтийн хэмжээнд тэмдэглэж байгаа байгаль хамгаалахтай холбогдсон тэмдэглэлт өдрүүд, энийг дэлхий нийтийн хэмжээнд тэмдэглэж байгаа, нөгөө талаас ярих юм бол энэ салбарын чиглэлтэй ийм зүйл юм. Тийм учраас дэлхийн хэмжээнд тэмдэглэдэг бүх өдрүүдийг энд бид нар оруулах шаардлагагүй юм. Түрүүн ДОХ-ын эсрэг тэмцэх өдөр гэж анх Засгийн газраас оруулсан саналд энэ байсан, бид нар бас л энэ асуудлуудыг дэлхийн хэмжээнд тэмдэглэдэг бүх өдрүүдийг багтаах шаардлагагүй юм, улсынхаа хэмжээнд өөрийн онцлогтой тэмдэглэдэг өдрүүд, баярын өдрүүдээ энд оруулъя гэсэн чиглэлээр төсөл боловсруулагдсан юм.

С.Төмөр-Очир: - Мөрөн гишүүн асуултаа асууя.

Д.Мөрөн: - Байнгын хороон дээр би тодорхой юмнуудыг асуусан, давхардуулж асуух хэрэггүй байх, ганцхан зүйл асууя. Энэ хуулийн төсөлтэй танилцаж байхад хуулийн төслийн 3.2-т нийтээр тэмдэглэхээс бусад ой, түүхэн үйл явдал, салбарын болон зарим ажил мэргэжлийн ажилчин, ажилчдын өдрийг холбогдох хууль тогтоомжид нийцүүлэн Засгийн газар тогтооно гэж байна, тэгэхээр Улсын Их Хурал зарим нэг салбарын өдрүүдийг Их Хурлын тогтоолоор тогтоогоод өгсөн байгаа, нэгдүгээрт. Хоёрдугаарт урьд нь Ардын Их Хурлын Тэргүүлэгчдийн зарлиг байдаг юмуу, юу байдаг юм, тэрүүгээр тодорхой салбаруудын баярын өдрийг тогтоогоод өгсөн байгаа, тэгээд энэ хууль гарснаар УИХ-ын энэ тогтоолоор баталсан өдрүүд хүчингүй болох уу? Сая бас гишүүд асууж байна, Ардын Их Хурлын Тэргүүлэгчдийн зарлиг, Сайд нарын Зөвлөлийн тогтоолоор тогтоосон өдрүүд хүчингүй болоод, ахиж Засгийн газраар орж тогтоол гарч байж энэ өдрүүд бий болох уу, энийг тайлбарлаж өгөөч.

Хоёрдахь асуулт, гишүүд ярьж байна л даа, хуулийн төслийг хуулийн стандартад оруулах ёстой юм, энийг Байнгын хороон дээр нэлээд ярьсан л даа, ажлын хэсэг ажиллах байх, гэхдээ би бас нэг зүйлийг хэлэхэд хуулийн зорилт, бусад юу байдаг юм, тэр хариуцлагын тогтолцоог оруулахаас гадна сая хууль санаачлагчид маань нэг зүйлийг тодруулж яриад байна, энэ дээр их акцент өгч байна. Яг энэ тэмдэглэлт өдрүүдийг яаж тэмдэглэх юм бэ, энийг Засгийн газар журам гаргаж зохицуулна гэсэн байхаа, тэгэхээр энийг нэгэнт хууль гаргаж байгаа юм бол бид нар энийгээ энэ хуулийн төсөлдөө оруулах бололцоо байхгүй юу, зөвшөөрсөн заалт, тэмдэглэлт өдрийг яаж өнгөрөөх ёстой юм, юугий нь хориглох ёстой юм, энийг энэ хуулийн төсөлд оруулах бололцоо бий юу гэдгийг тодруулж ажлын хэсгээс, хууль санаачлагчдаас асууж байна.

С.Төмөр-Очир: - Мөрөн гишүүний асуултад Болормаа гишүүн хариулъя.

Н.Болормаа: - Бид баярын болон тэмдэглэлт өдрүүдийн тухай хуулийн төсөлтэй хамт тогтоол болон зарлиг тогтоолын зарим заалтыг хүчингүй болсонд тооцох тухай УИХ-ын тогтоолын төслийг хамт өргөн барьсан, хэрвээ энэ хууль батлагдвал УИХ-аас гаргасан 1995 оны 56, 1996 оны 29 гээд энэ тодорхой Их хурлаас гаргасан тогтоолууд хүчингүй болохоор хуулийн заалтын төслийг хамт өргөн барьсан.

Засгийн газрын түвшинд бол Засгийн газар энэ хуульд зааснаас бусад улсын болон салбарын хэмжээний баярын тэмдэглэлт өдрийг Засгийн газар тогтооно, тэдгээрийг тэмдэглэн өнгөрүүлэх журмыг батална, мөн Баярын болон тэмдэглэлт өдрүүдийг тэмдэглэн өнгөрүүлэхэд шаардагдах зардлыг бас цаашдаа Засгийн газар тогтоож байна, орон нутгийн хэмжээнд тэмдэглэх баярын тэмдэглэлт өдрийг аймаг, нийслэлийн Иргэдийн төлөөлөгчдийн хурал тогтоож тэмдэглэн өнгөрүүлэх журмаа бас хурал нь өөрөө баталж байх юм, энэ асуудлуудыг бид ажлын хэсэг, Байнгын хороон дээр ярилцсан, хэлэлцэх эсэхийг шийдсэний дараа нэгдүгээр хэлэлцүүлэг явагдвал энэ үеэр бид энэ томъёоллыг тарааж үүнийг хууль санаачлагчид зөвшөөрч оруулах бололцоотой гэж үзсэн юм.

С.Төмөр-Очир: - Содномдорж гишүүн асуултаа асууя.

Н.Содномдорж: - Ер нь тэмдэглэлт өдрүүд бол тухайн салбар ажлаа дүгнэх, төрийн шагнал, одон медалиар шагнуулах, улсын хэмжээнд салбараа сурталчлах ийм чиглэлтэй байдаг шүү дээ, тийм ч учраас хүндэтгэл үзүүлж УИХ нь баталж, тэрийгээ баяр гэж ойлгодог. Тэгэхээр одоо ингээд салбарын баяруудыг хасчихаар зэрэг, одоо салбарын үеэр жишээ нь төрийн шагнал, одон медаль гардуулах уу, би бол ялгаатай үзэх юм болов уу гэж бодож байна. Зөвхөн Засгийн газрын хэмжээнд ингэх юмуу, одоо шагнал гардуулж байх болох юмуу?

Тэгээд одоо энэ зарим салбаруудыг ангилж байгаа, жишээ нь нийтээр үндэсний баярын өдөр, нийтээр тэмдэглэх өдөр гээд ангилж байна, нийтээр тэмдэглэх өдөр гэдэг чинь Монгол Улсын шинэ Yндсэн хуулийн өдөр яагаад нийтээр тэмдэглэх өдөр биш байдаг юм, ямар салбарын өдөр болохоороо ингээд салбар, тэмдэглэлт өдөр болдог юм, яагаад нийтээр тэмдэглэх өдөр болдоггүй юм, ийм айхтар зөрчилтэй юмнууд гарах юм биш үү? Тэртэй тэргүй Их хурал батлаад ирсэн, салбарын хэмжээнд хянаж үзээд, гишүүд дүгнэлтээ хэлээд гаргадаг шүү дээ. Энэ дээр ямар ач холбогдол өгч байна, ер нь цаашдаа энэ тэмдэглэлт ажлаа дүгнэх, салбараа сурталчлах,  шагнах урамшуулах асуудал бол ер нь Засгийн газрын хэмжээний асуудал болох уу гэсэн нэгдүгээр асуудал байна.

Хоёрдугаар асуудал нь нийт 28 тэмдэглэлт өдрүүдийг хасч байна, энэ тэмдэглэлт өдрөө хасуулж байгаа байгууллагууд, хувь хүмүүс энэ салбарын ажилтнууд тийм дуртай байгаа юу, санал бодлы нь сонссон уу, жишээлбэл Багш нарын өдөр байхгүй болж байгаа, энэ чинь Монгол улс даяар тэмдэглэдэг өдөр биз дээ, хүүхдүүд хүртэл багшдаа баяр хүргэдэг, эцэг эх нь хүртэл багшдаа баяр хүргэдэг, урам хайрладаг, багш нартаа одон медаль олгодог, энэ яах вэ, Биеийн тамирын өдөр гэж байгаа, энэ чинь зөвхөн биеийн тамирын салбарын хэдэн ажилтнууд өөрсдөө баярладаггүй шүү дээ, бүх нийтээрээ кросс уралдааныг зохион байгуулдаг, нийтийн биеийн тамирын үйл ажиллагааг орон даяар өрнүүлдэг, энэ яагаад хасагдаж байгаа юм? Хөдөө аж ахуйн баярын өдөр гэж, энэ их малчид, газар тариаланчид төрийн хэмжээнд, Монгол улсын хуулиар хүлээн зөвшөөрөгдсөн баяраа тэмдэглэвэл ёс төртэй байх биш үү? Энэ дээр хариулт өгөөч, хасагдсан 28 тэмдэглэлт өдрүүд, цаашид хэл үг гаргахгүй байх уу, энэ цаг үеэ олсон асуудал мөн үү, уур амьсгал цаашид яаж хүлээж авах бол гэдэг дээр ямар бодол байдаг болоо? Зөвхөн өнөөдөр ярилаа гэхэд Хилийн цэргийн асуудал яригдаж байна, миний хувьд багш нар, биеийн тамирын өдрийг ярьж байна. Наурызын баярын өдөр яригдаж байна, ийм зүйл дээр тайлбар өгмөөр байна.

Гуравдугаарт ийм хууль гаргана гэдэг болдог юм болов уу, 4-хөн зүйлтэй, 18-хан хуулийг жагсаачихсан хууль байна шүү дээ, тэгээд баахан 28 бүх нийтээр тэмдэглэдэг баярыг хасчихсан ийм юм байж байдаг, энэ болох уу? Эцэст нь ер нь өмнө нь батлаад л явж байсан шүү дээ, УИХ-аараа батлаад, УИХ-ын гишүүд байх ёстой өдөр гэдгээ батлаад явдаг, байхааргүй өдөр гэдгээ хасч л байх ёстой, өргөн барих өдөр бол нээлттэй байх ёстой гэж би боддог юм, тийм учраас одоо ингээд шинээр орж ирж байгаа тэмдэглэлт өдрүүдээ байгуулъя гэснийг өргөн бариг, батлагдаад явах юм бол парламент, УИХ-ын гишүүд тэр ач холбогдлыг өндөр өргөсөн байна шүү дээ, тэр салбарын тэмдэглэлт үйл явдлыг өндөр өргөсөн байна, энэ дээр бас хариулт өгөхгүй юу, ер нь ингээд явж болохгүй юмуу гэж.

С.Төмөр-Очир: - Содномдорж гишүүний асуултад Бадам гишүүн хариулт өгье.

Ш.Бадам: - Содномдорж гишүүний эхний асуултад түрүүн бараг хариулсан. Бид салбарын өдрүүдийг бүгдийг нь тэмдэглэхгүй болгож, хүчингүй болгож орхиогүй, би түрүүн хэлсэн, 1985 оны 137 дугаар зарлигаар энэ өдрүүд бүгд байж байгаа, тэр зарлигаас бид нар зөвхөн 5-хан заалтыг л энэ хуульд орсон учраас Yндэсний баярын өдрийн хэмжээнд авч байгаа учраас, нийтээр амрах баярын өдөрт авч байгаа учраас нийтээр тэмдэглэх өдрүүдэд орж байгаа учраас гэж 5 заалтыг бид хүчингүй болгох ийм асуудал оруулж байгаа.

Тэгэхээр 137 дугаар зарлигийн бусад салбарын өдрүүдийг тогтоосон, тэр Багш нарын өдөр, бусад салбарын өдрүүд Хөдөө аж ахуйн ажилчдын өдөр гэх мэтчилэнгийн өдрүүд хуучнаараа явдгаараа явна, энэ хүчингүй болоогүй, тийм учраас манай хэвлэл мэдээллийнхэн анхааралдаа авах байх гэж бодож байна. Эндээс бусад бүх салбарын өдрүүд бүгд хүчингүй болж гэсэн шуугиан тарих юм бол энэ утгагүй бөгөөд буруу агуулгаар яригдаад явна, тийм учраас бид дахин хэлэхэд 1985 оны 137 дугаар зарлигаар тогтоосон салбарын болоод ажил мэргэжлийн өдрүүд хуучнаараа тэмдэглэгдээд явна, тэр зарлиг хүчинтэй хэвээрээ байгаа, тэрийг бид хүчингүй болгоогүй гэж, тэр дотроос 5 заалтыг л бид хүчингүй болгохоор оруулж байгаа, тэр нь энэ хуулиар зохицуулагдах арга хэмжээнд орж байгаа юм гэдгийг та бүхэн анхааралдаа авах байхаа гэж бодож байна.

Тэр Yндсэн хуулийн өдөр яагаад арагшаагаа тэмдэглэлт өдөрт орж байна гэж, тэгэхээр бид ингэж яриад байгаа, нийтээр амардаг өдрүүд нь эхний 2-т байгаа, нийтээрээ тэмдэглэх үндэсний баярын өдөрт амардаг, нөгөө нийтээр тэмдэглэх баярын өдөрт бас амардаг, Хөдөлмөрийн хуулиар, тэрийг тусад нь аваад Yндсэн хуулийн өдөр бол нийтээр тэмдэглэх өдөрт орж байгаа, ийм ялгаа байгаа юм шүү.

Ер нь хуулиар журамлах шаардлагатай юу, шаардлагагүй юу гэдэг асуудлыг бид нар түрүүн зөндөө тайлбар өгсөн, ер нь хэлсэн, энэ бол 1992 оны, 1996 оны Парламентаас эхлээд 1996, 2000 оны Парламентыг дамжаад өнөөдөр явж орж ирж байгаа ийм асуудал, сая өнөөдөр ч гаргаад ирж байгаа юм биш, энэ Парламентад сонгогдсон, Парламентынхан юу гэж үзэж байсан гэхээр зэрэг ер нь энэ асуудлыг хуулиар журамлах нь зүйтэй юм гэдэг асуудлыг л байн байн гаргаж тавьж, хуулийн төслүүд санаачлагдаж ажлын хэсэг гарч ажиллаж байсан ийм учиртай юм. Бид нар тэгээд энэ олон жил яригдсан энэ асуудлаа ер нь нэг цэгцлэе, ер нь баяр ёслол тэмдэглэх ажлууд Монгол улсын хэмжээнд замбараагүй болох шинжтэй болж байгаа, энийг журамлах нь зүйтэй юм, хуулиар зохицуулахаа зохицуулъя, Засгийн газраар тогтоохоо тогтооё, орон нутгийн хэмжээнд ч гэсэн тэмдэглэж байгаа юмнууд байгаа, тэрийг ер нь Иргэдийн хурлаараа тэр хэмжээндээ тэмдэглэдэг эрхий нь өгье гэсэн ийм байдлаар хууль хэрэгтэй юм гэж энэ хуулийг гаргаж ирж байгаа юм, тийм учраас энэ талаар та бүхэн анхаарах болов уу гэж бодож байна, баярлалаа.

С.Төмөр-Очир: - Ганбямба гишүүн асуултаа асууя.

Н.Ганбямба: - Нэгдүгээрт Байнгын хороон дээр энэ өргөн барьсан санаачлагчдаас гадна Байнгын хороон дээр ажлын хэсэг байгаа юу? Хоёрдугаарт ерөнхийдөө хуулиар журамлах баяр тэмдэглэлт өдрүүдийг Их Хурлын тогтоол хоёроор ямар ялгаа байна вэ гэдгийг нэгдүгээрт асууя, өөр зарчмын ялгаа байна уу, УИХ-ын тогтоолоор журамлаж ирсэн, одоо хуулиар журамлах гэж оролдож байгаа юм байна гэж, энэ хоёрын зарчмын ялгааг ойлгуулж хэлээчээ. Тогтоол нь болохгүй байна, хууль нь илүү байна гэсэн ийм юмнуудыг ялгаж, салгаж хэлж өгөхгүй юу?

Одоо бол хуулиасаа харахад тэмдэглэлт өдөр 11, Yндэсний баяр 3, нийтээр тэмдэглэх өдөр 3 гэсэн ийм л үндсэндээ 17 жагсаалт бид хууль болгож баталж байна, өөр дотор нь зохицуулсан, журамласан харьцаа алга байгаа юм, тэгэхээр ингэх шаардлага байгаа юмуу, бүр сүүлдээ хариултаас орон нутгийн Иргэдийн хурлуудад хүртэл зарим зүйлүүдийг цогцуул гэж, ямар питральный улс биш дээ, төрийн байгууламжаар манай Монгол улс чинь унитарный улс байж энэ баяр тэмдэглэлт өдрүүдийг УИХ өмнө нь зохицуулж байсан журмаараа явж болоогүй юмуу, ялангуяа тэмдэглэлт өдөр гэхээрээ манайд хуучин нийгмийн сэтгэл зүй л дээ, янз янзын Бөхийн өргөөнд шууд нэвтрүүлэгт их мөнгө зарж явуулдаг, иймэрхүү хэлбэрүүдээсээ арай өөр хэлбэрээр, нэгэнт л хууль гаргаж байгаа юм бол бусад харьцааг зохицуулж болоогүй юмуу, энэ хууль маань ерөөсөө зорилт байхгүй хууль явж байгаа шүү дээ, стандарт бол наад тал нь, бусад тэр нийтлэг үндэслэл, хариуцлага тооцдог, энээ тэрээ хэсгүүдийг хаяъя, зорилт байхгүй хуулий чинь бид зүгээр ингээд жагсаалтыг тогтоолоор баталж болдог шүү дээ, тэгэхээр ийм юм гаргах шаардлага байна уу?

Хоёрдугаарт Багш нарын өдөр гэхээр зэрэг багш нарын ур чадварыг шалгаруулдаг байдаг юмуу, ирэх жил, энэ цагаан сарын барилдаанд хэн түрүүлэх вэ гэж хардаг шиг тэр салбарт ирэх жилийн багш нарын өдрөөр энэ уралдаанд аймагт хэн түрүүлэх вэ, суманд хэн түрүүлэх вэ, улсад хэн тэргүүлэх вэ гэдэг ийм юмыг хүлээх хэмжээнд болтол нь харилцааг нь зохицуулах ийм юм орж ирж болдоггүй юм болов уу, тухайлбал Байгаль орчны өдөр гэхээр ой нөхөн сэргээх, зүлэг мод тарьдаг байдаг юмуу, ийм нийтийг хамарсан хөдөлгөөн болгох, ийм журмуудыг журамлаж болно. Эсвэл салбарын өдрийг Засгийн газраар тогтоохоор энэ төсөлд явж байгаа юм байна, тэрний оронд аваачаад засгийн газарт зөвхөн журмыг Засгийн газраар хийж болно, энд заалт өгөөд, одоо журамлах нэг заалт явах нь явж байгаа юм байна. Гэтэл ийм юм байхгүй, ерөөсөө өөрчлөгдсөн юм байхгүй, зөвхөн тогтоол гэдэг үг нь хууль болоод, тэгээд зорилт байхгүй энэ хуулийг бид батлаад гаргачихаар өмнөхөөсөө надад лав ялгагдах юм алга. Тийм учраас бид нар хэрвээ ийм баяр тэмдэглэлт өдрүүдийг журамлая гэж байгаа бол, энэ харилцааг зохицуулъя гэж байгаа бол зохицуулдаг журмууды нь хийгээд Yндэсний баяр наадмыг ийм хэмжээнд, тэмдэглэлт өдрүүдийг дараагийн хэмжээнд нь, заавал тэр төсвийн хөрөнгө зарж, заавал шууд нэвтрүүлгээр үндэсний бөхийг Бөхийн өргөөнөөс дамжуулах уу, үгүй юу гэдгийг хүртэл ерөнхийд нь заагаад өгч журамлахад илүүдэхгүй л болчихоод байгаа юм. Олон нийтээрээ үр дүн гаргадаг ийм өдрүүд болгож болоогүй юмуу гэсэн ийм хэдэн асуултууд байна.

Yндэсний баяр наадмын тухай хууль дээр харин цуг хийж болоогүй юмуу гэдгийг Байнгын хороон дээр би асуусан учраас сая асуугаагүй юм.

С.Төмөр-Очир: - Ганбямба гишүүний асуултад Дэмбэрэл дарга хариулъя.

Д.Дэмбэрэл: - Манай Улсын Их Хурал үндсэндээ олон өдрүүдийг тогтоож өгсөн, түрүүн бид нар байгаль хамгаалах өдөр, хөдөө аж ахуйн ажилчдын өдөр, гээд 3, 4-ыг тогтоогоод өгсөн байж байгаа, одоо ингээд бас 3 тогтоол ороод ирсэн байгаа, 3 өдөр тогтоож өгөөч гэж, тэгээд дээр нь гишүүдийн ярьж байгаагаар бас олон өдрүүдийг шахаж оруулж ирэхээр бэлэн байж байгаа, ингэхээр УИХ бид Төрийн байгуулалтын байнгын хороон дээр учиргүй их олон өдрийн саналууд орж ирээд одоо орж ирчихээд байгаа 3 өдрийг тогтоох явцад, энэ чинь ажлын хэсэг байгаа юм, энэ 3 өдрийг тогтоохоор хууль санаачлагчдын өргөн мэдүүлсэн Засгийн газрын 2, Оюун гишүүний 1, ажлын хэсэг гараад Байнгын хороонд ямар асуудал тавьсан гэхээр ингэж цувуулаад өдөр тогтоогоод байх юм бол энэ учир начир нь олдохгүй олон өдөртэй болох юм байгаа юм.

Нөгөө талаар дээрээс нь ингэж өдөр тогтоогоод байхаар аймагт юу гэдэг юм, сургуулийн ой гэж хэлээд 3 хоногийн наадам хийж байдаг, тэр ойн баяр өдөр гэдэг чинь бас тоогоо алдаж байна, энийг хуулийн хүрээнд авч зохицуулахгүй юм гээд энэ гишүүд зарчмын ийм зүйлүүдийг агуулсан хуулийн төсөл орж ирсэн байгаа, тэгэхээр хууль гаргаж зарчмуудыг зохицуулж өгөх нь зайлшгүй гэж бодож байна. Улсын хэмжээнд, үндэсний хэмжээнд тэмдэглэдэг нь юу вэ, улсын хэмжээнд нь тэмдэглэх өдөр нь юу юм, улсын хэмжээнд тэмдэглэх ой нь юу юм, салбарын хэмжээнд тэмдэглээд байгаа чинь юу юм, энэ болгоныг тус бүрт нь яаж тэмдэглэж өнгөрөөж байх журам, горимы нь хэн зохион байгуулж, яг Ганбямба гишүүний тавиад байгаа асуултуудад хариу өгөхөөр энэ асуудал явж байгаа юм. 

Тэгэхээр энэ олон өдрүүдийг зохицуулахын тулд эхлээд хуулийнхаа зарчмыг тогтоё гэж, энэ өргөн барьсан хуулинд 3 зарчим оруулж ирсэн байгаа юм, тэр үндэсний гэсэн байгаа, хуулиар тогтоосон, нийтээрээ бүр хуульчлаад тэмдэглэж байдаг өдрүүд байдаг юм байна, гэтэл бид нар нийтээрээ бас тэмдэглэх өдөр, ойнууд бас байдаг юм байна, гэтэл салбарын баахан юмнууд байдаг юм байна, энийг дотор нь ангилаад нийтээр тэмдэглэдэг өдрүүдийг хуульчлан тогтооё гэж, хуулиар тогтож өгье, улс нийтээрээ тэмдэглэж байгаа юм бол, энийг бол Улсын Их Хурал шийдэж өгч байя гээд, гишүүдийн өргөн барьсан дотор тэр жагсаалтыг хийсэн байгаа юм.

Бид энийг хасагдах, нэмэгдэхийг байг гэж үзэхгүй, харин хасч, нэмэх нь Улсын Их Хурлын гишүүдийн ярилцах асуудал мөнөөс мөн, салбарын шинжтэй зүйлийг дээшээ туйлшруулаад УИХ-ын хууль гаргая гэж би гишүүдийг хэлэхгүй байх гэж бодож байна. Салбарын шинжтэй ойнуудыг Монгол Улсын Засгийн газар бүгдий нь шийдэж, тогтоож өгөхөөр хуулийн эрх өгье, тэр хуулийн эрхийнхээ дагуу энэ их салбарынхаа юмыг зохицуулж өгөөчээ гэж, гэтэл үлдэж байгаа зүйл бол орон нутагт өдий төдий байгууллагын ой тэмдэглэх ажил чинь тэнд нэг цэргийн анги дээр 3 хоног наадаад хаяж байна шүү дээ, тэгэхээр эний чинь бид цөмий нь хуульчлах аргаар, тэр болгон Засгийн газрын тогтоол гаргах боломж алга. Энийг Иргэдийн төлөөлөгчдийн хуралд өгч зохицуулахгүй бол энэ орон нутгийн ой, энэ их олон сугалаа, энэ их олон хандив цуглуулдаг, энэ биднийг билет борлуулахыг шаарддаг энэ Нутгийн зөвлөлүүдийн зохион байгуулж байгаа, тэндээс хандив нэхдэг энэ юм чинь хэр хэмжээнээсээ хэтэрч байна, энэ болгоныг Иргэдийн төлөөлөгчдийн хурлыг тухайн үед нь шийдвэрлэж, жил жилд нь тэр тогтоолы нь гаргаж, Иргэдийн төлөөлөгчдийн хуралд орон нутгийн зүйлээ зохицуулах журмаа гарга гэдгийг зааж өгье гэж байгаа юм.

Тэгэхээр хууль бол зарчмын зүйлийг заах бүрэн боломжтой, байнгын хороо бол энийг нэлээд яриад стандартын шаардлагад өргөн барьсан төсөл бага нийцэж байна гэдгийг ярьсан, гэхдээ өргөн барьсан төсөл бол гол зарчмын биеий нь аваад ирсэн юм байна, хэрвээ зөвшөөрөөд өгвөл Байнгын хороон дээр орох өдий төдий саналын томъёолол бэлэн болсон байж байна. Жишээлбэл хуулийн зорилт бүр томъёолсон байгаа, энэ хуулийн зорилт нь баярын болон тэмдэглэлт өдрүүдийг тогтоож, тэдгээрийг тэмдэглэхтэй холбогдсон харилцааг зохицуулахад оршино. 

Баярын болон тэмдэглэлт өдрүүдийн тухай хууль тогтоомж, цөмий нь зааж өгнө, хуулийн үйлчлэх хүрээг цөмий нь заана, дээр нь бусад арга хэмжээнүүд, зохион байгуулалтын Ганбямба, эд нарын шаардаад байгаа хөдөлмөрөөрөө тэмдэглэх, хамт олныхоо алдаршуулъя, юу байдаг юм цөмий нь заана гээд, ингээд 2 хуудастай саналын томъёолол бэлтгээд энийг хэлэлцэх эсэх асуудлын хүрээний биш, тэр анхны хэлэлцүүлгийн үед УИХ-д оруулна гээд бэлтгэчихээд сууж байгаа юм, ингэж ажлын хэсэг ажилласан, энэ хууль бол би гаргаж өгөх нь зүйтэй гэж бодож байна. Энэ баяр ёслол, тэмдэглэлт ойг хуулиар журамлаж өгөхгүй бол цадигаа алдаж байна шүү дээ.

С.Төмөр-Очир: - Асуулт асуухаар нэрээ ирүүлсэн гишүүд асуултаа асууж дууслаа, Хэлэлцэх эсэхээ шийдвэл юмаа ярина, хэлэлцэх эсэхээ шийдэхгүй бол буцна тийм л зам байгаа. Асуулт хариултаа таслая. Байнгын хорооны дүгнэлтийг сонсоё, Төрийн байгуулалтын байнгын хорооны дүгнэлтийг УИХ-ын гишүүн Бадам танилцуулна, Бадам гишүүнийг индэрт урьж байна.

Ш.Бадам: Улсын Их Хурлын дарга, эрхэм гишүүд ээ, Улсын Их Хурлын гишүүн Ш.Бадам, Н.Болормаа, Д.Дондог, Д.Сугар нар  Баярын болон тэмдэглэлт өдрүүдийн тухай хуулийн төсөл, Улсын Их Хурлын гишүүн С.Оюун Хүчирхийллийн эсрэг өдөр бий болгох тухай, Монгол Улсын Засгийн газар Оюуны өмчийн өдөр болон Хоршоологчдын өдөр бий болгох тухай тогтоолын төсөл Улсын Их Хуралд тус тус өргөн мэдүүлсэн юм.

 


Дээрх төслүүдийг хэлэлцэх эсэх тухай асуудлаар Төрийн байгуулалтын байнгын хороо 2003 оны 11 дүгээр сарын 18-ны өдөр хуралдаж Улсын Их Хурлын дэгийн 22.9-д заасныг үндэслэн төслүүдийг нэгтгэн хэлэлцлээ.

 

Баярын болон тэмдэглэлт өдрүүдийн тухай хуулийн энэ төсөл урд нь Улсын Их Хурал, Засгийн газрын тогтоол, Ардын Их Хурлын Тэргүүлэгчдийн зарлигаар тогтоож байсан баярын болон тэмдэглэлт өдрүүдийг нэг мөр цэгцэлж байгаа нь зөв шийдэл гэж үзээд Улсын Их Хурлын чуулганы нэгдсэн хуралдаанд оруулан хэлэлцүүлэхийг гишүүд санал нэгтэй дэмжсэн.

 

Байнгын хороо хуулийн төслийн анхны хэлэлцүүлгийг бэлтгэх явцад төсөлд: энэ хуулийн зорилт, баярын болон тэмдэглэлт өдрүүдийн тухай хууль тогтоомж, хуулийн үйлчлэх хүрээ, баяр, тэмдэглэлт өдрүүдийг зохион байгуулах зэрэг асуудлыг нэмж тусгах саналтай байв. Мөн орон нутагт баярын болон тэмдэглэлт ой, салбарын болон зарим ажил, мэргэжлийн ажилтан ажилчдын өдрийг тэмдэглэн өнгөрүүлэх журмыг аймаг, нийслэлийн иргэдийн Төлөөлөгчдийн Хурал, бүх нийтээр тэмдэглэн өнгөрүүлэх баярын болон тэмдэглэлт ойг тэмдэглэх журмыг Засгийн газар батлан мөрдүүлэх замаар баяр, тэмдэглэлт өдрийг улс орны хэмжээнд аль болох чирэгдэл, зардал багатай, богино хугацаанд, дэг журамтай тэмдэглэх шаардлагатай гэж үзлээ. Эдгээр саналыг анхны хэлэлцүүлгийн үед хуулийн төсөлд тусгах боломжтой юм. 

 

Байнгын хороо Баярын болон тэмдэглэлт өдрүүдийн тухай хуулийн төслийн хүрээнд Оюуны өмчийн өдрийг нийтээр тэмдэглэх өдөрт хамруулж, Хоршоологчдын болон Хүчирхийллийн эсрэг өдөр бий болгохыг хуулиар Засгийн газарт олгогдох эрх хэмжээний хүрээнд оруулан тусгах саналтай байна. Тогтоолын төсөл санаачлагчид төслөө Баярын болон тэмдэглэлт өдрүүдийн тухай хуулийн төсөлтэй хамтатган хэлэлцүүлэхийг зөвшөөрсөн юм. Хүчирхийллийн эсрэг өдөр бий болгох тухай асуудлаар Улсын Их Хурлын зарим гишүүд Гэр бүлийн хүчирхийллийн эсрэг хуулийн төслийг Улсын Их Хурлаар хэлэлцсэний дараа шийдэх нь зүйтэй гэсэн санал гаргасан. 

 

Улсын Их Хурлын эрхэм гишүүд ээ, Баярын болон тэмдэглэлт өдрүүдийн тухай хуулийн төсөл, Хүчирхийллийн эсрэг өдөр, Оюуны өмчийн өдөр, Хоршоологчдын өдөр бий болгох тухай Улсын Их Хурлын тогтоолын төслүүдийг хэлэлцэх эсэх тухай асуудлыг хэлэлцэн шийдвэрлэж өгөхийг хүсье. Анхаарал тавьсанд баярлалаа.

С.Төмөр-Очир: - Байнгын хорооны дүгнэлтээс асуухаар Шаравсамбуу гишүүн, Төртогтох гишүүн нар асуулт асуухаар нэрээ ирүүлсэн байна, Шаравсамбуу гишүүнийг асуултаа асуухыг урьж байна.

Б.Шаравсамбуу: - Байнгын хорооны дүгнэлтээс нэг асуулт байна, өнөөдөр Баяр, тэмдэглэлт өдрүүдийн тухай ерөнхий зарчмын нэг хууль, наана нь тэмдэглэлт өдөр тогтоох тухай 3 тогтоолын төслийг хамтатгаж, нэг дүгнэлтээр нэг хэлэлцүүлгээр хийж байгаа юм байна. Энэ маань ер нь Дэгийн хуультай нийцэж байна уу, эсвэл цаг хэмнэх гээд ийм санаачилга гаргаж байгаа юмуу, энийг тус тусад нь, бусад асуудлыг тогтоол болгоныг их, бага ч гэсэн тусад нь дүгнэлт хийгээд хэлэлцээд шийдээд явдаг, тэгэх тусмаа энэ ерөнхий хууль нь гарах эсэх нь тодорхойгүй, боловсруулалтын түвшин ийм их хол дутуу байхад энийг дөрвүүлэнг нь бөөнөөр нь хэлэлцүүлж, нэг дүгнэлтээр оруулж ирдгийн гол утга юундаа байгаа юм болоо? Дэгд таарч байна уу гэж нэгдүгээр асуулт.

Хоёрдугаарт Баярын болон тэмдэглэлт өдрүүдийн тухай хууль санаачилж байгаа, ийм шаардлага байна уу гэвэл байгаа, их удаан ярилаа, олон гишүүд асуулаа, хариултад тодорхой ийм шаардлага байгаа тухай яриад байх юм, хуулин дээрээ энэ талаасаа нэг ч юм байхгүй юм, ялангуяа Баярын болон тэмдэглэлт өдөр гэж ямар шинж тэмдгээр нь нөгөө бусад өдрүүдээс нь ялгах юм бэ, энэ өдрийг хийснээрээ бөх, морь, сур байх уу, амралтын өдөр байх уу гэх мэтчилэнгийн стандартууд ерөөсөө огт заагдаагүй, зүгээр жагсаасан календарийн лавлах шиг ийм байдалтай болчихоод байна.

Нөгөө талаасаа хязгаарлалт хийх гээд байгаа гэдэг санаа их өргөн, өдөр шөнөгүй, сар болгон, долоо хоног болгон олон баяр хийдгийг хязгаарлах гэсэн санаа нь зөв байгаа боловч энэ талынх нь хязгаарлалтын юм нь огт ерөөсөө тусгагдаж орж ирээгүй, ийм байгаад байх юм, тэгээд энэ бүхнийг нэгдүгээрт бодолцож, хоёрдугаарт нь хууль гэдэг чинь бас түрүүн гишүүд хэлээд байна, бас нэг өөрөө нэг стандарттай, эхлэлтэй, төгсгөлтэй, дундаа ангилалттай, зааглалтай, хязгаарлалттай, Их Хурал юуг нь шийдэх вэ, Засгийн газар юуг нь шийдэх вэ гэдэг энэ юмнууд аль нь ч байхгүй, ерөөсөө жагсаалт орж ирчихээд шаардлагатай гээд байх, энэ болж байгаа юмуу гэсэн ийм 2 асуулт байна даа.

С.Төмөр-Очир: - Шаравсамбуу гишүүний асуултад Дэмбэрэл дарга хариулт өгье.

Д.Дэмбэрэл: - Байнгын хорооны илтгэл дотор бид нар бас дурдсан байгаа, УИХ-ын хуралдааны дэгийн 22.9-д заасан заалтыг үндэслэн энэ 4 төслийг хамтатган хэлэлцүүлж байгаа юм. УИХ-ын дэгийн 22.9-д хэрвээ нэг асуудлаар хоёр буюу түүнээс дээш төсөл байгаа бол хууль санаачлагчийн зөвшөөрснөөр зохих байнгын хороо тэдгээрийг нэгтгэн зохицуулж нэг төсөл болгон УИХ-ын хуралдаанд хэлэлцүүлж болно гэж, хэд хэдэн төслийг нэгтгэхийг хууль санаачлагч зөвшөөрөхгүй бол Байнгын хороо эдгээр төслийн талаар нэг бүрчлэн дүгнэлт гаргана гэж. Ингээд Байнгын хорооны дүгнэлтэд бид нар хууль санаачлагч нэг бүрээс асуусан, энийг нэгтгэн хэлэлцүүлэхийг зөвшөөрч байна уу гэсэн, зөвшөөрч байна гэсэн, ийм учраас тус бүрт нь дүгнэлт гаргахгүй, нэгтгэн дүгнэлт гаргаж болно гэсэн энэ заалтын дагуу оруулж ярьж байгаа юм.

Хууль санаачлагчид энийг нэгтгэн хэлэлцэхийг зөвшөөрч байна гэдгийг Байнгын хорооны илтгэлд тодорхой зааж, дурдаж өгсөн байгаа. Энэ тогтоолууд энэ хууль гарахаар зарчмаар нь хөөгөөд журамлагдаж байгаа юм, тийм учраас Байнгын хорооны дүгнэлтэд хэлсэн байгаа, Хоршоологчдын өдрийг Засгийн газрыг, салбарын шинжтэй байгаа учраас Засгийн газрын тогтоол гарах нь гэдгээр хариу нь өгөгдөж байгаа, тэрнээс гадна Оюуны өмчийн өдөр гэдгийг нийтээрээ тэмдэглэх боломжтой ийм өдөр гэдгээр энэ хуульд орох бололцоотой байна гэж Байнгын хороо үзсэн, Хүчирхийллийн өдрийг бол мөн Засгийн газрын түвшинд тогтоох боломжтой, тэнд бас өдөр, ой тэмдэглэлт үйл явдлыг нийтээрээ тэмдэглэхээс бусдыг Засгийн газар тогтооно гээд заасан байгаа, энэ боломжуудын хүрээнд энэ оруулж ирсэн 3 тогтоол, шийдвэрлэгдэж байна гэж хуулийнхаа зарчмыг дагаж шийдвэрлэгдэж байна. Энэ 3-ыг тусад нь хэлэлцэнэ гэвэл бид нар зүгээр тус тусад нь энийг гаргаж өгөх үү, үгүй юу гэдгээр санал хураагаад явна, хууль хэлэлцэгдээд, энэ нь шийдэгдэж байгаа болбол энэ хуулийн зарчмын хүрээнд асуудал нь шийдэгдээд явахаар Байнгын хороо оруулж ирсэн юм.

Б.Шаравсамбуу: - Тодруулж асууя. Тэгэхээр нэг асуудлаар гэдгийг ингэж ойлгож байгаа шүү дээ, ухаандаа жишээлбэл энд Хоршоологчдын өдөр бий болгох тухай асуудлаар Засгийн газрын нэг төсөл, эсвэл бусад хууль санаачлах эрхтэй субъектүүдээс гаргасан төслүүд байвал энийг нэгтгэж нэг оруулах тухай л асуудал байгаа болохоос энэ чинь 3, 4 асуудал, тэгээд нэг нь хууль, 3 нь тогтоол, тэгэхээр энэ чинь Дэгийн хууль болохгүй юм шиг ойлгогдоод, саяын тайлбарласнаар хариулагдахгүй л байна, нэг асуудлаар хэд хэдэн төсөл байвал, энэ чинь нэг асуудал биш шүү дээ, яг нарийндаа, баяр л гэвэл баяр, тэмдэглэлт бол тэмдэглэлт өдөр гэдгээр биш, тус тусдаа хүчирхийллийн өдөр тогтоох гэж байна, хоршоологчдын өдөр тогтоох гэж байна. Оюуны өмчийн өдөр тогтоох гэж байна, цаана нь Yндэсний баяр наадмын тухай ерөөсөө хязгаарлалт хийх тухай том асуудал байна, энэ бол хамтатгаж болох нэг асуудал биш л юм гэж би хувьдаа үзээд байгаа юм даа.

Д.Дэмбэрэл: - Шаравсамбуу гишүүний хувийнх нь үзэл бодлыг би өөрийнх нь үзэл бодол гэж ойлгоно л доо. Байнгын хороо бол энэ тэмдэглэлт ойн тухай энэ хууль, энэ өдрүүд бий болгох тухай асуудал бол цөм багцдаа нэг л асуудал гэж үзэж байгаа юм, энэ хуулийн дотор тэр ой нь ч байгаа, тэмдэглэлт өдрүүд ч байгаа, салбарын шинжтэй ч байгаа, нийтийн шинжтэй ч байгаа, ийм учраас бид нар нэг асуудал гэж Байнгын хороо үзлээ, Шаравсамбуу гишүүн нэг асуудал биш гэж үзэж байгаа юм байна, таны өөрийн л бодол гэж үзэж байна.

С.Төмөр-Очир: - Төртогтох гишүүн асуултаа асууя.

Г.Төртогтох: - Энэ хууль, иймэрхүү хууль гарах нь зүйтэй гэдэг талаар их ярьсан л даа, энийг бол гишүүд дэмжиж байгаа, гэхдээ энийг гаргах ач холбогдлын талаар бид нар урьд нь ярьж байхдаа яагаад, ямар шаардлагын үүднээс энийг гаргах вэ гэдэгтэй, ерөөсөө энэ ой тэмдэглэх явдал хавтгайрлаа, сумын ой, сургуулийн ой хоёрын хоорондын ялгаа байхгүй, зарим нь сургуулийн ой гэхэд сумынхаас илүү болох жишээтэй, тэгээд зарим найр наадам болоод явчихдаг, зарим нэг тэмдэглэлт өдрийг тохиолдуулаад бас тэрийг далимдуулаад сонгуулийн сурталчилгаа хийхээр бэсрэг наадам хүртэл зохион байгуулдаг, тэгээд л тийм тэмдэглэлт ой хийнэ, ийм юм болно гээд баахан хандив цуглуулдаг, тэгээд тэнд нь төрийн өндөр албан тушаалтан ямар хэмжээгээр яаж оролцох юм, тэрийг зохицуулах, эсвэл тэнд нь илгээлт өгөх юмуу, хурал хийх юмуу, концерт тоглох юмуу, энэ бүхнийг зохицуулах хууль хэрэгтэй л гэж бид нар ярьж, энийг хийх байх гэж бодож байсан.

Тэрнээс биш одоо бэлэн байгаа, зохицуулалттай байж байгаа хэдэн тэмдэглэлт өдрийн нэрийг энд оруулаад ир гэж энэ хуулийг хийнэ гэж бодоогүй л дээ, тийм учраас одоо ажлын хэсэг юу гэж ярьж байгаа вэ гэхээр Засгийн газар л журам тогтооно гэсэн юм руу хийгээд байна шүү дээ, тэр Засгийн газрын хийх журам чинь ямар юм байх юм, энэ хуулиар яагаад зохицуулж болохгүй байна вэ, энийг Байнгын хороо хийх боломж байна уу, үгүй юу, хэрвээ ингэж хийх юм болбол одоо энэ хууль үр дүнтэй хууль болж гарах байх, тэгэхгүй бол нэг хэсэг ойнууд хуулиар баталгаажсан гээд байгаад байдаг, хууль бус нь болохоор тэмдэглэлт өдөр нь тэмдэглэж болох ч юмуу, үгүй ч юмуу, нэгэнт хууль байхгүй юм чинь ач холбогдол нь ямар юм гэсэн ийм зааг ялгаа гарч ирээд байгаа юм, тэгэхээр энийг зохицуулж өгөхгүй бол хэцүү байна л даа, энийг хийх боломж байна уу, үгүй юу гэдгийг асууя.

С.Төмөр-Очир: - Дэмбэрэл дарга хариулъя

Д.Дэмбэрэл: - Уг нь Төртогтох гишүүний яг тавьж байгаа саналыг бид нар хэрэгжүүлэх гэж оролдсон юм л даа, өөрөөр хэлбэл тэмдэглэлт ой, өдрийн журмыг Засгийн газар журам гаргах гэж байгаа болоо уу, үгүй бол уу, тэр төслийг УИХ журам тогтоогоод өгчихөөр байгаа бол тэр журмыг хавсаргаж оруулъя гэж, ингээд энэ боловсруулах ажлыг бид нар сар шахуу хугацаанд хийсэн, ийм журам боловсруулна гэж. Гэтэл яадаг юм байна гэхээр энэ ой, тэмдэглэлт өдөр чинь шат, шатны их олон янзын онцлогтой байдаг юм байна, одоо маш олон журам байж байгаа юм байна. Засгийн газрын ёслолын албаны журмуудаар олон зүйлүүд зохицуулагджээ. Нийслэлийн Иргэдийн Төлөөлөгчдийн хурал болон зарим аймгуудад бас орон нутагт тэмдэглэж байгаа өдөр, элдэв баярыг бас журам тогтоосон байна. Ингээд хуучин Ардын Их Хурлын Тэргүүлэгчдийн зарлигаар тогтоосон журмууд байж байна. Тэгэхээр энэ их олон журмыг цөмий нь нийлүүлээд УИХ энийг олшруулаад оруулна гэдэг бол огт бүтэхгүй ажил байна гэж ингэж бид ойлголоо. Ингээд бид нар улс орны хэмжээнд нийтлэг тэмдэглэж байгаа ойн баяр, тэр элдэв өдрүүдийг Засгийн газар нийтлэг журам гаргаж өгөөч, харин орон нутагтаа Иргэдийн төлөөлөгчдийн хурлууд элдэв өдөр,ой тэмдэглэхээр гарч байгаа юм бол ер нь орон нутагт тэр ойн өдрийгөө тэмдэглэх журмаа Иргэдийн төлөөлөгчдийн хуралд эрх, энэ хуулиар өгье гэдэг ийм санал боловсруулж байгаа шүү. 

Салбарын өдрүүдийг гишүүд хэлээд байна, хуульчилбал яасан юм гэж, салбарын өдрийг хуульчлах эсэх асуудлаа бид нар тогтож болно, хуульдаа оруулъя гэж байгаа бол хуульчлаад өгч болно, тэр олон салбарын өдрүүд хасагдаж байгаа юм ерөөсөө байхгүй, зарим нь Засгийн газрын түвшинд гэдэг агуулгаар хууль санаачлагчид оруулж ирчихээд явж байгаа.

Г.Төртогтох: - УИХ-ын хууль батлахад журмыг Засгийн газар баталж өгнө гэж орхиж болохгүй л дээ, УИХ шийдэж өгөх нь зүйтэй юм гэсэн бодлого яваад байдаг л даа, хэрэв энэ дээр тийм л олон журам байгаа юм бол тэрий чинь нэгтгэх, цэгцлэх, хуулийн хэлбэрт оруулах ийм асуудал хэрэгтэй юм биш үү, тэгэхгүй дор дороо Засгийн газар гаргах нь, аймаг, орон нутаг гаргах нь, сум, баг гаргах нь гээд явах нь байна, тэндээс юу юу гарч ирэх нь мэдэгдэхгүй, тэгээд найр наадам чинь хавтгайрдаг, хэвээрээ үлдэх гээд байна.

Д.Дэмбэрэл: - Сум журам гаргах юм байхгүй шүү, аймгийн Иргэдийн төлөөлөгчдийн хурал, Нийслэлийн Иргэдийн төлөөлөгчдийн хурлыг тэндээ тэмдэглэдэг ойн өдрөө Иргэдийн төлөөлөгчид, тэргүүлэгчид нь оны эхэнд байдаг юмуу, тогтоол шийдвэрээ гаргаж өгөөчээ, жил болгон тэмдэглэхээр тийм аймгийн хэмжээний юм байгаа юм бол тэрийгээ тогтоож өгөөч, тэрийг бид нар мэдэхгүй, тэр хэдэн түмэн юм байгаа. Нөгөө талаар тэндээ орон нутгийн шинжтэй тэмдэглэж байгаа өдөр ойгоо тэндээ журмаа тогтоогоочээ, энэ нь мэдээж хэрэг Засгийн газрын журмыг харгалзах, энэ хуулийн хүрээнд харгалзаж байж тэр журмуудыг тогтоох байхаа. Энэ хуульд бид нар зарчмын нэмж оруулах гэж байгаа хэд хэдэн зарчмууд байж байгаа.

Нэгдүгээрт баяр, ойг ажлаар тэмдэглэдэг, хоёрдугаарт баяр, ойг аль болохоор зардал чирэгдэл багатай тэмдэглэдэг, гуравдугаарт олон нийтийг чирэгдүүлэхгүй байх, дөрөвдүгээрт өдрийг аль болохоор богино хугацаанд, Улсын их баяр наадам хамгийн дээд тал нь 3 өдөр байна, тэр өдрийг богино хугацаанд тэмдэглэдэг энэ зарчмуудыг энэ хуульд заахаар байж байгаа, ингээд хуульд нийцсэн журмуудаа гарга гэдэг асуудлыг Иргэдийн Төлөөлөгчдийн хуралд эрх өгөх, Засгийн газарт эрх өгөх зарчмаар энийг шийдэж өгье гэж байгаа, тэр журмуудыг цөмий нь хавсаргаж оруулж ирнэ гэвэл энэ бол 6 сарын хугацаатай гэж бодож байна.

С.Төмөр-Очир: - Асуулт асуухаар нэрээ ирүүлсэн гишүүд дууслаа, асуулт хариултаа таслая. Байнгын хорооны саналаар Баярын болон тэмдэглэлт өдрүүдийн тухай хуулийн төсөл, Оюуны өмчийг хамгаалах өдөр бий болгох тухай, Хоршоологчдын өдөр бий болгох тухай, Хүчирхийллийн эсрэг өдөр бий болгох тухай УИХ-ын тогтоолын төслүүдийг нэгтгэн хэлэлцэх нь зүйтэй гэсэн санал орж ирсэн, энэ томъёоллоор Байнгын хорооны саналыг дэмжье гэдгээр санал хураалт явуулъя.

Санал хураалтад 40 гишүүн оролцож, 28 гишүүн зөвшөөрч, 12 гишүүн татгалзаж, 70.0 хувийн саналаар Байнгын хорооны санал дэмжигдлээ.

Ингээд хууль, тогтоолын төслүүдийг анхны хэлэлцүүлэгт бэлтгэхээр Төрийн байгуулалтын байнгын хороонд шилжүүлээ.

Өнөөдрийн чуулганаар хэлэлцэх асуудал дууссан тул өнөөдрийн Чуулганы нэгдсэн хуралдаан хаасныг мэдэгдье.

Энэ өдрийн хуралдаан 12 цаг 35 минутанд өндөрлөв.

Соронзон хальснаас буулгаж хянасан:

ХУРАЛДААНЫ НАРИЙН

БИЧГИЙН ДАРГА

